
اِقۡرَاۡ بِاسۡمِ رَبِّکَ الَّذِیۡ خَلَقَ ۚ﴿
﴾
ولوله (ای  محمده  صلی اللہ علیه وسلم)  د  خپل  رب  په  نوم﴿۱﴾
سريزه

افغانستان د ښکلې منظرې، بډايه كلتور او تاریخ لرونکی هېواد دی. خو دغه هېواد د شخړو له کبله له طبيعي ناورينونو او د انسانانو په لاس د رامنځته شويو بېړنیو حالاتو سره هم مخامخ دی. 

د افغانستان خلک د پوهې، زده کړې او ارزښتونو د لټون اوږد کلتور لري. دودونه يې لکه څرنګه چې د اسلام پیغمبر محمد (صلی الله علیه وسلم) فرمايي: ”د علم (پوهې) زده كړه پر هر نارينه او ښځينه مسلمان فرض دی ”، له اسلامي لارښوونو ژوره سرچينه اخلي. 

په هرحال، د وروستیو څو لسیزو د شخړو په اوږدو کې زموږ د ژوند ښوونيز اړخ ډېر بد ځپل شوی دی. خو له نېکه مرغه، له تېرو لسو کلونو راهیسې (۲۰۰۱- ۱۳۸۰) دولت، په ځانګړې ډول د پوهنې وزارت، د ښوونې او روزنې په ډګر کې هومره پرمختګ کړی، چې د هېواد په تاریخ کې يې ساری نه لیدل کېږي. موږ اوس په ښوونځيو کې د پخوا په پرتله ډېر ماشومان لرو،  اوس موږ دې مرحلې ته رسېدلي يو چې هغو ټولنو ته د ښوونې او ورزنې ګټې روښانه كړو، چې مخکې له دې يې ورته لاسرسی نه درلود. 

زموږ موخه  په دې ځان ډاډه كول دي، چې د بېړنیو حالاتو په را منځ ته كېدو سره دغه لاسته راوړنې له لاسه نه وځي، هغه که د ناڅاپي زلزلې، یا ورو ورو رامنځته کېدونکی ناورين یا وچکالي وي، او يا که د وسله والو شخړو له کبله رامنځته شوی حالت وي. د ماشومانو د زده کړې اړونده او پرمختيايي اړتیاوې باید ونه ځنډول شي. دې موخې ته د رسېدو لپاره، د پوهنې وزارت په خپل نوي اداري جوړښت (تشکیل) کې  په بېړني حالاتو کې د ښوونې او روزونې  یوه ځانګړې څانګه جوړه کړې ده. 

په دې کتاب کې شرحه شوي اصول او تمرینونه د هغو نړیوالو اصولو او غوره مشقونو پربنسټ جوړ شوي، چې د نړۍ په کچه د ښوونې او روزونې د ډګر مجربو کسانو په کې ونډه اخیستې ده. په دې کتاب کې نه یوازې د نجونو او هلکانو  لپاره په زړه پورې او د هر اړخيزې زده کړې په ارزښت ټينګار شوی، بلکې د باکیفیته ښونیزو پروګرامونو په  رامنځته  كولو كې د ټولنې  ونډې ته هم اړتیا هم په ډاګه شوی ده. دغه اصول د پوهنې وزارت د تګلارې او  د وړاندیز شویو سپارښتنو ښکارندوی دي. 

له دې کبله، دغه کتاب د پوهنې وزارت د بېړني حالاتو د څانګې د کارکوونکو او زموږ د پوهنې ولايتي رئیسانو، د ولسوالیو د پوهنې د مدیرانو او هم د ښوونځيو د مدیرانو، سرښوونکو، ښوونکو، د ښوونکو د روزونکو او ټولو اړونده دخيلو  كسانو لپاره ډېر ګټور او ارزښتناک دى ترڅو  د خپل اولس د ماشومانو او لویانو لپاره د ښوونې او روزنې  غوره ممکننه فرصت برابر کړي. 

د پوهنې وزارت  د خپلو اړونده کارکوونکو او هم زموږ د شريكو پرمختیايي نادولتي ادارو په ګډون ټولو هغو كسانو ته ددې كتاب د لوستو او ګټې اخيستو سپارښتنه كوي، چې په بېړنیو حالاتو كې د ښوونې او روزنې په برخه كې كار كوي. 
د افغانستان د ښوونې او روزنې د کلسټر د ماموریت څرګندونې

په افغانستان کې د ښوونې او روزنې د  کلسټر موخه دا ده، چی د افغانستان د ناورین ځپلوسیمو لپاره یوه داسې خپل منځه او همغږې شوې كړنلاره  رامنځته  او عملي کړي، چې د ښوونې او روزنې د چټک غبرګون څرنګوالی او کیفیت باوري كړي.
د افغانستان د INEE لارښوونکې ډلې غړي

پروفیسور لطف الله صافی

د پوهنې وزارت

حمزه بابکرخېل


د پاملرنې نړیواله مؤسسه 


hamza@af.care.org 

نظیفه عابدي


د کاناډا نړیواله پرمختیایی اداره (سيډا)

 مریم وفا



د کاناډا نړیواله پرمختیایی اداره (سيډا) mariam.wafa@cpsu.org.af           
کولن الفرید 


د ماشومانو د ژغورنې اداره


colin.alfred@savethechildren.org 

جان ایکاجو 

jekaju@unicef.org 

rstanikzai@unicef.org 

کیهتي او ګراډي


وار چایلډ هالینډ



  cathy.ogrady@warchild.nl
زهره لطفعلي


د آغا خان بنسټ



zahra.lutfeali@akdn.org
 ايډي برسن 


د اغا خان بنسټ



eddy.berson@akdn.org  

پیژندګلوي
دغه کتاب د INEE د ښوونې او روزنې لپاره لږترلږ معیارونو پربنسټ جوړ شوی. INEE  په بېړنیو حالاتو کې د ښوونې او روزنې ګډه شبکه ده په دې شبكه كې د ګڼو هېوادونو ادارې او وګړي استازيتوب لري.  دغه شبكه په دې موخه  رامنځته  شوې، چې هغه معيارونو ته وده وركړي، چې په بیړنيو حالاتو کې د ښوونې او روزنې لپاره جوړ شوي دي. دغه معیارونه د څو کلونو په اوږدو کې بشپړ شول. په دې کې د نړۍ له هر ګوټ څخه د با تجربه خلکو نظريې راخیستل شوې دي. په ټوله کې د دغو معیارونو د پرمختیا لپاره له څه باندې ۸۰  هېوادونو څخه ۳۵۰۰  خلکو مرسته کړې ده.
د INEE   لږترلږه معیارونه له چمتووالي، غبرګون او بیارغونې سره تړاو لري. دغه معيارونه د هغه سترې پروژې د يوې برخې په توګه  رامنځته  شوې چۍ د سفېر (Sphere project)  په نوم یادیږي. د سفيېر پروژې موخه دا ده، چې په بېړنیو حالاتو کې د هر اغېزمن شوي کس دا حق خوندي کړي، چې په عزت او آبرو كې ژوند وكړي. دغه معيارونه بوختو کسانو ته دا وړتيا وركوي چې هغو ټولنو ته ځواب وواي، چېرې چې دوى د بېړنیو حالاتو پرمهال دوی هلته کار کوي. 

په دغه کتاب کې، د INEE   له خوا د لږترلږه اصلي معیارونه د افغانستان له شرایطو سره سم چمتو شوي دي. مهمې تخنيکي اصطلاح ګانې شرحه شوې، او بېلګې يې راوړل شوې دي. موخه یی دا ده، چې مفهوم په ډېره روښانه توګه ورسول شي ترڅو په سیمه ييزه کچه له بوختو کسانو سره په بېړنيو حالاتو کې د ښوونې او روزنې د اغېزناکه پروګرام په پلی کولو کې مرسته وکړي. په ټوله کې ۱۹ معیارونه دي. ددغه کتاب په پنځو برخو کې ترتیب شوي (دا ټول هغه بنسټيز معیارونه دي، چې د INEE   لږترلږه معیارونو د کتاب له اصلي بڼې سره یو ډول دي). 

د كتاب په لومړۍ برخه کې د ټولو معیارونو لپاره اصلي يا بنسټيز معیارونه راوړل شوی. له دې کبله لومړۍ برخه 'بنسټيز معیارونه' په نوم يادیږي. په دې کې اووه معیارونه دي، چې په دريو  وړو (فرعي) برخو وېشل شوي دي. 

د كتاب څلور نورې برخې هره یوه له دوو څخه تر څلورو پورې معیارونه لري. د راتلونكې پاڼې په لړليك کې  ټول معیارونه ځای پرځای شوي دي.

هر معیار د یولړ مهمو ګامونو په لېست سره پيلېږي. بیا وروسته لارښوود یاداښت راوړل شوى دي، چې بوختو کسانو ته د معیار د اهمیت په اړه لا نور جزئیات او معلومات ورکوي. د ځينو معیارونو لپاره، په پای کې د مهمو ټکو یو لړليك یا لنډيز راوړل شوی دی. 

په نړیواله کچه د آيي این اي اي د رهبرۍ ډله د شبکې مشري كوي. د رهبرۍ په اوسنۍ ډله کې پاملرنه (CARE)، د ماشومانو مالي صندوق (Child Fund)، د ژغورنې نړیواله کمیټه (IRC)، د مهاجرینو د ښوونې او روزنې مالي صندوق(RET)، د ژغورنې اداره (Save the Children)، ټولنیز پرانیستی انسټیټیوټ (OSI)، یونسکو (UNESCO)، د مهاجرینو لپاره د ملګرو ملتونو عالي کمېشنري (UNHCR)، یونیسف (UNCEF) او نړیوال بانک (World Bank) غړیتوب لري.
په افغانستان کې د آيي این اي اي د رهبرۍ په ډله کې د افغانستان د پوهنې وزارت، يونیسیف، پاملرنه، د ماشومانو د ژغورنې اداره، وار چایلډ هالینډ، د کاناډا نړیواله پرمختیایی اداره (سيډا) او د آغا خان بنسټ غړیتوب لري. 
د لږترلږه معیارونه په نړیواله کچه په ټولو هېوادنو كې پلی کېږي. دغه فعاليتونه د هغه ډلې لخوا رهبري كېږي، چې ۱۹ مؤسسې يې غړيتوب لري چې په ناورين او د وسله والو شخړو په حالاتو کې د ښوونې او روزنې مسلكې ادارې دي او په ډله یيزه توګه کار کوي. 

آيي اين اي اي ټولو هغو وګړو او ادارو ته خپله غېږ پرانیستې، چې په بېړنیو حالاتو کې د ښوونې او روزنې پروګرام پلی کوي، ملاتړ يې کوي او دفاع ترې کوي. مینه وال د آيي اين اي اي د لاندې وېبپاڼې له لارې په وړیا توګه غړیتوب ترلاسه کولای شي:

www.ineesite.org/join.

د لا ډېرو معلوماتو لپاره www.ineesite.org ته مراجعه وکړئ او یا د آيي اين اي اي له عمومي مشر سره پر minimumstandards@ineesite.org  اړيکه ونيسئ.
لړلیک

7د ټولنې ونډه اخیستنه  لومړی معیار: ګــــــډون

51۵. د هغو زده کوونکو لپاره چې مورنۍ ژبه یی د نورو سره توپیر لري، د هغوي لپاره د تبغیض څخه پاک د ارزونې اوزار جوړ شوي دي.


52څلورمه برخه: ښوونکي او د ښوونې او روزنې نور کارکوونکي


53ښوونکي او د ښوونې او روزنې نور  کارکوونکي لومړی معیار: استخدام او انتخاب

بنسټيز معيارونه
په لومړۍ برخه کې هغه معیارونه ترتیب شوي چې د کتاب په نورو برخو کې د ټولو معیارونو بنسټ يا اساس ګڼل کېږي. په دې برخه کې د ټولنې د ونډه اخییستنه، همغږي او د تحلیل او تجزیې (شننې) معیارونه شامل دي. د تحلیل او تجزیې معیارونه له لومړۍ ارزونې، د غبرګون له تګلارو، څارنې او ارزونې سره تړاو لري.
د ټولنو فعاله ونډه د بېړنيو حالاتو پر وړاندې د اغېزمن غبرګون لپاره اړین دی. د ټولنې اړتياوې بايد  د غبرګون په  ټولو پړاوونو لکه لومړنۍ ارزونه، پلان، تطبیق، مدیریت، څارېه او ارزونه  كې باید په پام كې ونيول شي. دا يوازنۍ لار ده، چې دا باوري كوي، چې  غبرګون د سیمه ييز كلتور او وضعیت سره مناسب  او د ځپل شویو خلکو د ريښتينو اړتیاوې پام په پام كې نيول شوې دي. 
د ټولنې ونډه: د ټولنې ونډه باید د محلي ټولنې وړتیا ته د ودې ورکولو هدف ولري. همدارنګه، باید د ښوونې او روزنې هغه فعالیتونو ته وده ورکړل شي چې له پخوا نه  پيل شوي دي. د ښځو او نارينه وو ونډه اخیستنه او وړتیا لوړول باید یو ډول وي. او ددېر ترڅنګ باید  د ماشومانو او تنکيو ځوانانو فعاله ونډه اخيستنه هم شتون ولري. ښایی ماشومان او تنکي ځوانان د ښوونې او روزنې په اړه هغه  نظر او وړاندیزونه وړاندې کړي، چې د مشرانو ورته پام نه وي.
'د ټولنې د ونډې اخیستنه' ښايي بېلابېل مفاهم ولريز دلته موږ پر دې ټينګار کول غواړو چې د  ريښتيني ونډې اخیستنی دا مطلب نه دی چی یوازې د نورو خلکو   پرېکړدې ومنل شي، بلکې د  ټولنې حقیقي ونډه اخیستنه پدې  معنا  ده چې د ټولنې غړي د پرېکړو په اړه خپل وخت  او نظر شریک كړي..  یانې دوي د ښوونې او روزنې د پروګرام په پلان، تطبیق او څارنه کې پوره ونډه اخلي. .ښايي د بيړنيو حالاتو په پيل كې دا كار كول ګران وي، خو بيا دا ډېره ضروري ده، هر څومره ژر  چې كېږي بايد د هغوى د حقيقي ونډې اخيستو لپاره ډېرې هڅې وشي. 
همغږي: د بېړنیو حالاتو د ښوونې او روزنې د غبرګون همغږي بايد د  پوهنی د سیمه ییز چارواکو له خوا پرمخ يوړل شي، ځکه چې د ښوونې او روزنې برابرول د هوىغ دنده ده. د نادولتي مؤسساتو  رول دا دی، چې د ښوونې او روزنې  له سيمه ییز چاورواکو او ټولنیزو ادارو سره مرسته وکړي. د ځایي دولتي چارواکو بدلون د نا دولتي مؤسساتو دنده نه ده،خو نړیوال مؤسسات د دوي د ظرفیت کجه لوړولو کې مرسته کولای شي. تر دې بیا هم که چېرې د ښوونې او روزنې  ځايي چارواکي د پروګرامونو د تطبیق وړتیا نلري، دوي کولای شي د ښوونې او روزنې د كلسټر او يا د سكتوري كاري ګروپ په څېر د همغږۍ له كومې نړیوالې ادارې سره دې موافقه وكړي، چې د چارو مشري پر غاړه واخلي.  دا كار به هغه مهال ډیر مناسب وي که چېرې دولتي چارواکي ناورين ځپلې سیمې ته لاس رسی ونلري. 
تحلیل او شننه (تجزیه): د تحلیل او شننې معیارونه د سیمه ییزو شرایطو په بشپړ جاج اخیستو  او پر هغه حقیقت ټينګار کوي چې هلته بېړنی حالت په پرله پسې ډول د بدلېدو او د له منځه په حال كې وي.  د نورو سکټورونو شتون او اړتیا باید د تحلیل یوه برخه وي.  له همدې کبله دا ډېره مهمه ده، چې وخت پر وخت د غبرګون  تګلارې  له سره وكتل شي او بدلون په كې راشي. 
یو بل ډېر مهم ټکی دا دی، چې د بېړني حالت غبرګون باید په غير ارادي ډول منفي اغېزې ونلري. د بېلګې په ډول، داسې غبرګون چې د خلکو یوه ځانګړې ډله په ناڅاپي  او په غير ارادي ډول د نورو ډلو لپاره ستونزې راولاړې کړي. د بېړني غبرګون مهم اصول په "زیان نه رسونه" فقره کې رانغښتل شوی. معنا دا چې ډېر پام کوه چې زموږ هېڅ کومه مداخله ناببره ناوړه پایله ونه لري!
په ځينو حالاتو کې، د معلوماتو راغونډول او تحلیل سهواً د لا نورو شخړو یا بې ثباتۍ لامل ګرځي. له دا ډول ګواښونو د منځه وړلو لپاره باید ډېر زیات پام وشي. 
کله چې معلومات راغونډ شي، د جنس توپير باید په کې نه وي.  په ځیني حالاتو کې د بېلابېل عمر لرونکو او د   ځانګړو  و ګوښه شویو ډلو په اړه معلومات راټول هم ضروري دي. په دې سره به دا باوري شي، چې ټول اغیزمن شوي خلک  له اړتیاو سره سم ښوونیزو خدماتو ته لاس رسی لري. 

په پای کې، ټول معلومات او راپورونه باید په پراخه کچه سره شریک شي او پایلې يې د ټولنې له استازو سره شریکې شي. څرنګه چې ډېر وګړي نا لوستي دي ، پایلې باید په غونډو کې په شفاهي توګه څرګندې شي. د اوازو او ناسمې ژباړې د مخنيوي لپاره اصلي ټکي باید په ډېر وضاحت سره شرحه کړای شي. دا موږ بیرته د پیل ټکي یعني د "ټولنې حقیقي ونډې اخیستنې" ارزښت ته راستنوي. . د اوازو او غلطۍ د مخنيوي لپاره تر ټولو غوره طریقه دا ده، چې د بېړنیو حالاتو د غبرګون د پروګرام په ټولو پړاوونو کې تر خپله وسه پورې ټولنه کاملاً دخیله وي. په شفافه توګه د معلوماتو شریکول د زیان رسوونکو اوازو په مخنیوي کې مرسته  کوي او هم  په راتلونکې كې په بیړني حالت کې د ښوونې او روزنې  د غبرګون په پیاوړي کولو کې مړسته کوي.
	د ټولنې ونډه اخیستنه  لومړی معیار: ګــــــډون

	د ټولنې غړي د ښوونې او روزنې د فعاليتونو په تحليل، پلانولو، طرح كولو، پلي كولو، څارلو او ارزولو كې  په فعال او شفاف ډول او له تعصب پرته ونډه اخلي



مهم ګامونه
· ټولنه د ښوونې او روزنې یوه  کميټه (د ښوونځي شورا)  ټاکي.  شورا یا کمېټه د خپل وسه پورې باید د ټولې ټولنې استازیتوب وکړي، له دې کبله په دې کې باید نارينه، ښځې، ماشومان او ځوانان، شتمن او بې وزله، بېلابېل قومونه او ژبې، معلولين او همدارنګه د ټولنې مشران ځای ولري.
· دا ډېره مهمه ده، چې ماشومان او ځوانان د ټولنې استازیتوب وکړي، ځکه چې دوی نېغ په نېغه تر ټولو ډېر له ښوونیز پروګرام څخه اغېزمن کېږي، او دوي ته خپل او د خپلو همځولو ستونزې ښې پېژني. 
· کمېټه د خپلو چارو د سمبالښت لپاره یو مشر ټاکي. مشر دا مسؤولیت لري، چې د کمېټې ټول غړي په آزاد او راحت ټول  خپلې نظريې وړاندې كوي او له نورو سره يې د نظريو په شریکولو او خبرو کې د هوساینې احساس كوي.
· ښوونیزه کمېټه د ښوونیز پروګرام د منظمولو او څارنې دنده لري.
لارښود یاداښتونه
1.  د ټولنې هر اړخیزه ونډه:  
په یو ټولنه کې د نارینه، ښځینه،  نجونو او هلکانو په ګډون بیلا بیل قومونه، دینونه، ژبې او د بېلابېلو دندو او مختلفو  وړتیاو لرونکي خلک اوسېږي. دا ټول وګړي باید د ټولنې د ښوونیز پروګرام په اړوند پرېکړو کې ونډه  واخلي. 
2.  د ټولنې ښوونیزه کمېټه یا د ښوونځي د شورا
دا د ټولنې هغه ‎برخه خلک دي، چې د خپلو ټولنو د ښوونیز پروګرام په منظمولو کې برخه اخلي. ځینې وخت دوی ته د 'والدینو او ښوونکو شورا' یا 'د ښوونځي د تنظيم کمېټه' یا 'د کلي ښوونیزه کمېټه او یا هم د ښوونځي شورا بلل کېږي.
د ټولنې ښوونیزه کمېټه یا د ښوونځي په شورا کې د ټولنې باید د مشرانو، د سیمه ییزو انجوګانو د استازو، مذهبي مخورو، ماشومانو او تنکي ځوانانوانو، والدینو او سرپرستو په ګډون د ښوونځیو مدیران/ښوونکي/کارکوونکي، او د ولسوالۍ د پوهنې د مدیریت کارکوونکي/ د ولایتي پوهنې د ریاستونو غړي، او د روغتیا په څېر د نورو برخو کار کوونکي هم غړیتوب ولري. په هغو ټولنو کې چې معمولاً ښځې او نارینه نه سره یوځای کېږي، باید د ښځینه او نارینه جلا جلا کمېټې جوړې شي.  
ډیرې وخت په افغانستان کې د هلکانو د ښوونځي لپاره د نارینه و کمیټه او د نجونو د ښوونځي لپاره د ښځينه و شورا شتون لري. که څه هم دا یو ښه ترتیب او تنظيم دی، خو بیا هم دا په پورا توګه نړیوال معیار نه ترلاسه کوي. د مثال په توګه، د ښځينه شورا غړي ښایي چې د نجونو لپاره د نارینه بدرګه یا محرم برابرول څه ستونزمن وي، تر څو ښوونځي ته خوندي تګ راتګ وکړي. د دی ترڅنګ، ښايي چې د هلکانو په ښوونځي کې د نارینه و کمیټه د ماشومانو د ستونزو په اوریدو کې لږه اغیزناکه وي. ښه به دا وي چې والدین د خپل اولاد (نجونو او هلکانو) د ښوونې او روزنې په بهیر کې دخیل اوسي.   
  د ښوونځي د ادارې د کمېټې مسؤولیتونه (د ټولنې ښوونیزه کمېټه):
· دا ډاډ ترلاسه کول چې ټول ماشومان ښوونې او روزنې ته لاسرسی لري. 
· ښوونځي دې ته هڅول چې ماشومانو ته هرکلی ووايي.
· ددې ډاډ ترلاسه کول، چې ټول ماشومان (نجونې او هلکان، له بېلابېلو ښوونیزو وړتیاوو سره) ښوونځي ته حاضرېږي او هلته پاتې كېږي.
· والدین دې ته هڅول چې خپل ټول ماشومان ښوونځي ته واستوي.
· د ټولنې هغه غړي یا په ټولنه کې داسې کسان پيدا كول چې د وړتیاوو د لوړاوي  لپاره روزنه برابروي او اړينو سرچینو ته لاسرسی لري. 
· په منظم ډول دغونډو جوړول، او د پرېکړو او غونډو راپور ساتل. که چېرې ډېری کسان لوستل نه شي کولی، پرېکړې او د کار مهم ټکي باید د غونډې/ناستې د لیکل شوي راپور پرځای ثبت شوې وېدیو وروښيي. تنکي ځوانان کېدای شي په دې برخه کې مرسته وکړي ځکه چې دوي ټيکنالوجۍ په کارولو پوهېږي.
·  د نقدي او جنسي مرستی لپاره د ټولنې هڅونه ،
· په منظم ډول د ښوونځیو لیدنه کتنه او په دې ځان باوري کول چی آیا ښوونکي تدریس کوي، آیا ښه کیفیت لرونکي تدریسي مواد شته او آیا د ښوونځي اداره د ښوونځي چارې پر مخ بیولی شي.
· د درستوالي او بشپړتیا لپاره د ښوونځيو دوسیی کتل.
· د ښوونځي امنيتي کچه لیدل او د اړتیا پرمهال وړ مرسته کول.
· له ښوونځيو سره د ګواښونو په   ګوته کولو، روغتيايي خطرونو، ښوونځي ته په لارو کې ستونزې په ګوته کول، اوپه  له منځه وړلو کې يې مرسته کول.
· په رسمي ورځو کې د ټولنې د غړو سره د ماشومانو د ښوونې او روزنې د ارزښت په اړه لیدنه کتنه،  د ساري په توګه په جومات کې غونډه، د پوهاوي کمپاین ، د شورا غونډې، د ټولنې د پرمختیایی کمیټې غونډې او داسې نور (چیرته چې والدین او ټولنه په ښوونځي کې د زده کوونکو لاسته راوړونو څخه لیدنې کتنې ته رابلل کېږي).
· د اړتیا په صورت كې په ولایت كي د پوهنې ریاست، د پوهنې د مدیریت او د ټولنې له پرمختیایی کمیټې سره د ښوونځي د کیفیت په اړه اړیکې نیول. 
3. د ښوونې او روزنې سیمه ییز کاري پلان:
په ولايت كې د پوهنې ریاست، د پوهنې د مدیریت نا دولتي مؤسساتو، د ښوونې او روزنې چارواکو او اړونده برخه اخیستونکو سره په ګډه داسی کاري پلان جوړول چې يه بیړنيو حالاتو کې د ښوونې او روزنې  شتون یقیني کړي. 
4.  په ښوونیزو فعالیتونو کې د ماشومانو او تنکيو ځوانانوانو ګډون کول:
ماشومانو اوتنکي ځوانانو ته باید د خبرو اترو فرصت ورکړل شي او په هغو پرېکړو کې د دوی خبرې واورېدل شي،  چې د دوی په  ژوند او زده کړه اغېزه لري. ټول ماشومان، او تنکي ځوانان د ویلو لپاره مهمې خبرې لري. دوی باید د خپلو نظریو د شریکولو لپاره وهڅول شي. دوی د خپلو همزولو (هغه چې دوی يې پېژني چې په ښوونځي کې نه دي، ستونزې لري، او مرستې ته اړتیا لري) په اړه د معلوماتو تر ټولو غوره سرچینه ده.
 دوی باید د موجوده ډلو د ساري په توګه د  ماشوم د ساتنې کمیټې، د زده کوونکو د شوراګانو او ټولنو له لارې د فعالې ونډې اخیستنو ته وهڅول شي. ښايي چې په دې برخه كې نجونې ډېرې پاملرنې او په كورونو او ټولنو كې ځانګړې پاملرنې ته اړتیا ولري. 
5.  ټولنیز تفتيش:
دا هغه پروسه ده، چې ښوونیزه کمیټه له بیړنيو حالاتو څخه وروسته د ښوونې او روزنې د وضیعت په اړه له اړونده خلکو سره د  معلوماتو راټولو لپاره په ګډه کار کولای شي.  د ټولنې هغه غونډه او ناسته چۍ خلک د ښوونې او روزنې په اړه  خپل نظر او احساسات څرګنده وي، د ټولنيز تفتیش یوه برخه ده.  دوي باید د پروګرام هر اړخ ته بیا کتنه وکړي او هغه ځایونه په ګوته کړي، چې د ښوونې او روزنې پروګرام بریالي دي او په كومه برخه كې نور پرمختګ او اصلاح ته ضرورت دی. ټولنيز تفتيش د ټولنې په کچه یو ډول ارزونه او ارزیابي ده.
6. د ظرفیتونو پیاوړتیا:

د ټولنې ښوونیزه کمېټه/د ښوونکو او والدینو کمیټه لومړی باید په ټولنه کې مهارت لرونکو/وړ خلکو د موندلو هڅه وکړي او د هغوی له وړتیاوو څخه د ښوونې او روزنې د  پروګرام په پیاوړتیا کې ګټه واخلي.

څرنګه: د ټولنې د پرمختیایی کمیټې/شوراګانې باید وړتیا لرونکي كسان په ګوته کړي او بیا یی دې ته وهڅوي، چې د ټریننګونو له لارې خپل علم او پوهه له نورو سره شريکه کړي. د ښځو لپاره باید په کورونو کې  دافرصت برایر شي. دا باید د ټولنې له ښوونیزې کمېټې او /د ښوونکو او والدینو کمیټې د ښځينه غړو له لارې د ښځينه ښوونکو او نورو مناسبو طریقو سره تړاو ولري.
همدارنګه د ټولنې ښوونیزه کمېټه د د ولسوالۍ د پوهنې له مدیریت یا انجوګانو څخه د ټرېنینګ په برخه کې د مرستې غوښتنه هم کولای شي. 
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي: 

	د ونډې اخیستنې د اړونده معیار د درجه بندۍ چک لېست

	۱. ټولنیزه ښوونیزه کمېټه جوړه شوې.

	۲. په کمېټه کې د ټولنې د ټولو برخو ښه استازیتوب شوی. په دې کې لویان او ناتوانه (معلول) کسان هم شامل دي.

	۳. د ټولنې ټول غړي په غونډو کې فعاله ونډه اخلي.
	[image: image6.jpg]@ Save the Children



[image: image7.jpg](anada



[image: image8.jpg]I* Canadian International ~ Agence canadienne de
Development Agency développement international





	
	
	
	
	
	

	۴. په ښوونېزه کمیټه کې باید ښځينه هم شتون ولري ، یا د ښځينه و یوه جلا کمیټه وي او دوو کمېټو (بارینه او ښځينه کمیټو)ترمنځ د نظریاتو د شریکولو لپاره د ښځو بېله کمېټه او میکانیزم جوړ شوى.

	۵. ماشومان او ځوانان، هلکان او نجونې د معلول او معیوبو ماشومانو په ګډون ، په کمېټه کې استازیتوب لري. دغه استازي د رایو په واسطه ټاکل شوي وي
	

	

	

	

	
	
	

	۶. د ټولنې مشر د ټولنې ټول نارينه او ښځې غړي، هلکان او نجونې د خپلو نظریو ورکولو ته هڅوي او د ټولنې نظریې د درناوي وړ دي.
	
	
	
	
	
	
	

	۷. په منظمه توګه کمېټه له یوې موافقې اجنډا سره ناسته کوي. ټول غړي په فعال ډول ګډون کوي. د څېړنې اصلي ټکي په داسې طریقه ثبتېږي چې لوستي او نالوستي خلک لاسرسی ورته لري. 
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.!


د ښوونیزې کمیټې د غونډو/ناستو لارښود
د غونډې/ناستې وخت او ځای:
· د کمېټې غړي باید د داسې منظمې غونډې/ناستې د وخت او ځای په اړه په یوه خوله وي، چې د هر کس لپاره هوسا وي.
· هغه ودانۍ چې غونډه/ناسته پکې جوړېږي، باید هر غړی ورته لاسرسی ولري. ناتوانه یا معلول ګډون کوونکي باید د ناستي د ځای په اړه وپوښتل شي.
د غونډې/ناستې ګډونوال:

· د ناستې ګډونوال باید د ټولنې د ټولو برخو استازیتوب وکړي.
· که چېرې نارينه او ښځې یوځای نه شي کښېناستی، د ښځو اونارينه وو لپاره باید جلا جلا ځایونه موجود وي.
د غونډې/ناستې مشري:

· د غونډې/ ناستې مشري باید د یوداسې مشر لخواترسره شي، چې د ټولې کمېټې له خوا منل شوی وي.
· مشر د غونډې/ ناستې د اجنډا د راغونډولو مسؤولیت لري. چې دا باوري كړي، چې د کمېټې ټول غړي كولاى شي چې په اجنډا کې د زیاتونې فرصت ولري. 
· د اجنډا په پای کې د نورو چارو ترڅنګ باید یوه عمومي برخه اضافه کړای شي. دا د غونډې/ناستې برخه اخیستونکو ته دا وړتیا ورکويو چې په اجنډا کې له یاده وتلو موضوعګانو یادونه وکړي.
· د غونډې/ناستې مشر باید د غونډې ټولو برخه اخیستونکو ته د ګروپ په مخ کې د هوسا او آزادو خبرو کولو زمینه برابره کړي.
· مشر باید ځان ډاډه کړي هروګړی، چې د خبرو کولو فرصت لري. 
· مشر باید د راتلونکې غونډې/ناستې په پيل کې د تېرې غونډې لنډيز ولولي، او د غونډې/ناستې ټول غړي باید یوځل ورسره موافق وي. د پرېکړو ثبت باید ليکل شوى او يا هم په ويډيو كې ثبت شي كه چېرې برخه اخیستونکو ښه وبلله. که چېرې وېدیو کارول کېږي، وېدیو باید د پرېکړو د لیکل شوي راپور د لوستلو په ځای کې وښودل شي. 
د پرېکړو ثبتول
· دا ډېره مهمه ده، چې د ناستې او غونډې پرېکړې ریکارډ او ثبت شي. دغه ریکارډ باید په یوه خوندي ځای کې وساتل شي. 
· د غونډې/ناستې پرېكړه بايد د غونډې له مشر پرته بل كوم څوک ریکارډ کړي، ځکه چې د غونډې مشري ګران کار دی او همدارنګه په دقت سره د هر ويل شوي څيز ریکارډول پاملرنه غواړي. 
· پرېکړې ریکارډوونکی وګړی باید دا کار په رضاکاره توګه وکړي. که چېرې هېڅ کوم  رضاکار نه وي، ګډونوال باید یوڅوک ددې کار لپاره وټاکي.
· پرېکړې باید په داسې یوه بڼه ریکارډ شي چې د غونډې/ناستې هر غړی پرې پوی شي. دا کېدای شي چې په لیکلې بڼه او یا د وېدیو په بڼه وساتل شي. 
· که چېرې وېدیو کارول کېږي، د غونډې/ناستې وروستۍ برخه باید ریکارډ شي، چې په دې سره د وېدیو له ډېر اوږدوالي ډډه کېدای شي. کامره من باید د غونډې/ناستې د مشر فیلم واخلي چې څه ډول پرېکړه کوي. او بیا د غونډې/ناستې د پرېکړې نورې هغه برخې ریکارډ کړي، چې د لاسونو په پورته کولو سره یې موافقه شوې ده. 
	د ټولنې ونډه اخیستنه دویم معیار: سرچینې

	د زده كوونكو له عمر سره سم د زده كړو د فرصتونو په برابرولو كې د ټولنې سرچينې پېژندل شوې، هڅول شوې او كارول شوې دي




مهم ګامونه

· د ټولنې ټولې برخې – ځوان او زاړه خلک، نارينه او ښځې، شتمن او بې وزله، معلول او ناتوانه وګړي- د ښوونیز پروګرام لپاره د موجوده سرچینو په ډاګه کولو کې ونډه واخلي. په دې کې ماشومان او نور هغه وګړي چې په ښوونیزو فعالیتونو کې برخه اخلي او د هغوی د کورنیو غړي هم شامل دي.
· سیمه ییزه ټولنه یو ځای له ښوونيزو چارواکو او انجوګانو سره یوځای کار کوي، او په خپلو سیمو کې د ښوونيز پروګرام څارنه کوي، او په لاس کې له ټولو سرچینو څخه ګټه اخلي. په دې کې مهارتونه او هغه وړتیاوې هم راځي چې سیمه ييز خلک یې په دغه پروګرام کې شریکوي.
· دا ډېره مهمه ده چې په ښوونیز پروګرام کې د سېلابونو په څېر د طبيعي ناورینونو له کبله د رامنځته شویو ګواښونو او ویجاړیو د کچو راټيټول راځي. همدارنګه په دې کې د ټولنې په منځ کې د شخړو د ګواښونو یا په دغه پروګرام کې د ګواښ د کچې راټيټول هم شامل دي. 
لارښود یاداښتونه

د ټولنې سرچینې: هغه سرچینې چې ټولنه يې وړاند كولى شي هغه خلک، توکي او پیسې دي. دا ډېره مهمه ده چې دا ټول په کې شامل اوسي. په ګڼو پروګرامونو کې د خلکو له خوا وخت او مهارت د پیسو او توکو په پرتله ارزښتمن وي. 

دا هم ډېره مهمه ده چې پوهنې چارواکي باید له ټولنو څخه د پروګرام لپااره په هرراز امکاناتو برابرولو کې د برخې اخیستو تمه ونه کړي. چارواکي ددې ډاډ ورکولو مسؤولیت لري، چې ماشومان باید ښوونځيو ته لاسرسی ولري. 

ټولنې کولای شي چې د نورو په مرسته د ښوونځيو په ودانولو کې برخه واخلي او د لوبغالي په څېر د نورو اسانتیاوو برابرولو کې ونډه واخلي. د ټولنې هغه غړي چې د ترکاڼۍ یا نل کارۍ په څېر مسلکونو کې مهارت لري، کولای چې د ښوونځيو د لوازمو په جوړولو او برابرولو کې برخه واخلي. نور خلک کېدای شي چې په بڼ ساتنه یا پخلي کې په درد وخوري او د   ځانګړو  و مهارتونو په ښوولو سره په دې پروګرام کې ګډون وکړي. د ټولنې هغه غړي چې په لاسي صنایعو جوړولو کې ښه دي، باید په کورونو کې له شته توکو څخه  د لوبو ښوونیز توكي جوړې کړي. همدارنګه خلک په دغه پروګرام کې د هغو اسانتیاوو په برابرولو کې برخه واخلي چې په لړ کې یې د شپې مهال توکي خوندي وي او د توکو د غلا ګواښ  موجود نه وي. د ټولنې سرچینې کولای شي چې د ښوونکو د هڅولو لپاره د اضافي ډالیو په برابرولو کې ګټه واخي. دا هم ډېره مهمه ده چې د ټولنې له خوا د ټولو چمتو شویو سرچینو مناسب ریکارډ وساتل شي. او هر څوك وكولاى شي، چې ويې ويني . 
که څه هم په ټولنیزو ښوونیزو فعالیتونو او پروګرامونو کې د ماشومانو ونډه اخیستل ښه دي، خو د دوی خوندي کول هم اړين دي او باید له دوی څخه تر وس لوړ او درانه کارونو وا نه خیستل شي. 
د لاسرسي او امنیت پراختیا: په ټولنه کې هر وګړی د هغو ماشومانو په   ګوته کولو سره، چې په ښوونیزو فعالیتونو کې برخه اخلي، باید په تعلیمي پروګرام کې ونډه واخلي. د ټولنې سرچینې کولای شي چې په ډاډه توګه ددې کار په رامنځته کولو سره ډېر مهم رول ولوبوي. د بېلګې په توګه، ډېر بې وزله ماشومان ښوونځي ته د تلو لپاره مناسبې جامې او بوټونه نه لري. د ټولنې نور غړي کولای شي، چې دوی ته جامې او بوټ (پیزار) برابر کړي، چې په دې سره به ماشومان په زده کړو کې برخه واخیستی شي. ځینې والدین نه غواړي چې ماشومان یې ښوونځي ته پیاده تګ راتګ وکړي،. په ټولنه کې ځينې وګړي موټر یا د لېږد  نور وسایل لري چې ښوونځيو ته له ماشومانو سره په تګ راتګ کې مرسته کولاي شي. 
کله چې ماشومان په ښوونیز پروګرام کې برخه اخلي، د ټولنې غړي کولای شي چې د ټولګي د همکار په توګه له دوی سره کار وکړي، او دا ډاډ ترلاسه کړي چې ماشومان د خوندیتوب احساس کوي. که چېرې په ګروپ کې  نجونې زده کوونکې هم وي، د ښځينه ټولګي د همکار شتون هم ډېر مهم دی. د همکار ټولګي دا ډولونه هغه مهال ډیر مهم بلل کېږي کله چې په ښوونیز پروګرام کې معلول ماشومان شتون ولري. 
ځينې وخت کله چې ښوونکی ډېر بوخت وي، دغه ډول ماشومان ځانګړې مرستې ته اړتیا لري  ښايي چې دغه ډول ماشوم ته په ټولو فعالیتونو کې ګډون ستونزمن وي. همدارنګه، معلول ماشومان ځینې وخت د نورو ماشومانو لخوا ځورول کېږي ځکه چې له هغوی جلا ښکاري.او ځینې وخت دا ددې لامل کېږي چې نور په فعالیتونو کې برخه وانخلي. د ټولګي همکار باید ځان ډاډه کړي، چې نور به دوی نه ځورول کېږي. 
ځینې وخت لوی ماشومان د کوچنیو ماشومانو په څېر په یوه ټولګي کې په ګډه برخه نه شي اخیستی، د بېلګې په توګه ځکه چې د یوه ټاکلي عمر لرونکې نجونې د نورو کورنیو له هلکانو سره یوځای نه شي کښانستی. په داسې وخت کې، د ټولنې هغه غړي، چې د ترکاڼۍ ، معماري، کمپیوټر، یا انګلیسي په برخه کې  ځانګړي مهارتونه لري، دا وړتیا لري چې د لویو ماشومانو ټولګیو ته دغه مهارتونه وښايي. 
اوږدمهاله پایښت: په ښوونیز پروګرام کې د ټولنې د غړو لپاره روزنه هم شامله ده او د پوهنې چارواكي باید سیمې ییزې سرچینې په ډاګه او له ګڼو څیزونو څخه ګټه واخلي. همداراز روزنه پر اړتیا تمرکز کولی شي چې د معلوله ماشومانو په ګډون په ښوونیز پروګرام کې نور رضاکاره ماشومان هم ورګډ کړي. دا ډېره مهمه ده چې ماشومان او ځوان خلک د ښوونیز پروګرامونو په پلان او جوړښت کې په اغېزناکه توګه برخه واخلي. 
د ټولنې د ګډون پېژندل: هر هغه څه چې ټولنه يې مرسته كولى شي لكه خلک، توکي، او پیسې، باید د هر ښوونیز پروګرام په راپور کې شامل وي. په دې ډول د ټولنې ګډون کول دوی ته ددغه احساس په ورکولو کې مرسته کوي چې ګواكي دا د دوی خپل پروګرام دی. که څه هم تل دا په یاد ولرﺉ چې د پوهنې چارواكي په قانوني ډول ددې ډاډ ترلاسه کولو مسؤولیت لري چې ماشومان ښوونځيو ته لاسرسی لري. دا کار باید ان هغه مهال هم وکړي که چېرې ټولنه د [پیسو] د سرچینو مرسته نه کوي.  
سیمه ییزه وړتیا: سیمه ییزې ټولنې له شخړو او ناورینونو سره د مبارزې پروړاندې له مختلفو لارو چارو ګټه واخلي. هغه لارې چارې  چې په لړ کې یې د شخړو او ناورينونو سره د مبارزې لپاره كارول كېږي  بايد ټولنې له خلكو سره وڅېړل شي. دا د راتلونکي لپاره د روزنې (ټریننګ) له لارې پیاوړې كېدای شي. 

هېڅ ښوونیز او یا بل ډول پروګرام باید په ټولنې كې د شخړې د  رامنځته  کېدو لامل نه شي. دا هغه مهال  رامنځته  کېږي کله چې په ټولنه کې یوه ډله له دغه پروګرام څخه ووځي او يا هغوى د ویستلو احساس وكړي. دا ډېره مهمه ده چې هېڅوک یا هېڅ ډله نه ده محرومه شوې. که چېرې کومه ډله په دغه پروګرام کې مرسته نه کوي، دا یاېد له پروګرام څخه د وتلو سبب  ونه ګرځي. 
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي: 
	د سرچینې اړونده معیار د درجه بندۍ چک لېست

	
	۱
	۲
	۳
	۴
	۵
	۶
	۷

	۱. كمېټه ددې لپاره جوړه شوې چې په سیمه ییزه کچه شته سرچینې په ګوته کړي.
	
	
	
	
	
	
	

	۲. په کمېټه کې د ټولنې د ټولو  برخو ښه استازیتوب شوی.
	

	

	
	
	
	
	

	۳. بېلابېل ډول سرچینې په ډاګه شوی او هڅول شوی دي. 
	

	

	
	
	
	
	

	۴. په لاسرسي او امنیت کې ښکېلې موضوع ګانې په ډاګه شوې او ټول ماشومان ښوونیز پروګرام ته لاسرسی لري او د خونديتوب احساس کوي
	
	
	
	
	
	
	

	۵. د پوهنې چارواكو او نورو ټولو لخوا د ټولنې مرسته  په ډېر شفاف ډول پېژندل شوي.
	

	
	

	

	
	
	

	۶. د ټولنې غړي، د پروګرام کارکوونکي، او د پوهنې چارواكي کاملاً روزل شوي، چې د اوږدمهال لپاره څرنګه سرچینې په ګوته او له هغو څخه ګټه واخلي.
	
	
	
	
	

	
	

	۷. ټولنه په بشپړه توګه د پروګرام په جوړښت او د فعالیتونو په پلی کولو کې ونډه لري، او  هغوى دا احساس لري، چې دا پروګرام د هغوى دى او د فعالیتونو له پایلې سره سم کومه بحراني موضوع نه ده  رامنځته  شوې.
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.


	همغږي لومړی معیار: همغږي

	د ښوونې او روزنې لپاره د همغږۍ ميكانيزم عملي كېږي او له هغو شريكو لوريو سره مرسته كوي، چې باكيفيته زده كړې ته د لاس رسي او دوام د باوري كولو لپاره كار كوي


يادګیرنه: ددغه معیار هدف معمولاً د ښوونې او روزنې د مدیران، حکومتي پوهنې چارواكي، انجوګاني او بسپنه ورکوونکي دی، همدارنګه د ټولنې د ښوونیزو کمېټو او د ښوونځیو د مدیرانو لپاره هم دی. 
د همغږۍ معیار هغه مهال ترلاسه کېدای شي کله چې په ښوونیز پروګرام کې د هر ګډون کوونکي ترمنځ د همغږۍ سیستم موجود وي، چې ټولو هغو كسانو سره مرسته كوي، چې په ښوونيز پرګرام كې دخيل دي. د ښې همغږۍ معنا دا ده، چې هرڅوک پوهه شي چې نور خلک څه کوي او ولې ټول د یوه هدف لپاره کار کوي. ښه همغږي د ښوونیز پروګرام د ښه پلانولو لپاره ضروري ده. 
مهم ګامونه

· د ښوونی او روزنی سیمه ییزدولتي چارواکي (په ولایت كې د پوهنی ریاست او د ولسوالۍ د پوهنې مدیرت) د نورو اړونده برخه والو سره په ګډه مخکښ رول ولوبوي او یا هم د پوهنې وزارت په سلا مشوره د مناسب دلایلو په شتون، لکه په یوه ناورین ځپلي سيمه  کې کومه بله اداره دې مشري په غاړه واخلي. 
· همدارنګه پايد د همغږۍ داسې كمېټه شتون ولري، چې د ټولو هغو دخيلو خلکو او ادارو د استازیتوب پكې وي، چې په بېړنیو حالاتو كې په ښوونیز پروګرام كې برخه لري. 
· د پوهنې  هر ډول فعالیتونه بايد وړاندې شي.
· په کافي اندازه پیسې (بودیجه) باید موجوده وي.. 
· د ښوونيز پروګرام په ګډون نورو سکټورونو په اړه باید معلومات له ټولو ښکېلو خلکو یا ادارو سره شريک شي.
· د بېړني حالت د اړتیاوو او په لاس کې د موجوده سرچینو ارزونه باید ژرترژره ترسره شي.
لارښود یاداښتونه
۱. د ښوونیز پروګرامونو مشري
د پوهنې سیمه ییز چارواكي (په ولایت كې د پوهنی ریاست او د ولسوالۍ د پوهنې مدیرت)  معمولاً په بېړنیو حالاتو کې د ښوونې او روزنې د برابرولو مسؤولیت لري. خو بیا هم د ناندریو پر مهال تر ډیر حده شونې نه وي. په داسې وخت کې د پوهنې وزارت په سلا مشوره ښوونیز خدامات ښایی چې د یوې نادولتي مؤسسې یا د ټولنیزې ادارې لخوا وړاندې شي.او هغه ځایونو کې چیرې چې دولتي چارواکي ښوونيز فرصتونه برابرولای شي، د نادولتي مؤسساتو ستره دنده دا ده چې د  ځايي دولتي چارواکو څخه کلک ملاتړ وکړي.
۲. د ښوونې او روزنې همغږه کمېټه
باید یوه داسې همغږې کمېټه موجوده وي، چې په کې د ښوونې او روزنې په برخه کې د ټولو ښکېلو ډلو استازيتوب و شي لكه: ټولنه، د پوهنې محلي چارواكي او نورې هغه ډلې چې د ښوونې او روزنې  دپروګرام څخه ملاتړ کوي. د دې کمېټې د جوړولو هدف دا دی چې هریو له نورو سره د ټولو اړونده معلوماتو د شريکولو ډاډ ترلاسه کړي. دا د پروګرام په پلانولو او سرچینو په ترلاسه کولو کې مرسته کوي. 

ښایی چې د بیړنیو حالاتو سره سم په سيمه ییز او په ملي کچه د همغږۍ د کمیټو ضرورت وي. په سيمه ییزه کچه، د اغېزمن شویو ټولنواستازي باید نېغ په نېغه له همغږۍ د  كمېټې سره خپل معلومات شريک کړي. 
۳. د ښوونیزو فعالیتونو ټولګه
کمېټه باید هڅه وکړي چې تر خپله وسه پورې د ښوونیزو پروګرامونو هر اړخيزه فعاليتونه چمتو کړي. لاندې د ښوونې او روزنې د مهم پروګرامونو لست دی: 
· د ماشومتوب د لومړۍ مرحلې زده کړه
· لومړنۍ (ابتدایی) زده کړې (له ۱ ټولګي څخه  تر ۹ ټولګي پورې)
· غیر رسمي زده کړه، لکه د لویانو لپاره د سواد زده کړې
· منځنۍ (ثانوي) زده کړې
· تخنيکي او/یا حرفوي زده کړې
· لوړو زده کړو ته لاسرسی درلودل.
پورته لست شوي پروګرامونه باید په زړه پورې او د هر اړخيزې زده کړې په اصولو ولاړ اوسي. 
۴. پانګه (بسپنه/بودیجه)
ښه ښوونیز پروګرامونه ښی  پانګې (بودیجې)  ته اړتیا لري. د همغږۍ کمېټه باید هڅه وکړي چې له خپلو دواړو سیمه ییزو او نړیوالو سرچینو څخه د بودیجې  او بسپنې  کچه لوړه کړي. نادولتي مؤسسات او د ملګرو ملتونو استازي کولای شي چې ځينې وخت له نورو اړونه برخه اخیستونکو سره مرسته وکړي، او له ټولنې څخه بهر پانګونې ته لاسرسی ولري. ټول شریکان باید ټول اړوند معلومات له یوبل سره شریک کړي. سترې او غټې نادولتي مؤسسات کولای شي چې له سیمه ییزو ارګانونو سره د پروپوزلونو په پراختیا او وړاندې کولو کې مرسته وکړي. دوی باید د پرمختګ او ستونزو په اړه بشپړ معلومات ورکړي. د بېړنیو ښوونيزو پروګرامونو لپاره مالي سمبالونې (لکه معاش، او داسې نور) په عمومي توګه په ښوونیز سکتور کې له اوږدمهاله تیاریو سره د مقارنې په یوه کرښه کې وي، داسې چې پروګرامونه په پرله پسې توګه وي. 

۵. د معلوماتو شریکول
د معلوماتو شریکول ډېر مهم دي. په دې کې د نورو سکټورونو له کاري ډلو سره د معلوماتو شریکول هم راځي، لکه: 

· د ماشوم ساتنه
· د څښاک  اوبه، د ناروغيو دخپرېدو مخنيوى، دروغتيا ساتنې پوهه
· رواني او ټولنیز ملاتړ
· سرپناه
· روغتیا
· لومړنۍ بیا رغونه
په دغو ټولو سکتورونو کې فعالیتونه له ښوونیز پروګرام سره تړاو لري، د دې لپاره د  سکتورونو خپل منځه همغږي د پلان جوړونې لپاره ډېره مهمه ده. 
د همغږۍ کمېټه دنده لري چې له نورو اړونده شریکانو او د ټولنې غړو سره خپل ټول معلومات شریک کړي. ځکه چې کمېټه ټولنې ته ځواب ويونکې ده.  ټولنه اساسي حق لري چې د هغه ټولو بحثونو او پرېکړو خبره شي، چې پر ټولنه اغیزه لري، په دې کې د ښوونې او روزنې اړونده پرېکړې شاملې دي. ټولې موضوعګانې باید په روښانه او په ريښنتیې توګه شريکې شي، چې په دې سره هر اغېزمن شوی وګړی په بشپړه توګه په څېړنه پوهه وي چی د څه شي په اړه بحث كې روان دی او څه ډول پرېکړه کېږي. 
۶. د اړتیاوو ارزونه

که چېرې بیړني حالات په يو ناڅاپي ډول رامنځته شي (لکه سېلاب یا زلزله، یا په امنيتي حالاتو کې یو لوی بدلون) باید تر خپله وسه ژر ترژره د اړتیاوو ارزونه وشي او موجوده سرچینې په ګوته شي. که چېرې امکان ولري، ارزونه باید په ګډه له نورو اړوندو سکتورونو سره وشي (لکه په مخکينۍ نقطه کې چې راغلي). د ارزونو پایلې باید تل په لاندې توګه شريکې شي:
الف) د همغږۍ د كمېټې/د ښوونځي د شورا د ټولو غړو ترمنځ
ب) د ټولنې د غړو ترمنځ
ج) د نورو سکتورونو له کار کوونکو سره.
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  
	د همغږې اړونده معیار د درجه بندۍ چک لېست

	
	۱
	۲
	۳
	۴
	۵
	۶
	۷

	۱. د همغږۍ کمېټه جوړه شوې.
	
	
	
	
	
	
	

	۲. په کمېټه کې د ټولنې د ټولو برخو ښه استازیتوب شوی
	
	

	
	
	
	
	

	۳. په کمېټه کې هغه غړي شته چې د ښوونیزو فعالیتونو لپاره د پانګې اچولو یا د پانګې ترلاسه کولو وړتیا لري. 
	
	
	
	
	
	
	

	۴. کمېټه د معلوماتو د راغونډولو او شریکولو لپاره اغېزناکه سیستمونه لري،ترڅو په ټولنه کې هر یو وګړی په ښه توګه خبر وي.
	
	
	
	

	
	
	

	۵. کمېټه په نورو اړوندو سکتورنو کې له کاري ډلو سره اړیکه نیسي. 
	
	
	
	
	
	
	

	۶. کمېټه د نویو رامنځته شویو حالاتو یا نویو په ګوته شویو اړتیاوو ته ژر تر د غبرګون وړتیا لري.
	
	
	
	
	

	
	

	۷. د ټولنې پلان او بشپړ ښوونیز فعالیتونه د ماشومتوب د لومړنۍ مرحلې زده کړې ،لومړنۍ، منځنۍ د لویانو تر زده کړې تر پوښښ لاندې راولي.
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.!


	تحلیل اوتجزیه لومړی معیار: ارزونه

	په خپل وخت، مخلصانه، شفاف او مشاركتي ډول سره د بیړني حالت د ښوونې او روزنې ارزونه/ارزیابي  ترسره كول


مهم ګامونه

· د بېړني حالت څخه وروسته د ښوونې او روزنې د اړتیاوو چټکه ارزونه باید ترخپله وسه وختي ترسره شي. د ښځو او نارينه وو، نجونو او هلکانو او د ځانګړی اړتیاوو لرونکو (لکه فزيکي نیمګړتیاوې او داسې نور) په اړه باید بېلابېل معلومات راغونډ کړای شي
· ارزونه  د سيمه ییزه  وړتیاوې او سرچينو سره سره باید  اړتیاوې او ضرورتونه هم راونغاړي. 
· په ارزونه کې باید د سیمه ییز شرایطو ټول اړخونه تحلیل او تجزیه شي، ښایی چې دا شرایط د ښوونې او روزنې د پروګرام سره تړاو ولري، د مثال په ډول په اغبزمنه شوېو ټولنو کې  بېلابېلې ژبې موجود وي او یا د نجونو زده کړې په توپیري ډول انګیرل کیږي. 
· د ټولنې خلک د ارزونې په جوړولو او پلی کولو کې کاملاً ښکېل دي، 
· ارزونه د ښوونې او روزنې ټولې درجې او ډولونه  تر پوښښ لاندې راوړي، لکه د  ښوونځي څخه مخکې زده کړې، لومړنۍ او منځنۍ زده کړې، د لویانو او مسلکي زده کړې.
· د ښوونې او روزنې  ارزونه باید د نورو سکتورونو له ارزونې سره همغږه شي. 
لارښود یاداښتونه
۱. د لومړنیو ارزونو وخت ټاکنه

د ارزونې د ډلې او د اغېزمنو شویو خلکو امنیت باید په  پام کې ونیول شي. د اغیزمن شویو ټولنو او وګړو ارزونه باید  د بېړني حالت څخه وروسته  ژرترژره  تر سره شي او د امکان په صورت کې د هر راز ښوونیزو فعالیتونو ارزونه په ټولو ځپل شویو سيمو کې تر سره شي.
لومړنۍ چټکه ارزونه عموماً یوه ګډه ارزونه وي کوم چې د نورو سکتورونه په اړتیاوې او سرچینې هم تر پوښښ لاندې راوړي، د بیلګې په توګه سرپناه، روغتیا، تغذیه، اوبه او حفظ الصحه. دا یوه مهمه خبره ده چې په لومړنۍ چټکه ارزونه کې د اساسي ښوونې او روزنې اړتیاوو او سرچينو ډاډ تر لاسه کړای شي.  تر دې وروسته، تعقیبي ارزونه کې د ښوونیزو اړتیاو په اړه لا نور معلومات هم تر لاسه کیدای شي. 
ښایي چې ځينې ټولنې د بیړني حالاتو د چمتووالي کوم پلان هم ولري. که چېرې وي، په ارزونه کې باید د چمتووالي د پلان اغیزه او اثر ته بیا کتنه وشي تر څو نیمګړتیاوې په ګوته او تر سره شي.  
د لومړنۍ ارزونو په تعقیب سره معلومات باید نظارت او ارزیابۍ له لارې نوي او په پراخه کچه خپاره شي. په دې کې د ښوونې او روزنې د لاسته راوړنو، نشتوالي او د نه تر سره شویو ضرورتونو کتنه  تر سره کیدای شي. که چیرې په عمومي ډول چټکه ارزونه ترسره نه شي، د لومړنۍ ارزونې د یوې برخۍ معلومات د چټک غبرګون ډاډ ورکولای شي. 

۲. د ارزونې بهیر

د معلوماتو راغونډل: له پرله پسې شخړې یا ناورین د مخنیوي او د ښوونیز غبرګون لپاره باید مفصل معلومات راټول کړای شي. له 'مفصل' ټکي څخه مطلب دا دی چې باید د بېلابېلو ډلو په اړه معلومات راغونډ شي، لکه ماشومان او لویان ، هلکان او نجونې، د یوه ځانګړي عمر او د ځانګړو اړتیاوو لرونکو وګړي.  

په معلوماتو کې باید موجوده ښوونځي، محلي ټولګي، ښوونکي، هغه ځایونه چې ښايي ټولګي په کې جوړ شي، توکي او نورې سرچینې په ګوته شي.

په ځانګړو عواملو كې د ښوونځيو او کورونو ترمنځ واټن او هغه کلتوري خنډونه شامل دي، چې په مختلطو ښوونځیو کې د نجونو د زده کړې په تېره بیا د لوړ عمر لرونکو نجونو ګډون مخه نیسي -- او د ښځينه ښوونکو شتون، د کارکوونکو ماشومانو اړتياوې، او هغه مشران چې چې د کوچنیو ماشومانو پاملرنه او سرپرستي کوي. 
د ښوونې او روزنې او د نورو سکتورونو د کارکوونکو ترمنځ همغږي حیاتي رول لري چې په اغېزناکه توګه د سرچینو د کارولو ډاډ ورکوي. 
په ارزونه كې بايد د هر ښوونځي په اړه  او د ولایتونو د پوهنې د ریاستونو او د ولسوالیو د مدیریتونو د احصایی په ګډون تر خپل وسه موجوده معلومات  راټول شي،. د ارزونې ډله باید یوازې هغه معلومات راغونډ کړي، چې ریښتوني توګه د اغېزناکه ښوونیز پروګرام په پلانولو کې ضروري وي. که چېرې د معلوماتو راغونډل ګران وي، د معلوماتو د راغونډولو لپاره باید له نورو لارو چارو ګټه واخیستل شي، چې په دې کې له سیمه ییزو چارواکو او د ټولنې له شبکو او مشرانو سره اړیکه ونیول شي. د نورو سکتورونو او یا دا چې د بېړني حالت څخه مخکې راټول شویو معلومات څخه ګټه واخلي. 
د ارزونې توکي: په ارزونه کې باید له معیاري توکو څخه كار واخیستلاي شي. د توکو په بېلګو کې نقشې، د ټولنې له غړوڅخه د پوښتنو لېستونه، د ښوونځيو او زده کوونکو د شمېر په اړه معلومات شامل دي. که چېرې دا ډول توکي موجود نه وي، او د یو نوي ابزارد جوړولو ضرورت اوسي، نو دا  دا باید د ټولو برخه اخیستونکو له خوا ومنل شي. په دا ډول توکو کې باید د هغه اضافي معلوماتو لپاره ځای پریښودل شي چې د ټولنې وګړي یی اړین بولي. د هم دا رنګه توکو او د نورو سرچینو څخه اخیستل شوي نمونې او توکي د آیی این اي اي په ویب پاڼه موجود دي. د بیړني حالاتو ته د چمتووالي لپاره دا توکي باید د افغانسان د وضیعیت سره سم جوړ او په ټولو غټو ژبو وژباړل شي.   
د ارزونې ډلې: د ارزونې په ډلو کې ښځې او نارينه دواړه سره سره د ځپل ټولنې خلک هم شريک وي. دا دې خبرې ډاډ ورکوي چې د ارزونې پر مهال د ښځو او نارینه وو تجربې، اړتیاوو، او اندېښنې په کې رانغاړل شوي دي. 
اخلاقي پاملرنې: ارزونه باید د ټولو ګډون کوونکو لپاره د درناوي ولري او د هېچا پرضد هم باید تبعيض ونه كړي. دا هغه اخلاقي اصول دي چې د ارزونې ډله یې باید تعقیب کړي. 
د ارزونې ډلې باید د معلوماتو د راټولولو پرمهال سیمه ییزو نورمونو او دودونو ته هم درناوي وکړي. په افغاني ټولنه کې ښځې نورو ښځو ته په اسانۍ رسېدلی شي. دې کار لپاره باید د ارزونې په ډلې کې ښځينه غړي هم شتون ولري.. د ارزونې ډلې باید له ماشومانو د هغوی د زده کړې د اړتیاوو او نظريو په اړه وپوښتي. پوښتنې باید په داسې طريقه وشي، چې د ماشوم له عمر سره مناسبې وي. 
خونديتوب: که چېرې معلومات حساس او یا ساده وي، په ارزونه کې ګډون او یا د معلوماتو شریکول ښايي چې خلک له ګواښ سره مخامخ کړي. د ارزونې ډلې باید د ګډون کوونکو د هر راز ستونزې یا ګواښ مخکې له مخکې مخنيوی وکړي. د ارزونې ډلې باید خلکو نه ووايي چې دوی ولې او د کوم هدف لپاره معلومات راټولوي. دوی باید خلکو ته دا هم په ډاګه کړي چې دوي دا حق لري که چېرې دوي نه غواړي چې د معلوماتو په شریکولو او یا راټولو کې برخه واخلي، او کولای شي چې پرته له کوم عذره د ارزونې له بهیر څخه ځان جلا کړي. د دې ترڅنګ د ارزونې ډله باید دا هم شرحه او واضح کړي چې ټول معلومات پټ او محرم دي. 
۳. د وضیعیت تحلیل او شننه

د ناورین او شخړو له کبله د رامنځته شويو ګواښونو او د حالاتو بشپړ تحلیل او تجزیه  د دې خبرې د ډاډ په تر لاسه کولو کې مرسته کوپ چې آبا ښوونیز غبرګون د سیمه ییزو حالاتو سره مناسب، اړونده او حساس دي. 
د ګواښونو شننه د وضیعیت اړونده هغه ټول اړخونه په پام کې نيسي چې د زده کوونکو پر روغتیا، امنیت او خوندیتوب اغېز کوي. دا ددې ډاډ ورکوي چې زده کړه  خلک د خطر سره نه مخامخ کوي، بلکه هغوي ژغوري. 
د ګواښ شننه: 
د ګواښ شننه د ښوونې او روزنې هر راز خطرونه په ګوته کوي، چې په دې کې لاندې څيزونه شامل دي: 
· ناامني، ناتوانه  حکومت داري او فساد؛
· عامې روغتیا ستونزې لکه  ساري ناروغۍ ؛ 
· نور خطرونه، لکه د زهرجن غاز (ګاز) سوری کېدل او خپریدل، د کیمیايي موادو بهیدل، ځمکني ماینونه او ناچاودي توکي لکه د هاوان، توپ او د توغندیو مرمۍ؛
د ګواښ او د خطر د تحليل او تجزیی راپور د بشري او یا د طبيعي نارین او شخړو د ادارې لپاره د تګلارو وړاندېز کوي. 
له ګواښونو څخه خونديتوب: د خطر د تحلیل په راپور کې باید دا تګلارې شامل وي، چې څرنګه د خطر مخه ډب یا يې کچه راکمه شي. د غبرګون او چمتووالي لپاره هم باید تګلارو ته وده ورکړل شي. د بېلګې په توګه، ښوونځي باید دا پلان ولري چې له طبيعي ناورینونو یا بېړنيو حالاتو سره څرنګه مبارزه وکړي، او یا دا چې له شخړو سره مقابله وکړي. هغه فعالیتونه باید   ګوته  شي، چې ماشومان او د ټولنو پراختیا پیاوړې کوي. افغاني ټولنه په ژوره توګه ديني بڼه لري. له ګواښونو څخه خوندیتوب او ژغورنه او اټکلي غبرګون باید پر اسلامي ارزښتونو ولاړ وي. د ټولنې ګډه ناسته پاسته او په جمع لمونځ ادا كول د افغاني ټولنې د مبارزې يو ډول مهارتونه دي. په نیستۍ او لاس تنګۍ کې د مرستې یو پیاوړی افغاني دود او دستور لري. سیمه ییزه پوه، مهارتونه او د چمتووالي وړتیاو غبرګون باید په اغېزناکه توګه چمتو وي. 
د شخړو تحلیل: د شخړو تحلیل او تجزیه ددې لپاره ترسره كېږي ترڅو دا باوري شي، چې تعلیمي مداخله  اختلاف او شخړه کې برخه نه اخلي. دا د شخړې او د ناورین په دواړو حالاتو کې ضروري دي. 
د شخړې تحلیل او تجزیه شننه لاندې پوښتنې رابرڅیره کوي: 

له شخړې څخه څوک او څرنګه اغېزمن شوي؟ شخړې پر بېلابېلو ډلو په بېلابېل ډول اغېزه کوي، لکه نارينه، ښځې، ماشومان او نورې ځپل شوې ډلې. 
د شخړې او تېري لاملونه څه دي؟ 

۴. د معلوماتو سموالی او د هغو د  شننې مېتودونه.

د معلوماتو تحلیل او شننه باید دا روښانه كړي، چې معلومات څرنګه راغونډ شوي، شاخصونه او د معلوماتو سرچینې يې څه دي. 
که چېرې د معلوماتو د راغونډوونکو په مخ کې امنيتي ګواښونه پراته وي، د معلوماتو د راغونډوونکو نومونه باید وانه خیستل شي، خو یوازې د هغوی د ادارو یادونه دې وشي. د معلوماتو په راغونډولو یا تحلیل کې ستونزې کېدای شي د پایلو پر باوريتوب اغېز وکړي، او یا هم د نورو حالاتوسره د تړاو یادګیرنه یی تر سره شي. د بېلګې په توګه، معلومات کېدای شي د هغو ځواب ویونکو له خوا په بې اعتبارۍ سره جوړ شوي وي چې خپل رول یې تر اندازې زیات ښودلی وي یا یې د ګډون کوونکو شمېر په ګوته كړى وي ترڅو د سرچینو تخصیص ډېر کړی یا دا چې له ملامتۍ ځان وژغوري. د دقت او امکان د ډاډ ترلاسه کولو لپاره، باید معلومات له بېلابېلو سرچینو راټول او پرتله شي. 
 د نارینه وو، ښځو، ماشومانو او تنکي ځوانانوانو په ګډون د نتیجه ګيرۍ تر صدور وړاندې باید له ډېرو اغېزمنو شویو ډلو سره سلا مشوره وشي. د سیمه ییزوخلکو ګډون ددې ډاډ په ترلاسه کولو کې مرسته کوي، چې تحلیل د سیمه ییزو ليدنو او مشاهدو پربنسټ ترسره شوی دی. 
۵. د اروزنې برخه وال 
 د ارزونې په برخه والو کې د پوهنې چارواکي او د اغېزمن شویو خلکو استازو سره سره باید بې وزله ډلې شاملې وي. د معلوماتو په راغونډولو، تحلیل، سمبالښت او خپراوي کې د دغو ډلو ګډون کول ښايي د لومړنۍ ارزونې پرمهال د ناندریو له کبله محدود شوي وي. دا کېدای شي، چې د وضعیت په ټينګېدو سره لا زیات شي. ارزونې باید د ټولنې په ټولو ژبو کې د مفاهمې اسانتیاوې رامنځته کړي، او د امکان په صورت کې باید کڼو وګړو ته په اشاروي ژبه واضح او روښانه شي.
۶. همکاري
د ارزونې د لا ښه والي لپاره د ښوونېز سکتور او نورو سکتورونو ترمنځ همکاري ضروري ده. همغږې شوې ارزونې د بېړني حالت د اغېز د قوي ثبوت او د منسجمو غبرګونونو د اسانتیا لپاره لاره هواروي. دوی د معلوماتو شریکولو ته په هڅولو سره د انساني چارو د ګډونوال ځواب ویلو ته وده ورکوي. ښوونیز سکتور باید له نورو سکتورونو سره د ګواښونو، خطرونو او د خدمتونو د شتون په تړاو د ښوونیز غبرګون د اغېزمن كولو په اړه په ګډه کار وکړي. 
هغه سکتورونه چې ګډ کار باید ورسره وشي، د ماشومانو د خوندیتوب سکتور، د روغتیا سکتور، د خوړو سکتور، د اوبو او د حفظ الصحه سکتورونه دي. 

۷. ښوونه او روزنه او روحي اړتیاوې
د ارزونې د اړتیاوو په عمومي ارزونه کې بايد د ښوونې او روحي اړتیاوو په اړه هر اړخيز معلومات او سرچینې راغونډ کړای شي. د ارزونې د ډلې غړي چې د سیمه ییزو مفاهیمو سره بلد وي کولای شي چې د اړتياوو له ارزونې سره مرسته وکړي. ادارې او ټولنې باید په دې اړه سرچینې، کارکوونکي  برابر او د ارګانونو وړتیاوې باوري کړي تر څو ارزونه ترسره كړي. 
۷. د ارزونې پایلې باید ژرترژره چمتو شي
پایلې باید په چټکه توګه ترتيب شي، چې له دې سره د پوهنې فعالیتونه په اغېزناکه توګه پلانېدلی شي. د ارزونې د اړونده  پايلو د معلوماتو وړاندې کول باید تر امکان پورې معیاري وي، ترڅو په اسانۍ سره ترې استفاده شي. 

لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	تحلیل او تجزیه لومړې معیار ارزونه: د اړونده معیار د درجه بندۍ چک لېست

	
	۱
	۲
	۳
	۴
	۵
	۶
	۷

	۱. ارزونه باید په وختي پړاو کې ترسره شي، خو معمولاً باید د باندې وګړو لخوا ترسره شي. 
	
	
	
	
	
	
	

	۲. د ارزونې په ډله کې د ماشومانو او ځوانانو په ګډون د ټولنې ټول خلک شامل دي.
	
	
	
	
	
	
	

	۳. د ارزونې ډله د ګواښ د تحلیل او د شخړې د شننې په ګډون د تحلیل او تجزیې ټول شرايط پوره كړي دي.
	
	
	
	
	
	
	

	۴. د ارزونې ډله اخلاقي او د خوندیتوب اندېښنې ډېرې جدي په پام كې نيولي.
	
	
	
	
	
	
	

	۵. د ارزونې ډله هغه معیاري توکي کاروي چې ټولو ګډون کوونکو ته دمنلو وړ وي.
	
	
	
	
	
	
	

	۶. ټولنه د ارزونې په جوړولو او ترسره کولو کې دخیله ده. 
	
	
	
	
	
	
	

	۷. د ارزونې راپور په روښانه ډول کارول شوي میتودونه په نورو سکتورونو کې د ټولنې له اړونده ګډو لوريو سره شریک او په سمه توګه کتل شوی او نوی شوی دی. 
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.!


	تحلیل اوتجزیه دویم معیار: د غبرګون تګلاره

	هر اړخيزې زده كړې د فعاليتونو تګلاره د زده كړې كولو د حق پر وړاندې وضيعت او خنډونه په وضاحت سره بيانوي او هم هغه تګلارې په نښه كوي، چې د اړونده خنډونو د لرې كولو لپاره ترې كار اخيستل كېږي


مهم ګامونه
· دا ډاډ ترلاسه کول چې د غبرګون تګلاره او پلان د اړینو ارزونو پايلې په نښه کوي.
· دا ډاډ ترلاسه كول، چې د غبرګون تګلاره د ښه کیفیت هر اړخيزې زده كړې چمتو کوي.
· دا په پام کې نیول چې د غبرګون فعالیتونه نه غوښتونکې منفي پایلې نه غواړي (د بېلګې په توګه، د تبعیض په ډېرولو یا د سرچینو  داسې برابرول چې لانورې شخړې رامځنته ته کړي).
· په پرله پسې توګه د لومړیو ارزونو معلومات نوي کول، چې په دې سره غبرګون د رښتینو هغو اړتیاوو غوښتلو ته دوام ورکوي چې هغوی حل کېږي او بدلېږي. 
· د سیمه ییزو خلکو او سیمه ییزو چارواکو لپاره د وړتيا لوړولو فعالیتونه په کې دي.
· دا ډاډ ترلاسه کول چې په بېړني حالت کې د ښوونيزو فعاليتونو د غبرګون تګلاره د پوهنی له ملي پروګرامونو سره اړخ لګوي.
· د پروګرام په پیل کې د بنسټيزو معلوماتو راغونډول. 
در غیر این صورت خطر از استراتژی های پاسخ وجود دارد که بر اساس ایده های قبلی که دیگر اعتبار ندارد
لارښود یاداښتونه

۱. د غبرګون تګلارې
د ښوونې او روزنې اړونده برخه وال باید د معلوماتو په په پراخه ګچه تحلیل او تجزیه وکړي ترڅو دا ډاډ ترلاسه کړي چې ددوی د غبرګون تګلارې پر هغو اصلي پایلو او غټو لومړیتوبونو ولاړه ده، چې د ارزونې له لارې کشف شوې دي. د دې پرته به دا ګواښ موجود وي چې د غبرګون تګلارې به د هغو مفکورو پر بنسټ ولاړې وي چې نور د اعتیار او د منلو وړ نه دي. 
دې لپاره د ښوونې او روزنې اوړنده برخه وال باید د ارزونو معلومات په دقیق ډول تحلیل او تجزیه کړي. د دې پرځای چې یوازې د اړتیاوو اټکل وشي، دا ډیره ضروري ده چې د بېړنيو حالاتو د غبرګون تګلارې د ارزونې له لارې د کشف شویو پایلو او لومړیتوبونو پر بنسټ جوړې کړي.
د غبرګون تګلارې او پلانونه بايد د پوهنې د چارواكو مخکښ رول او همدارنګه د نورو اړونده برخه والو سره  ګډې هڅې څرګندې کړي. په دې کې د ټولنې سازمانونه او نادولتي مؤسسات هم شامل دي. اوږد مهاله پایښت په نظر کې په نیولو سره د ښوونېز پروګرامونو لګښت لکه د ښوونکو معاش په څیر نور اړونده توکي او اسباب باید د نورو ادارو سره همغږي شي. د مثال په ډول: هڅه  وکړۍ  چې د ټولو اداره لخوا د ښوونکو معاش، توکي او د موادو بیه او ارزښت  یو ډول او برابر اوسي. دا به د پروګرامونو د اوږد مهاله پایښت لامل  وګرځي]
د غبرګون تګلارې او پلانونه که په هرځای کې اوسي ، باید چې وي، د بېړنیو حالاتو سره سم  پر مناسبو احتمالي پلانونو ولاړ اوسي، او باید د ټولنې له فعالې ونډې په اخیستو سره ترتيب شي. احتمالي پلانونه  بايد  فعاليتونه، سرچینو او وړتیاوو سره سره د بیړني غبرګون لپاره  وخت او زمان هم پشيړه توګه  په ګوته کړي. په دې كې بايد د والدينو او ښوونكو ټولنې  او د ښوونځي د ادارې كمېټي او د ټولنې پراختيايي شورا رول ته ځانګړې پاملرنه وشي. په دې بهیر کې د ښځو  مشري ډیره اړینه  ده، تر څو د ټولو ماشومانو په تېره بیا د نجونو لپاره زده کړو ته لاسرسی ډاډ‌من کړي. 

د غبرګون تګلارې باید د ښوونې او روزنې بېلابېل ډوله ښوونه او روزنه راونغاړي، د بېلګې په توګه، محلي ښوونځي، د ليك لوست زده كړې کورسونه، د ماشومتوب د لومړني پړاو زده كړې، د ماشومانو لپاره په زړه پورې چاپېريال او ټولنېز او رواني فعالیتونه. د ښوونیز پروګرامونو د تکرار د مخنیوي لپاره د غبرګون تګلارې باید د ګواښونو او خطرونو په  اړه عامه پوهاوې رامنځته او د نورو ادارو ښوونیز هم په ډاګه کړي. د ټولنې د فعاله ګډون په شتون باید ښوونې او روزنې اساسي فعالیتونو سره سره د ارزیابۍ او بنسټیز معلوماتو د  راټولو لپاره بودیجه برابره شي. 
د جنسیتي ستونزو په ګډون د ستونزو تحلیل او تجزیه باید ترسره شي ، ترڅو د دغو ستونزو د مخنيوي سره  سره د زده کړې هر راز فعالیتونو او ډولونو ته لاسرسی ممکن شي. په افغانستان کې ګڼې ستونزې شته: چې په کې ټولنیزې، كلتوري، اقتصاډي او ژبنۍ ستونزې او همدارنګه جغرافيوي محدودیتونه هم موجود دي. 
د ماشومانو د زده کړې د اړتیاوو تحلیل باید ترسره شي ترڅو دا ډاډ ترلاسه شي، چې د ښوونې او روزنې ددغه بهیر محتویات د ماشومانو ستونزې حل کولای شي. د بېړني حالت څخه وروسته د غبرګون پر مهال د ماشومانو پوهه او وړتیاوې لوړول باید په پام كې ونيول شي. په دې کې د ماشومانو د رواني سلا مشور او د ښوونکو رواني او ټولنیزو وړتیاوو په کې شامل دي. همدارنګه دا د ژوندانه د مهارتونه هم لوړوي ترڅو د ماشومانو خوندیتوب ډاډمن شي، د بېلګې په توګه د ځمکنیو مایونو په اړه پوهاوی، روغتیا ساتنه او د ټولنې او چاپېريال د ګواښونو په اړه هغوی پوهاوی. هغه تګلاره ښايي ډېره اغېزمنه وي چې په ورته وخت كې د ماشومانو  او د هغوی د والدینو ترمنځ پوهې ته وده وركوي. د بېلګې په توګه، په ټولنیزه کچه د کوچنیو ماشومانو لپاره لوبغالي جوړول د ماشومانو او تنکیو ځوانانو د روغتیايي او سپورتي ډلو ملاتړ. د هر اړخيزې زده كړې لپاره باید د ډېرو غوښتنو په لړ کې تر خپله وسه پورې ثابته زده کړه برابره شي. 

۲. د معلوماتو د راغونډولو او تحلیل لپاره د د وړتياوو لوړول
د غبرګون په تګلاره كې باید د پوهنې د چارواكو، مامورینو، او د ټولنې دغړو د وړتياوو لوړول شامل وي.  د ټولنې غړي په ځانګړی توګه  تنکي ځوانان ښایي چې د معلوماتو په راټولو، په تحلیل او تجزیه کې او همدا رنګه په ارزیابۍ او نظارت کې برخه واخلي. دا مهمه ده چې کارکوونکي د جنسیت، قوم، ژبې او د نفوس تناسب وګمارل شي. دا  به د اغېزناکه او هر اړخيزه معلوماتو په راټولو او ارزولو كې مرسته وكړي. 
۳. 'زیان نه رسونه'
هغه ځایو کې چې د سرچینېو کمښت سره مخامخ وي، بیړني حالاتو  ښوونېز غبرګون د  روزنې، دندو، اسبابو او د خوراکي توکو په لیږد را لیږد کې مرسته کولای شي.. سرچینې ډېری وخت د ځواک او شتمنۍ معنا ورکوي، چې کېدای شي د شخړو او یا د ټولنو ترمنځ د زړه بدوالي لامل وګرځي. په بحراني حالاتو کې ښايي چې ځینې خلک کېدای شي دا هڅه وکړي، چې دا ډول سرچینې تر لاسه کړي او د ځاني ګټې لپاره وکاروي ، او په شخصي توګه مخالف لوری کمزوری کړي. په افغانستان کې سیمه ییز زور واكه وګړي یا ډلې چې د اوږدې جګړو او نا امنیو پرمهال زور واکي شوي، ښايي چې  احتمالي زیانونورامنځته شي. که چېرې دا سې وشي، د زده کړې غبرګون به د زیان رسونې لامل وګرځي. د ګواښ او شخړو په تحلیل سره ددې کار د مخنيوي لپاره باید هڅې وشي. 
د موجوده شخړې او سیمه ییزو زورواكو په اړه پوهاوی او همدارنګه د شورا او ديني مشرانو په  څېر د ټولنیزو جوړوښتونو مثبت رول باید د غبرګون د تګلارې یوه برخه اوسي. 
همدارنګه د سرچینو د انتقال او د بېړني ښوونیز غبرګون بهیر کولای شي چې د سولې سیمه ییزې وړتیاوې پیاوړې کړي. فعالیتونه کولای شي چې د هغو ترینګلتیاوو او سرچینو کچه راټيټه کړي، چې په لړ کې یې د ګډو ټولنو ترمنځ ویجاړوونکې شخړې رامنځته کېږي. د بېلګې په توګه، د ښوونکو د روزنې پروګرام کولای شي چې د قومي وېش په چوکاټ کې دوی په خپلو مسلکونو کې سره یو ځای کړي تر څو دا جوته کړي چې ټولې قومي ډلې په کې شاملې د ي. د ټولنې اړيکي کېدای شي د مخکینیو فرعي ډلو په وسیله پیاوې کړای شي. 
۴. د غبرګون د تګلارې نوي کول

د ښوونې او روزنې په برخه کې اړونده برخه اخیستونکي باید په منظمه توګه د غبرګون تګلارو ته کتنه وکړي او  او نوې یې کړي. دا باید د لومړنۍ بېړني حالاتوڅخه تر بیا رغونې او د پرمختګ د پړاو پورې په ټولو کچو ترسره شي. نوی لاسته راوړنې، د بیړني، امنیتي حالاتو او د ستراتیژیو بدلون باید څرګندې کړي. باید د  نه لاسته راوړنو او د حقونو یو نوې اټکل موجود وي، او په تګلاره کې داسې مناسب بدلونونه وي چې ددغو اړتیاوو ځواب ووايي. غبرګون باید په کیفیت، برخه اخیستنه، پوښښ، پایښت او د ګډ ملکیت په اړه پرله پسې پرمختګ ر اولي. دا کار  د طرحې بیا کتنې، ارزیایۍ او همدارنګه د ترلاسه شويو تجربو  او ښو ازموینو څخه د استفادې د میکانیزم په اړه د وړتیا پرمختیا ته اړتیا لري. 

۶. د ملي پروګرامونو پیاوړتيا
د بېړني حالاتو لپاره ښوونيز غبرګون باید د ښوونې او روزنې ملي پروګرامونو په ګډون د ماشومتوب د لومړنۍ مرحلې وده، د مسلکي او   د معیشت اړونده  پروګرامونو سره همغږه وي. د دې سره سره ملي او سیمه ییز ښوونیز پلان جوړونه او همدارنګه د فزيکي جوړښت له پلوه اداري تنظیم او د خدمتي ښوونکو روزنه او ملاتړ هم مل دي. د بېړنیو حالاتو ښوونيز غبرګونونه باید په ولایتونو او ولسوالیو کې د پوهنې له چارواکو سره په ګډه کار وکړي، ترڅو د راتلونکي لپاره غوره سیستم جوړ او د هغو ټولو ماشومانو لپاره چې نیمګړتیاوې لري او یا له لږکیو ډلو څخه وي، یو شامل او قوي ښوونیز سیستم پر پښو ودروي. 
۷. د بېړني حالاتو د غبرګون چمتووالی او د ناورین ګواښ راکمول

پراختیايي مؤسسې او بسپنه ورکوونکي باید د ناورین د خطر د راټيټولو او د بېړني غبرګون د چمتوووالي لپاره فعالیتونو ته وده ورکړي او ملاتړ يې وکړي او همدارنګه د بحران وروسته د بیا رغونې پرمهال يې مخه ونیسي. د هغو بېړنیو حالاتو د ډولونو لپاره چې په لړ کې يې ماشومان او ټولنې زیانمنې کېږي، باید ټولنه يې په اړه خبره وي، د خطرونو د مخنيوي د کچې د راټيټولو لپاره معلوماتي بستي باید د ښوونځي د اداري كمېټې  او د پوهنې د چارواکو لخوا په منظم ډول جوړې او ووېشل شي.
د ناورین د ګواښ په راټيټولو کې پانګونه او چمتووالی باید اغېزناکه او مؤثره وي ځکه چې د پوهنې د چارواکو او نورو برخه اخیستونکو په مټ د لا ښه پلان جوړولو، همغږۍ او غبرګون جوګه کېږي. د ناورین د ګواښ په راټيټولو کې پانګونه او چمتوالی دا معنا هم لري چې کېدای شي د بېړنیو حالاتو په اړ لږ پانګونه وغوښتل شي. 
۸. د اداري قوماندې په محدودیتونو بریالیتوب تر لاسه کول
له محدودې قوماندې سره بشري دوسته ارګانونه – لکه د ماشومانو یا کډوالو لپاره لومړنۍ زده کړې- باید داډاډ ترلاسه کړي چې د دوی د زده کړې غبرګون د چارواکو او یا د پوهنې د نورو شریکانو د زده کړې بشپړوونكى دى. په ټوله کې د زده کړې تګلاره باید لاندې ټکي  تر پوښښ لاندې راولي:
- د  ماشومتوب د لومړنۍ مرحلې پیاوړتیا؛

- لومړنۍ هر اړخيزې زده كړې؛

- د منځنۍ کچې، لېسې او مسلکي زده کړو په ګډون د تنکي ځوانانوانو اړتیاوې؛

- د لویانو زده کړې؛  
- له خدمت څخه مخکې یا د خدمت پرمهال (داخل خدمت او خارج له خدمت) د ښوونکي روزنه.
تګلارې باید د لویانو زده کوونکو لپاره د غیررسمي زده کړو پروګرام ولري، چې هغوى د ليك لوست او حساب زده کړه، د ژوندانه مهارتونو او او همدارنګه د ځمکنیو ماینونو په څېر د خونديتوب او امنیت په اړه پوهاوي ته وده ورکړي. په هغو سیمو کې چې کډوال بېرته ورستنېږي د زده کړې په اړه اوږدمهاله ملاتړ پیاوړی کړي. د بیلګې په توګه د حرفوي کورسونه جوړول. 
۹. د بنسټيزو معلواماتو راټولول
'بنسټيز معلومات' هغو معلوماتو ته ویل کیږي کوم چې د په نخښه شویو وګړو څخه د نویو ښوونیز فعالیتونو د پيلېدوڅخه مخکې ټول شوي وي. د معلوماتو د راغونډول او د  تحلیل په بهیر کې د محرومو ډلو په ګډون د ټولنې د غړو راګډول د غبرګون د تګلارې د ملكيت او د ټولنې د اوږدمهاله پوهاوي لپاره حیاتي بڼه لري. دا د پروګرام له کارکوونکو سره د زده کړې د وضعیت په پوهېدو کې مرسته کوي او بیا وروسته د څارنې او ارزونې پرمهال له راغونډ کړای شویو معلوماتو سره د پرتلنې د اساساتو په جوړولو کې مرسته کوي. بنسټيز معلومات باید په منظم ډول راغونډ شي. د ساري په ډول د نفوسو شمېر، د ښوونځي  سوبتیا او د ښوونکو او د زده کوونکو اوسط. کېدای شي چې معلومات له مداخلې او د غبرګون اړونده وي. د بېلګې په توګه، که چېرې د یو پروګرام موخه دا وي چې په ښوونځي کې د نجونو د شمېر او د سوبتیا کچه لوړه کړي، نو په ښوونځي کې د مخکې نه د شاملو نجونو شمیر به اساسي یا بنسټيز معلومات ګڼل کیږي. 
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	تحلیل او تجزیه دویم معیار د غبرګون تګلاره: د اړونده معیار د درجه بندۍ لیست 

	
	۱
	۲
	۳
	۴
	۵
	۶
	۷

	۱. د غبرګون موجوده تګلاره شته خو د سیمه ییزو شرايطو او خلکو د ريښتينو اړتیاوو د ارزونې پرځای تر ډېره پر عمومي اټکلونو ولاړه ده. په دې کې له هغو شرکتونو سره قراردادونه هم راځي چې څښتنان يې محلي خلکو ته د اعتبار وړ نه دي.
	
	
	
	
	
	
	

	۲. تګلاره د ارزونې پر بنسټ نوې شوې ده. اوس په کې د سیمه ییزو شرايطو، اړتياوو او سرچينو مفهوم شته. همدارنګه د هر اړخيزې زده كړې په ګوته ستونزې په ډاګه کوي، او د دغو ستونزو  له منځه وړلو پلان هم په کې دی. 
	
	
	
	
	
	
	

	۳. په تګلاره کې د پوهنې د سیمه ییزو چارواکو  سره سره د ټولنې د خلکو لپاره هم د وړتیاوو د لوړولو او د معلوماتو د راټولو د مهارتونو د پیاوړتیا فعاليتونه  هم په کې ځای پر ځای شوي دي.
	
	

	
	
	
	
	

	۴. د نا غوښتي منفي لاسته راوړنو لپاره تګلاره بیا کتل شوې. هغه فعالیتونه چې ښايی منفي بڼه  ولري، داسی ځای پر ځای شوی چې  د ګواښ په راټيټولو مرسته وکړي.
	
	
	
	
	
	
	

	۵.  په تګلاره کې د بېړني چمتووالي او د ناورين د ګواښ راټيټولو فعالیتونه ځای پر ځای  شوي دي. 
	
	

	

	

	
	
	

	۶. تګلاره پر دې سربېره بیا کتل شوې چې اوس د زده کړې د ملي پروګرامونو او لومړیتوبونو څخه ملاتړ کوي، او لاهم سیمه ییزو اړتیاوو ته ځواب وايي.
	
	
	
	
	
	
	

	۷. د غبرګون په تګلاره کې د ښوونیزو فعالیتونو زیاته کچه شامله ده، چې په ارزونو کې په ګوته شوې اړتیاوې په ډاګه کړي. تر وروستي بریده سیمه ییزې سرچینې کارول شوې، په ځانګړې توګه محلي بشري سرچینې- خلک او د دوی وړتیاوې او مهارتونه. دا سیمه ییزه وړتیا لوړوي او ملي پروګرام پیاوړ کوي. پېژندل شوې منفي پایلې نه لري؛ د څارنې لپاره، تګلاره په منظم ډول کتل شوې او نوې شوې ده. 
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.!


	تحلیل او تجزیه  درېم معیار: څارنه 

	د بېړنیو حالاتو د زده کړې فعالیتونه باید په منظم ډول وڅارل شي. اړتیاوې کېدای شي بدلې شي، نو دا ډېره اړينه ده چې دا په ګوته شي چې فعالیتونه د نویو اړتیاوو ځواب وايي.



مهم ګامونه
· د څارنې اغېزناک سیستم جوړول.
· د خلکو په دې پوهول چې دا سیستم څرنګه کار کوي.
· په منظمه توګه د ښوونیزو فعالیتونو څارنه کول.
· د څارنې په ډله كې د ټولنې د ټولو برخو لكه: ښځېنه، نارينه، نجونې، هلکان، شتمن ، بې وزله او معلول وګړي، همدارنګه لږکي (اقلیتونه) او مشران شاملول.
· د هلکانو، نجونو، نارينه وو، او ښځو اړه د جلا اجمالي معلوماتو راغونډول. دغه بېلې کتګورۍ د هر وګړي د اړاتیا پوره کولو لپاره د پلان په جوړونې کې مرسته وکړي. 
· په پلان جوړونه کې له هر ګډون کوونکي سره معلومات شريکول. په ګډه د معلوماتو تحلیل او تجزیه کول. په پلان جوړونې او  پرېکړو کې کارول.
لارښود یاداښتونه

۱. د څارنې دلایل
څارنه له موږ سره د فعالیتونو په لیدنه کتنه کې مرسته کوي چې آیا دا د وضیعت اړونده مناسب فعالیتونه دي. دا د اړتیاوو په نخښه کولو  او هم د ښوونې او روزنې د پروګرام په پرمختګ کې مرسته کوي.
څارنه له موږ سره په دې کې مرسته کوي چې پایلې زموږ له تمې سره سمې دي، او دا چې هر ناپلان شوې پايلې و ارزوو. او یا هم د مثبتو پایلو لکه د بېلګې په توګه، موږ ته دا را په ګوته شي چې ښوونیز پروګرام د معلول او معیوبو ماشومانو لپاره  ناببره او نااټکل شوې ګټې وړاندې کوي. نو موږ دې اړخ ته نوره هم پراختیا  ورکولی شو. خو ښايي چې ځينې پایلې منفي هم اوسي: د بېلګې په توګه، موږ ته دا را په ګوته شي چې ځينې ماشومان به ښوونیز پروګرام کې ښکیل نه دي. په داسې حالت کې باید مونږ یی په علت پوهه شو. او د څارنې لپاره بل دلیل دا هم دی چې د خپل پروګرامونه په ضمني توګه د نا پلانه منفي پایلو څخه ځان وژغورو. 
په څارنه کې راغونډ شوي معلومات په پروګرام کې د ښوونې او روزنې د فعالیت پر ډولونو او هغو په پایلو پورې تړلي چې موږ یې ترلاسه کول غواړو. 

لاندې ځينې هغه بېلګې دي چې د ښوونيز پروګرام په لړ کې باید وڅارل وشي:

· په ټولګي کې د ګډون کوونکو ماشومانو (هلکانو او نجونو) شمېر څارل.
· د ماشومانو په منظم ډول ګډون  او برخه اخیستنه څارل. 
· دا څاري چې ایا درسي کتابونه شته او که نه، که شته څومره دي.
· دا څاري چې ټولګي ته تر راتګ وړاندې ماشومان خوراک کوي.
· دا څاري چې معلول ماشومان ټولګي ته راځي، او دوی کومې ستونزې لري، او ښوونکي له دوی سره څرنګه مرسته کوي.
۲. شاخصونه
موږ هرڅه نه شو څارلی، نو دا اړینه ده چې ځينې مهم شاخصونه وټاکو: هغه نښې چې وښيي (يا، 'معلوم كړي') چې څه پېښېږي. د بېلګې په توګه، د هغو ماشومانو شمېر چې درسي کتابونه لري، د کیفیت یو شاخص دی. د کیفیت بل شاخص کېدای شي د ټولګي پر دېوالو د ماشومانو کار په ډاګه کړي. 
دا به ښه وي چې له ښوونکو سره دا وڅېړل شي چې ددوی د ټولګیو په څارنه کې باید کوم شاخصونه وکارول شي. شاخصونه د ښوونې او روزنې کچې او ډول ته پهّ کتو سره توپير لري. د بېلګې په توګه، دحرفوي او مسلكي زده كړو روزنه، د ماشومتوب مخكينې مرحله، د ژوند وړتیاوې، ليك لوست  زده کړه، د حساب زده کړه، او داسې ڼور بېلابېل شاخصونه دي. 

کمي (مقداري) شاخصونه

څومره والی (کمیت) شاخصونه  لري. دوی په شمېرو کې اندازه كېږي. دلته د څومره والي د شاخصونو یو څو بېلګې دي: 
· په ټولګي کې د ماشومانو شمېر د څومره والي شاخص دی.

· د هغو ماشومانو شمېر (یا سلنه) چې درسي کتابونه لري، د څومره والي شاخص دی. 
· د هغو زده کوونکو شمېر چې ازموینه ورکولی شي، د څومره والي شاخص دی.
د څرنګوالي (کیفیت) شاخصونه

د څرنګوالی (کیفیت) شاخصونه شته. دا ډېره ستونزمنه ده چې دلته دې په شمېرو کې وکارول شي، خو کیفي شاخونه مهم دي. د بېلګې په توګه: 
· که د ټولګي ځينې ماشومان معلول وي، دا د هر اړخيزې زده كړې یو شاخص دی.

· که چېرې ښوونکی خپل زده کوونکي پوښتنې کولو او خپل نظر څرګندولو ته هڅوي، دا د فعالې زده کړې یو شاخص دی. 
· که چېرې ښوونځی د زده کوونکو منظمې غونډې/ناستې لرونکې شورا ولري، دا د ماشومانو د ګډون کولو شاخص دی. 
· که چېرې د پلرونو- ښوونکو ټولنه، د ښوونځي اداري كمېټه یا د ښوونځي داسې شورا وي چې منظمې غونډې/ناستې ولري او پرېکړې کوي، دا د ټولنې د ګډون کولو شاخص دی. 
· که د دواړو ښځو او سړو لپاره د لویانو ټولګی وي، دا د جنس د برابرښت شاخص دی.
۳. نمونه ګيري
که چېرې ټولګي ډېر کوچنی نه وي، د هر زده کوونکي کتل ناممکن دي. نو د معمول مېتود دا دی چې په ټولګي کې د زده کوونکو یوه کوچنۍ نمونه وڅارل شي. د بېلګې په توګه، د ۳۰ زده کوونکو په یوه ټولګي کې تاسې یوازې له پنځو زده کوونکو سره مرکه وکړئ يا یوه نمونه وازمويئ. په دې حالت کې، دا مهمه ده چې په ټولګي کې د وړتیا د معلومولو لپاره له ټولو زده کوونکو څخه پنځه  زده کوونکي وټاکي – یعني قوي، متوسط او کمزوری. 
که چېرې نمونه په تعصب یا یو اړخیزه قضاوت ولاړه نه وي، نمونه ګيري کره پایلې ورکوي. 'تعصب یا په یو اړخیزه قضاوت ' دا معنا چې په نمونه کې د نورو ډلو په پرتله د يوې ډلې استازیتوب ډېر شوی وي. د بېلګې په توګه، که چېرې له ښوونکي وپوښتل شي چې د ازموینې لپاره پنځه زده کوونکي په ګوته کړي، احتمالاً ښوونکی تر ټولو غوره او تکړه زده کوونکي انتخابوي. دې ته د تعصبي یا یړ اړخیزه قضاوت وايي، ځکه چې دا د ټول ټولګي یو سم انځور نه ورکوي. 
دلته د ځينو مېتودونو د جوړولو نمونې شته چې په لړ کې يې احتمالي تعصب یا په یو اړخیزه قضاوت راکم کړای شي: 
· له ښوونکو وپوښتئ چې دوه یا غوره زده کوونکي وټاکي، دوه له منځنۍ کچې او دوه نور بیا کمزوري. 
· د ټولګي د د ثبت د کتاب کتلو په اړه يې وپوښتئ. په کتاب کې  پنځم، پنځلسم، شلم او پنځویشتم نومونه وټاکئ. (که چېرې کوم یو ناسوب وي، په لېست کې بل یو انتخاب کړئ.)
· که چېرې تاسې کورونو ته د مرکو لپاره ورځۍ ، د ټولنې منځ ته ورشئ، په هوا کې د لرګي په وسیله پچه واچوئ او پرېږدئ چې راولوېږي، بیا هغه لوري ته ولاړ شئ چې د لرګي سر هماغه طرف ته وي. له منځ څخه هر درېیم کور ته ورشئ ترڅو د کلي بل سر ته ورسېږئ. (که چېرې کلی ډېر لوی وي، هر پنځم کور ته ورشئ.)
دې ته ورته هر ډول مېتود وکاروئ ترڅو خپله نمونه له تعصب یا یوه اړخیزه قضاوت  پاکه کړئ. 
۴. د زده کوونکو پرمختګ او د لاسته راوړنو څارنه 
دا څارنه مهمه ده چې کوم خلک زده کړه کوي، لکه د ښوونیزو پروګرامونو منځپانګه. لاندې لېست څارنې ددې ډول ځینې بېلګې وړاندې کوي:
· تر ښوونځي مخکې پروګرام کې، د ماشومانو  ودې د اصلي مهارتونو د پرمختګ څارنه. (ددغو مهارتونو غوره شاخصونه د ښوونځي له ښوونکو سره یې وڅېړﺉ) 
· د لومړني ښوونځي له ۱تر ۳ ټولګي پورې، په زده کړه کې د ماشومانو د لوستلو بهیر وڅارﺉ.
· (تر ۲ ټولګي پورې)، ګڼ ماشومان باید د یوې داسې نمونه يي کیسې د لوستلو وړتیا ولري چې مخکې یې نه وي لیدلې، او په اړه یې یولړ پوښتنې ځواب کړي.
· د ژوند د مهارتونو په پروګرام کې، باید دا وڅارل شي چې زده کوونکي دا شرحه کړای شي چې په عملي ژوند کې د ژوند مهارتونه څرنګه عملي کولای شي.
· په یوه تخنيکي یا مسلکي ښوونیز پروګرام کې، دا باید وڅارل شي چې ایا د پروګرام فارغین د خپلو زده کړو لپاره دندې موندلی شي.
د ټولنې له هغو غړو سره د څارنې پایلې شریکې کړﺉ چې په ښوونیز پروګرام کې فعال دي: زده کوونکي، ښوونکي او اداري وګړي. پایلې په ګډه تحلیل کړﺉ.
له دغو تحلیلونو څخه نتیجه ګیري ترلاسه کړﺉ ترڅو په ښوونیز پروګرام کې بدلون راشي، او په دې سره به د خلکو اړتیاوو ته لاښه ځواب وویل شي. دا د څارنې اصلي هدف دی. 
۵. خوندي موضوع ګانې

څارنه همدارنګه کولای شي چې په پروګرام کې د ښکېلو خلکو د خونديتوب د ډاډ لپاره مهمه پرېوځي.
ددې بېلګې چې څرنګه خوندي څارنه وشي، لاندې ټکې رانغاړي:
· د هغو ماشومانو په اړه معلومات راغونډ کړﺉ چې د پوځ یا نورو وسله والو ډلو له خوا ګمارل کېږي.

· د هغو ماشومانو په اړه معلومات راغونډ کړﺉ چې له غفلت او ځورولو سر ټکوي.
· پر ښوونځیو، ښوونکو او زده کوونکو د بریدونو په اړه معلومات راغونډ کړﺉ
· د شپې پاڼو (شبنامو) په څېر د ګواښونو په اړه معلومات راغونډ کړﺉ
د خونديتوب اړونده موضوع ګانو ته د څارنې پرمهال محتاط اوسۍ: د یوچا د وارخطا کولو لپاره پوښتنې مه کوﺉ، یا داسې پوښتنه چې یوڅوک په خطر کې واچوي.
د خوندي موضوع ګانو په اړه د څارنې پایلې باید راپور کړای شي. د موضوع ګانو پر بنسټ، راپورونه باید د پوهنې سیمه ییز چارواکي، یا د ملګرو ملتونو استازۍ یا نادولتي مؤسسات تایید کړي. که چېرې د ماشومانو د ګواښونو، یا د ماشومانو د ځورولو په اړه موضوع وي، د (CPAN) ته یې باید راپور ورکړل شي. (CPAN) د هېواد په زیاتره ولسوالیو کې کمېټې لري
۶. په څارنه کې دخيل خلک

څارنه باید د خلکو د یوې داسې ډلې پر مټ ترسره شي، چې د ټولنې د ټولو برخو له خوا باوري وي. له دې کبله له وس سره سم باید په کې ټولو هغو ټولنیزو، اقتصادي، قومي او ژبني ډلو  ښځو او سړو، نجونو او هلکانو ته ونډه ورکړل شي چې په ټولنه کې ژوند کوي. دا کېدای شي په عملي توګه ستونزمنه وي، خو هڅه کول یې مهم دي. 
تر ټولو لومړی مهم ګام دا دی هغه خلک باید پکې شامل شي چې نېغ په نېغه د پروګرام په ځانګړې برخه کې کار کوي،. نو د مخکېنیو څارونو په پروګرام کې باید ښوونکي شامل وي. د لومړنیو او منځنیو ښوونځیو په ښوونیزو پروګرامونو کې باید د ښوونکو ترڅنګ زده کوونکي هم ښکېل وي. د لویانو  د ليك لوست زده كړې د کورسونو په څارنه کې باید لویان وګړي شامل وي. 
همدارنګه د تخنيکي او مسلکي زده کړو په څارنه کې د ښوونکو او مدیرانو په ګډون باید زده کوونکي هم برخه ولري.

۷. د ښوونیزو معلوماتو د تنظيم سیستمونه (معلوماتي سيستمونه)
د ولسوالۍ، ولایت او په ملي کچه د پوهنې چارواکي په سیمه ییزه کچه له څارنې څخه د معلوماتو د تحلیل او ثبت لپاره معلوماتي سیستمونه لري. دغه سیستمونه ښايي تر بېړنیو حالاتو وروسته یوځل بیا په اغېزناکه توګه د کار کولو ملاتړ ته اړتیا ولري. نادولتي مؤسسات باید د امکان په صورت کې د معلوماتو د تنظيم د سیستمونو د نوي کولو او بیا جوړولو په برخه کې د سیمه ییزو چارواکو ملاتړ وکړي. په ملاتړ کې باید توکي، روزنه یا نورې مرستې شاملې وي. 

که چېرې ستاسې اداره دا ډول ملاتړ چمتو کوي، وګورﺉ چې ایا له موجوده سیستمونو سره کوم توکي اویا کمپیوټري پروګرام (سافټ ویر یا نرم کالي) مناسب دی. 
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	تحلیل او شننې دریم  معیار: د اړونده معیار د درجه بندۍ لیست

	
	۱
	۲
	۳
	۴
	۵
	۶
	۷

	۱.د کمیت ځینې اصلي معلومات راغونډ شوي دي ، خو په منظم توګه نه دي راغونډ شوي او معمولاً معلومات نه دي کارول شوي.
	
	
	
	
	
	
	

	۲. دواړه کیفي او کمي معلومات راغونډ شوي. یوازې د پروګرام مشر د معلوماتو په راغونډولو کې پرېکړه کړې.
	
	

	
	
	
	
	

	۳. ښوونیزې کمېټې پرېکړه کړې چې کوم معلومات باید راغونډ شي، او قانوني اصولو له مخې یې څارنه کتل شوې ده. 
	
	

	
	
	
	
	

	۴. ښوونیزې کمېټې د پروګرام په پراختیا کې د څارنې لپاره له زده کوونکو، ښوونکو او د پروګرام له کارکوونکو سره مشوره کړې.
	
	
	
	

	
	
	

	۵. ښوونیزې کمېټې په منظم ډول د څارنې معلومات کتلي، تحلیل کړي او له ټولنې او د پوهنې له چارواکو سره یې پایلې شریکې کړې دي.
	
	
	
	
	
	
	

	۶. د ښوونیز پروګرام څارنه د ماشومانو د خوندي موضوع ګانو په ګډون په پراخه کچه د شاخصونو د پراختیا لپاره ترسره شوې.
	
	
	
	
	
	
	

	۷. له څارنې څخه معلومات شریک شوي، تحلیل شوي او په پروګرام کې د مخته تلو لپاره کارول شوي دي، چې دا د ښوونیزو اړتیاوو د خدمت لپاره پوره کچه ده. 
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.!


	تحلیل او تجزیه څلورم معیار: ارزونه/ارزیابي 

	دړامداره او ناپیلې (بې طرفه) ارزیابي د ښوونې او روزنې فعالیتونو ته پراختیا وربخښي او د ځواب ورکولو او مسؤلیت پیاوړې کوي.


مهم ګامونه
· د ښوونیزو فعالیتونو منظمه ارزونه/ارزیابي دا په ګوته كوي چې کوم پرمختګ شوی او د پروګرام د پرمختیا لپاره چېرې بدلونونه راوستل اړين دي.
· د ټولنې د ټولو برخو او د پوهنې د سیمه ییزو چارواکو په ګډون کولو سره په پراخه کچه خلک باید په ا ارزونه/ارزیابي کې دخيل وي. 
· د ارزونو /ارزیابۍ پایلې له ټولې ټولنې، ارزګانونو او د ښوونې او روزنې په برخه کې له ښکېلو چارواکو سره شریکې شوې، چې په دې سره د راتلونکي فعالیتونه پراختیا مومي.
لارښود یاداښتونه
۱. د څارنې او ارزونې/ارزیابۍ ترمنځ توپیر
څارنه او ارزونه دواړه د ټولنې د ریښتینو اړتیاوو د پوره کولو لپاره ډېر مهم دي. د څارنې او ارزونې ترمنځ لوی توپیرونه دادي:
· څارنه په منظم ډول د پروژې پرمهال ترسره کېږي. ارزونه/ارزیابي معمولاً په نیمايي یا په پای کې ترسره کېږي. 
· څارنه په پروژه کې د دخيلو خلکو له خوا ترسره کیږي. ارزونه/ارزیابي معمولاً د هغو بهرنیو وګړو له خوا کېږي چې په حقیقت کې د پروژې د فعالیتونو تطبيقوونکي نه دي. په هرحال، دا ښه ده هغه خلک هم په کې دخيل وي چې دغه فعالیتونه تطبيقوي او بیا دوی زده کوي چې کوم کارونه ترسره شوي او کوم نه دي ترسره، او د دوی د راتلونکو فعالتیونو له پراختیا سره همکاري کوي. 
که چېرې څارنه پلان شوې او ښه ترسره شوې وي، د ارزونه/ارزیابي پایلې باید حیرانوونکې نه وي. 
۲. د ښوونیزو فعالیتونو ارزونه/ارزیابي
دا مهمه ده چې ارزونې/ارزیابي په سم وخت كې بشپړې شوې دي. د پروژې نيمايي او د پروژې تر پای ته رسېدو وړاندې یا وروسته غوره وختونه دي. دا ځکه چې هریو پر فعالیتونو ښه خبر دی او په اسانۍ سره د ستونزمنو څيزونو د په زړه کېدو وړتیا لري. 
په ارزونه کې د فعالیتونو پایلې د پروژې له پیل وړاندې ستاسو له خوا له پلان شویو پایلو سره پرتله کېږي.  
همدارنګه ارزونه/ارزیابي باید اغېز ته وګوري. اغېز هر هغه بدلون دي چې د پلي شويو فعالیتونو په مټ د خلکو په ژوند کې راغلي. ځينې وخت دا ویل ستونزمن وي چې یوازې ستاسې د پروژې فعالیتونه د بدلون لامل شوي. ستاسو په ارزونه/ارزیابي کې دا ویل مهم دي که چېرې تاسو دا فکر کوئ چې ګني د یوه بل څيز په مټ هم بدلون راغلی دی. د بېلګې په توګه د یوه داسې څيز په مټ چې د پوهنې چارواکو ترسره کړي وي. یا کېدای شي بل ارګان داسې فعالیتونه کړي وي چې د خلکو په ژوند کې يې له بدلون راوستلو سره مرسته کړې. 
ارزونه باید د معلوماتو کیفت او کمیت ته وګوري. د معلوماتو دغه دواړه ډولونه د څارنې په برخه کې شرحه شوي دي. همدارنګه معلومات باید له جنس او عمر سره تناسب ولري. 
ارزونه د ثبت، حاضرۍ او خارجیدو کچه به هم په ګوته کوي.. د پروژې په پای کې ارزونه/ارزیابي د ټولې پروژې د مودې لپاره دغو ارقامو ته ګوري. تاسو بیا په دغو ارقامو کې د هر راز زیاتوالي یا کموالي اړتیا وينئ. که چېرې د کمیت پایلې هغسې نه وي چې تاسو پلان کړې یا يې تاسې تمه درلوده، تاسو به دې شرحې ته اړ شئ چې دا ولې توپير لري. 
ارزیابي  به لاندې کمفي معلوماتو ته کتنه کوي، لکه: 
· آیا د پلان پرمهال په ټولګي کې د ماشومانو رویه بدله شوې وي؛ 
· آیا د پلان پرمهال د زده کړې په تړاو د والدینو انګيرنه بدله شوې وي؛
· آیا معلول ماشومان په منظم ډول په ښوونیزو فعالیتونو کې برخه اخلي. 
هغه معلومات چې تاسې د ارزونې/ارزیابۍ پر مهال ګورئ، له هغو شاخصونو له طریقه لاس ته راځي  کوم چې د پروژې په پيل کې  ټاکل شوي دي. تاسې باید دغه معلومات د پروژې په هر پړاو کې وڅارئ.
۳. د ارزونې/ارزیابې له طریقه د وړتیا جوړول
دا ډیره مهمه ده چې له پيل راهیسې په ارزونه/ارزیابۍ کې په پراخه کچه خلک ښکېل وي. ددې کار لپاره ښه لاره دا ده چې د ټولنې د ټولو برخو: نارينه وو، ښځو، ځوانانو، زړو، شتمنو، بې وزلو او معلولو وګړو په ګډون سره یوه ناسته جوړه شي. وګورئ چې د فعالیتونو تطبیقوونکي او همدارنګه هغه وګړو هلته شته چې په پروژه کې یې مستقیمه برخه نه وي اخیستې. 
دا شرحه کړئ چې تاسو ولې ارزونه کوئ. ځينې وخت هغه خلک چې فعالیتونه تطبیقوي، اندېښمن وي چې د ارزونې/ارزیابۍ پایلې ښې نه دي. ددې شرحه کول ډېر مهم دي چې د ارزونې/ارزیابۍ موخه دا نه ده چې د یوه شي په سمه توګه په ترسره کېدو سره باید خلک ملامت نه شي. د هرې ارزونې/ارزیابۍ هدف دا کچه معلومول دي چې څومره پلان شوې موخې ترلاسه شوې دي او د راتلونکو فعالیتونو پرمهال څه شی باید په کومو کومو ځایونو کې اصلاح راوړل شي. 
کاري ډله باید په ګډه سره ارزونه/ارزیابۍ ترسره کړي. په دې معنا چې: 

· ډله باید پرېکړه وکړي چې د ارزونې کومو پایلو ته باید وکتل شي؛
· ډله باید تصمیم ونیسي چې ارزونه/ارزیابۍ بشپړېږي او څومره وخت به اخلي؛
· ډله باید هوډ وکړي چې څوک به ارزونه/ارزیابۍ کوي. که چېرې دا کار د خلکو د یوې ډلې –د ارزونې/ارزیابۍ ډلې- په مټ کېږي، یو د ډلې مشرباید دا وګوري چې ایا سم ميتودونه کارول شوي او تر کومه بریده د ارزونې/ارزیابۍ پایلې د پوهېدو او د شننې وړ دي. 
· ډله باید هوډ ولري چې کوم مېتودونه وکارول شي. د بېلګې په توګه ښايي له ماشومانو وپوښتئ چې د دوی ته کوم فعالیتونه په زړه پورې وو او کوم فعالیتونه په زړه پورې نه وو، ولې او څرنګه. ښايي چې د ماشومانو له یوې ډلې سره د ډله ییز بحث د ارزونې/ارزیابۍ د یوه مېتود لپاره کارول شي. همدارنګه که تاسې غواړئ چې په انفرادي توګه له ښوونکو سره په دې اړه وغږېږئ چې په پروژه کې د دوي لپاره کوم فعالیتونه ډیر ارزښتنناکه وو او کوم فعالیتونه د دوی په اند ډېر ستونزمن وو. په هم دې اړه د خلکو سره مرکې کول د ارزونې/ارزیابۍ یو بل  ډول دې. 
· ډله باید پرېکړه وکړي د ارزونې/ارزیابۍ پایلې باید څرنګه وکارول شي. ایا د ارزیابۍ ټوله ډله یو ځای کښېني او د ارزیابۍ پایلې تحلیلوي؟ یا کېدای شي یوه کوچنۍ ډله دا کار وکړي او بیا ټولې ډلې  سره پایلې شریکې کړي.  
· ډله باید تصمیم ونیسي چې ارزیابۍ راپور څرنګه  او کومې برخې  باید ولري؟ د ارزیابۍ د راپور لیکلو په پروسه کې ښايي چې یو شمیر وګړي همکاري وکړي خو باید مسؤلیت یی د ازیابۍ د ډلې مشر پر غاړه اوسي؛
· ټوله ډله باید په یوه خوله وي چې ارزونه باید کله، د چا په مټ، او څرنګه بشپړه شي،.
۴. د ارزونې د پایلو او د ترلاسه شوي درسونه شریکول
د ارزونې/ارزیابۍ راپور باید شاده وي تر څو هر وګړی پرې پوهه شي. باید لنډ وي – یعني لس مخه کافي دي- او ساده ژبه کارول شوي وي. دا همدارنګه په راپور کې د انځورونو یا ان وېدیو کارول هم ډیر ګټور تمامیږي ، ترڅو هر وګړی د فعالیتونو څرنګوالی  وکتلی شي. 
په راپور کې باید د راتلونکو ښوونیزو فعالیتونو د پراختیا لپاره سپارښتنې ، پیشنهادونه او مشورې هم ځای پر ځای شي. دغه سپارښتنې باید د ارزونې/ارزیابۍ پرمهال د کمي او کیفی پر پایلو ولاړې اوسي. د پایلو او سپارښتنو ترمنځ تړاو باید روښانه وي.
دا ډېره مهمه ده چې د هر راز حساسو معلوماتو په اړ د راپور ورکولو پرمهال باید ډېر محتاط اوسۍ. هرهغه څوک، چا چې د ارزونې/ارزیابۍ پر مهال معلومات ورکړي یا شریک کړي وي،ښايي چې د خطر سره مخامخ شي، تاسې باید دا ډاډ تر لاسه کړۍ چې د هغوي هویت پټ ساتل شوی دی. 
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	تحلیل او شننې څلورم  معیار: د اړونده معیار د درجه بندۍ لیست

	۱. هېڅ ترسره شوې منظمه ارزونه نه شته. هره ترسره شوې ارزونه د تطبیقوونکو فعالیتونو په مټ شوې ده او پایلې یې نه دي شریکې شوې. 
	
	
	
	
	
	
	

	۲. د پروژې په پای کې ارزونې ترسره شوې دي، خو د ارزونې فعالیتونه د یوې داسې کوچنۍ ډلې په مټ جوړې او ترسره شوې چې د ټولې ټولنې استازیتوب نه کوي.
	
	

	
	
	
	
	

	۳. ارزونې منظمې دي، خو د ټولې ټولنې د یوې استازې ډلې په مټ ترسره شوې دي. 
	
	

	
	
	
	
	

	۴. منظمې ارزونې جوړې شوې او د ټولنې د نورو وګړو په ګډون د تطبیقوونکې ډلې په مټ ترسره شوې دي.
	
	
	

	

	
	
	

	۵. د ارزونو پایلې د يوې داسې ډلې په مټ تحلیل شوې چې د ټولې ټولنې استازيتوب کوي؛ سپارښتنو ته د ارزونو د پایلو پربنسټ وده ورکړل شوې.
	
	
	
	
	
	
	

	۶. ښې جوړې شوې ارزونې د توکو له هغې کچې ګټه اخلي چې د هرې پروژې په منظمو پړاوونو، نیمايي او پای کې ترسره شوې دي. 
	
	
	
	
	
	
	

	۷. په ارزونو کې سپارښتنې تعقیب شوې، نوې او اصلاح شوي فعالیتونه د ټولې ټولنې په استازیتوب د يوې ډلې په مټ جوړې شوې دي. 
	
	
	
	
	
	
	

	
	کله چې ټولې اووه (۷) واړه خانې ډکې وي، د بشپړ معیار د لاسته راوړلو معنا ورکوي.!


دويمه برخه: لاسرسی او د زده کړې چاپېریال

ښوونه او روزنه يو حق دی. همدارنګه دا یوه سرچینه ده چې افراد، کورنۍ، ټولنه او په ټوله کې ملت ترې ګټه اخلي. که څه هم ښوونې او روزنې او روزنې ته لاسرسی مهم دی، خو په بېړنیو حالتو کې ښايي دغه چاره محدوده وي. دا کولای شي له خلکو سره مرسته وکړي او د هغوی له حالت سره په ښه توګه مبارزه وکړي. د ښوونې او روزنې برابرول کولای شي د خلکو په ژوند په ځانګړې توګه په ماشومانو کې د عادي حالت احساس راولي.

د ښوونې او روزنې برابرول ښايي په بېړني حالت کې ستونزمن وي او د عادي حالت په پرتله ډیر له کړاو سره مل وي، ځکه ښايي چې د بېړني حالت له امله ځینې نوي زیانمنوونکې ډلې  رامنځته  شي. خو دا د پوهنې د چارواکو او د بشري حقونو د کارکوونکو دنده ده چې د پوهنې له اړخه د زیانمنونکو ټولنو د ټولو غړو اړتیاوو ته ځواب ووایي.

ښوونه او روزنه باید په خوندي چاپېریال کې برابره شي. ددې معنا دا ده چې د ښوونې او روزنې چاپېریال او ودانۍ باید خوندي وي. په دې کې له ښوونځي څخه تر کوره او یا هم له د زده کړې له کوم بل ځایه تر کوره د تګ راتګ د لارې خوندیتوب هم شامل دی. په دې ډله کې د زده کړو ټول ځایونه راځي که دا رسمي ښوونځي وي، د ټولنې پر بنسټ ټولګي وي او که یا هم د ماشومانو د خوښې او د ملګرتیا ځایونه وي. د ټولنې ټول خلک باید د زده کړو ځایونو او ټولګيو ته لاسرسی ولري. په دې ډله کې نجونې، هلکان، هغه ماشومان چې کار کوي، معلول وګړي، هغه خلک چې قوم یې په لږکیو کې راځي او یا یې هم ژبه په لږکیو کې راځي او د نورو ټولو کتګوریو خلک شامل دي. 

په بېړنیو حالتونو کې د ښوونې او روزنې پروګرامونه باید په یوه خوندي او امن چاپېریال کې د خلکو اړتیاوې ځواب کړي. هغوی باید خلکو ته هم فزیکي او هم رواني خوندیتوب برابر کړي.

د ښوونې او روزنې لپاره د خوندي فضا برابرول د زده کوونکو د زده کړې بهیر ته مزاحمتونه کموي او  له ښوونځي څخه د زده کوونکو له ایستلو څخه د مخنیوي له چارې سره مرسته کوي. د ښوونې او روزنې خوندي چاپېریال کېدای شي د غونډو او نورو لپاره د ټولنیزو مرکزونو په توګه وکارول شي. او همدارنګه کېدای شي د نورو خدمتونو د برابروو د مرکزونو په توګه هم وکارول شي.

یوه بېړني حالت ته ځواب ښايي د نویو خدمتونو  رامنځته  کولو ته زمینه برابره کړي چې کېدای شي له بېړني حالته وړاندې خدمتونو په پرتله ښه وي. بېړني حالتونه له کړاو سره مل وي، خو ځواب باید ورته داسې وي چې د زده کړو یوه ښه سیستم  رامنځته  شي. خو دا هڅو ته اړتیا لري چې نوی سیستم خوندي شي، ډېر سمبال وي او ټول په کې وي. په دې توګه له بیړني حالت څخه وروسته د ښوونیز سیستم جوړول کولی شي د سولې او غوره خوندیتوب له برابرولو سره مرسته وکړي.

په ټولنه کې باید ټولنو وګړو ته له کوم تبعیض پرته د زده كړو زمینه برابره شي او دا د ټولو هغو خنډونو ليرې کولو ته اړتیا لري، چې زده کړو ته د ځینو وګړو د لاسرسي مخه نیسي. په پروګرامونو کې باید دواړه رسمي او نارسمي خدمتونه شامل وي.  ګامونه باید داسې واخیستل شي چې زده کړو ته د نجونو، هلکانو، ښځو او نارينه وو ټولو لاسرسی یقیني کړي. هر څوک باید وکولای شي په خپله ژبه زده کړې وکړي او د هر چا مذهب او کلتور ته باید درناوی وشي.
	لاسرسی او د زده کړې چاپېریال لومړی معيار: مساوي لاسرسی

	ټول افراد كولاى شي باكيفيته او اړونده ښوونيزو فرصتونو ته لاس رسى ولري



مهم ګامونه:

·  په فعاله توګه باکیفیته زده کړو ته د یو شان لاسرسي وده؛ 
· د ښوونکو او زده کوونکو  له منظمې سوبتیا څخه ډاډ ترلاسه کول؛
· ددې یقیني کول چې تبعیض نشته او زده کړو ته له لاسرسي څخه څوک نه بې برخې کیږي؛
· دا باوري كول، چې ښوونيز مركزونه او خدمتونو د  خلکو توان او معلوليت ته پاملرنې سره د لاس رسى وړ دي
·   د ټولو هغو خنډونو له منځه وړل چې زده کړو ته د خلکو د لاسرسي مخه نیسي؛
· د سمو اسنادو نشتوالی باید ښوونیزو خدمتونو ته د لاسرسي پر وړاندې خنډ نه وي؛
· د بېلابېلو خلکو اړتیاوو او وضعیتونو ته په کتو د مختلفو ښوونیزو اساسانتیاوو برابرول؛
· باکیفیته زده کړو ته د لاسرسي د حق لرلو په اړه ټولو ماشومانو، تنکي ځوانانوانو او لویانو ته د روزنو ورکړه او د پوهاوي پروګرامونو برابرول؛
· د اړینو ښوونیزو خدمتونو د وړاندې کولو لپاره د کافي سرچینو برابرول؛
· د بېړني حالت پرمهال او له هغې وروسته په ښوونځي کې د زده کوونکو د بېرته شاملولو په ګډون ښوونیزو خدمتونو ته د زده کوونکو د لاسرسي ملاتړ؛
· ددې كتل چې ټول خلک هغه چې د بېړني حالت له كبله اغېزمن شوي او هغه چې نه دي اغېزمن شوي په یوشان توګه ښوونیزو خدمتونو ته لاسرسي لري؛
· د کډوالو، راستنېدونکو او کورنیو بې ځایه شويو کډوالو لپاره ښوونیزو پروګرامونو باید د پوهنې د ټولو چارواکو لخوا پېژندل شوي وي.
لارښود یاداښتونه

۱. ټول له کوم تبعیض پرته.

په دې معناچې ټول هغه خلک چې په افغانستان کې اوسیږي. په دې کې نارینه، ښځې، هلکان، نجونې، ځوانان، ټول قومونه، ټول مذهبونه، ټولې ژبې، د بېلابېلو دندو لرونکي خلک، د بېلابېلو توانونو او معلولیتونو لرونکي د هر عمر خلک شامل دي.

۲. لاسرسی

ټول خلک د ژبې، مذهب، قوم، جندر او ټولنیز – اقتصادي توپیرو پرته  په یو ډول با کیفته او اړونده زده كړو ته لاس رسی ولري. هیڅ ډول تبعیض (قصدي یا غیر قصدي) باید  موجود نه وي. د زده كړو د آسانتیاوو پر وړاندې باید هیڅ ډول فزیکي، روانې یا هم امنیتي خنډونه نه وي. د زده كړو مرکزونو ته  باید هر څوک لاس ولري. هغه خلک چې بېلابېل ډول معلولیت  یا معیوبیت لري، د هغوي د زده کړو اړتیاوې او لاسرسي ته هم بیاید په کلکه پاملرنه و شي. د ښوونځیو فیس، کتابونه، د کاليو/یونیفورم لګښت او د اسنادو نشتوالی باید د ښوونځي او د زده کوونکو تر منځ خنډ نشي.

ښوونیز فرصتونه باید د ټولو زده کوونکو لپاره د زغم وړ وي. د ټولګیو کچه باید له ملي معیارونو سره سمه وي او په یو ټولګي باید د  ۳۵ څخه زیات زده کوونکي نه اوسي. د ټولګیو ودانۍ باید خوندي وي، په کافي اندازه روښانه او د هوا د تګ راتګ سیستم یې هم برابر وي. له ودانۍ څخه د وتلو یوه بېړنۍ لار هم باید موجوده وي. د ښوونځي اداره باید په منظمه توګه د اورلګېدنې، زلزلې او د وسله والو بریدونو په څېر د بېړنیو حالتونو د تخلیې تمرینونه ترسره کړي.

۳. باکیفیته او اړونده زده کړې

ددې معنا  ټولو زده کوونکو ته له کوم تبعیض پرته د خوندي او په زړه پورې چاپېریال برابرول دي. په کافي اندازه ښوونیز مواد باید موجود وي او د زده کوونکو د زده کړې حقیقي اړتیاوې ځواب کړي. د وضعیت په پام کې نیولو سره ښه روزل شوي او د ښو زده کړو لرونکي ښوونکي باید وګمارل شي.

درسي نصاب باید د اغېزمنو شويو خلکو له ځانګړو اړتیاوو او وضعیت سره سمون ولري. دا باید په ملي درسي نصاب کې په پام كې ونيول شي او همدارنګه هغه مضامین چې د یوه ځانګړي بېړني حالت په صورت کې تدریس کېږي. د بېلګې په توګه په هغو سیمو کې چې ځمکني ماینونه یو ګواښ بلل کېږي باید په درسي نصاب کې د ځمکنیو ماینونو او ناچاوده مهماتو په اړه پوهاوی شامل وي یا هم په هغو سیمو کې چې د طبیعي افتونو له ګواښ سره مخامخې دي د طبیعي پېښو د خطر کمولو په اړه پوهاوی شامل وي.

د تدریس په چارو کې د زده کوونکو شریکول او فعالې زده کړې ته وده ورکړل شي. په دې ډول زده کړو کې یو لړ لاندې زکر شوي میتوډونه شامل دي:  په عملي توګه د یو کار ترسره کول، پرې بحث کول او  بیا د هغې یی په اړه څه لیکل، په کوچنیو ډلو کې په ګډه فعالیتونه ترسره کول ، د سیمه ییزو د درسي موادو برابرول، په ډله ییزه توګه داسې پوښتنې کول چې فکر او بحث ته زمینه برابروي او داسې نور. د دې تر څنګ باید لوبې، سپورت او له کوره د باندې فعالیتونه باید د مهال وېش له مخې هغه فعالیتونه ترسره شي چې ماشومانو له عمر سره سم وي.

سیمه ییز دودونه، مثبت کلتوري کړه وړه، عقيدې او کلتوري حساسیتونه باید وپېژندل او په پام کې ونیول شي. 
د ښوونکو او زده کوونکو ترمنځ اړیکي باید دوستانه او محترمانه وي. نه باید د ښوونکو لخوا هېڅ ډول وهل ټکول  او یا هم د لويو/ډیر عمر زده کوونکو لخوا کوچني/واړه زده کوړنکي وځورول شي. 
۴. چاپېریال
د پوهنې تګلارې باید بدلون منونکې وي. د بېړنیو حالتونو پرمهال او له نښتو وروسته حالت کې د اړینو اسنادو نشتوالی  لکه د تابیعت  تذکره، د زوکړې بريليك او د ښوونځي راپورونه باید داسې جدي ونه نیول شي چې زده کړو ته د لاسرسي مخه ونیسي.
د ماشومانو او لویانو (نارینه او ښځو) لپاره د کار ټولګي باید داسې تنظیم کړل شي چې هغوی وکولای شي ګډون په کې وکړي. 
د پوهنې تګلارې باید په ښوونیزو او روزنیزو فرصتونو کې د ټولو خلکو ګډون او شتون یقیني کړي. د ټولو زده کوونکو باید هرکلی وشي او داسې چې د ټولګي له مهال وېش او نورو هغو سره د ارامۍ احساس وکړي.
۵. هر اړخيزه ښوونه او روزنه
په ۲۰۱۰ کال کې له ورکشاپ وروسته د پوهنې وزارت د خلکو ۱۲ بېلابېلې ډلې په ګوته کړې چې په افغانستان کې تر ټولو ډېر یوې خواته پرېښودل شوي او له زده کړو بې برخې کړل شوي دي.
د لاندې ډلو خلکو لپاره ښوونیزو اسانتیاوو ته د لاسرسي لپاره د ځانګړو هڅو اړتیا ده چې باید ترسره شي:
· هغه ماشومان چې نښتو، جګړو او بیړنیو حالتونو ځپلي وي، کورني بې ځایه شوي ماشومان، کډوال او راستنېدونکي؛
· نجونې؛
· هغه ماشومان چې له ښوونځیو څخه لرې اوسیږي او یا هم په کلیوکې ښوونځي ورڅخه لري دي؛
· د یتیمانو په ګډون هغه ماشومان چې له پامه غورځول شوي دي، بې برخې شوي یا هم ناوړه ګټه ورځینې اخیستل شوې ده؛
· معلول ماشومان؛
· د قومي، ژبنیزو، ټولنیزو او مذهبي لږکیو(اقلیت) ماشومان؛
· هغه ماشومان چې کورنۍ اقتصادي مخینه یې ښه نه ده؛
· هغه ماشومان چې عمر یې ډېر دی؛
· کوچي ماشومان؛
· د لارو کوڅواو کارکوونکي ماشومان ؛
· هغه ماشومان چې په نشه یي توکو اخته دي؛
· هغه ماشومان چې د ماشومانو د قانون خلاف په زندانونو یا هم توقیف ځایونو کې اچول شوي دي.
۶. څرنګه په مساوي توکه با کیفیته او اړونده ښوونې او روزنې باوري کولای شو
ټولنه او اړونده چارواکي باید د ښوونیزو او روزنیزو فرصتونو پر وړاندې د پرتو خنډونو او ستونزو په اړه بحث او خبرې وکړي او هڅه وکړي چې هغه لږ کړي. هغوی باید هڅه وکړي چې د هغو ګواښونو او خطرونو د کمولو لپاره چې زده كوونکي د کور او ښوونځي ترمنځ د تګ راتګ پرمهال ورسره مخامخ دي، تګلارو ته وده ورکړي.

که چېرې چې د زده کړې چاپېریال خوندي وي، ښوونکي او د ښوونځي د اداره کوونکې کمېټې غړي، څارونکې ډلې، په ولايتونو كې د پوهنې رياستونه او په ولسواليو كې د پوهنې مدېريتونه، مرستندویه کارکوونکي او نور اړونده چارواکي باید د زده كړو لپاره ټول مواد برابر کړي. په هغو ځایونو کې چې د درسي کتابونو او د پوهنې وزارت د نورو موادو کمښت وي، هلته باید له موجوده محلي درسي موادو څخه کار واخیستل شي.
ښوونکي، والدین، د ښوونځي د اداره کوونکې کمېټې غړي باید د ښوونکو او زده کوونکو منظمه سوبتیا یقیني کړي. زده کوونکي باید ځانګړې لارې چارې لکه د ستونزو د هوارولو فعالیتونه، په وړو کاري ډلو کې یو ځای کارکول، ډله ییزه پوښتنې او بحثونه وکاروي. ښوونکي باید له هغو لارو چارو کار واخلي چې ډېر پام یې په زده کوونکو ورټول وي (شاګرد محوري میتودنه).

ښوونکي، والدین او د ښوونځې د اداره کوونکې کمیټې غړي باید په خپله ټولنه کې د هر ډول تبعیض د له منځه وړلو لپاره هڅه وکړي. د ټولنې مخور او د ښوونځې د اداره کوونکې کمېټې غړي باید دا یقیني کړي چې د ښوونځي  جوګه ټول ماشومان ښوونیزو او روزنیزو فرصتونو ته لاسرسی لري. هغوی باید په مهال وېش کې هغه ماشومانوته هم پاملرنه وشي کوم چې په کور کې ځینې کارونه ترسره کوي او یا هم د خپلې کورنۍ لپاره ګټه کوي.
لاندې چک لست بشپړو میعیارونو ته د رسېدو لپاره د ښوونیزو پروګرامونو د اداره کوونکو ره د مرستې لپاره برابر شوی دی:
	مساوي لاسرسي ، لومړی معیار: د اړونده معیار د درجه بندۍ لست

	۱. د هلکانو لپاره ښوونځی شته خو د نجونو لپاره نشته. هغه ماشومان چې کار کوي د وخت له لامله ښوونځي ته نشي تللی.
	
	
	
	
	
	
	

	۲. په ښوونځي کې د نجونو د ګډون په اړه ممکنه فرصتونه برابر شوي ، سترې نجونې او سترهلکان په جلا جلا وختونو کې ګډون کوي.
	
	

	
	
	
	
	

	۳. د پوهنې کمیټه باید هغه ماشومان په ښوونځي کې شاملیدو ته وهڅوي چې معلولیت یا معیوبیت لري او یا هم پاتې شويو ډلو کې راځي. کمیټه په دې ځان باوري  کړی چې په ښوونځي ټولو ماشومانو هرکلی ویل کیږي او ماشومان هلته د آرامۍ احساس کوي. 
	
	
	
	
	
	
	

	۴. په هغو سیمو کې چې ښوونځي ته د تګ راتګ په لاره کې کوم خطر یا ستونزه وي، کمیټه د والدینو په د ماشومانو د خونديتوب په موخه، د دوي سره تر ښوونځي او بیا تر کوره ملتیا کوي
	
	

	

	

	
	
	

	۵. د کارګرو ماشومانو، د هغو ماشومانو چې عمر یې ډیر وي او یا هم لویانو لپاره د ښوونیزو فرصتونو د برابرولو په موخه تابیاوې نیول کیږي
	
	

	

	

	
	
	

	۶. ښوونکي د زده كړو د فعالې او مشموله زده کړې د لارو چارو څخه کار اخلي ،تر څو زده كوونکي په مينه او لیوالتیا  زده کړه وکړي.
	
	
	
	
	
	
	

	 ۷. د ښوونځي څخه پاتې شوي ماشومانو او لویانو په ګډون د ټولو لپاره ښوونیز او روزنیز  فرصتونه برابریږي. د ښوونځي چاپیریال خوندي او ټولو لپاره د لاس رسۍ وړ دی.

	
	
	
	
	
	
	

	
	کله چې ټولې خانې ډکې شوې نو بشپړ معیارونه ترلاسه شوي دي!


	لاسرسي او د زده کړې چاپیریال دويم معيار: خوندیتوب او هوساینه

	د زده كړې چاپېريال بايد خوندي او محفوظ وي او د زده كوونكو، ښوونكو او د ښوونې او روزنې د نور  کارکوونکوو امنيت او رواني هوساينه بايد تامين شي




مهم ګامونه:
· د زده كړو فضا، چاپیریال او د تګ راتګ لارې خوندي، ډاډمنې او له هر ډول احتمالي ضرر څخه خوندي دي. زده كوونکي،  ښوونکي او ښوونې او روزنې نور کارکوونکي  د زده كړو په فضا کې د خوندیتوب احساس کوي.
· د زده كړو آسانتیاوې د ټولو خلکو لپاره د لاس رسي وړ دي.
· د زده كړو فضا د ماشومانو لپاره په زړه پورې ده،  ښوونکي او ښوونې او روزنې نور کارکوونکي  په مناسب ډول روزل شوي چې د زده كړو یو مناسب چاپیریال  رامنځته  کړي چې د زده كوونکو له هر ډول سزا او د تاوتریخوالي له نورو ډولو نو څخه پاک وي.
· د زده كړو فضا د ماشومانو لپاره په زړه پورې  ده.
· د ټولنې په کچه د ښوونکو او د پوهنې د نورو کارکوونکو درناوی کیږي. والدین د ښوونکو له کړو وړو او شخصیت څخه خوښ دي او خپل ماشومان په ځانګړې توګه ځوانې نجونې ښوونځي ته لیږي.
· ټولنه د زده كړو د چاپیریال د موقعیت او د خلکو د خوندي او امن ساتلو په تړاو پرېکړو کې شریکه ده.
لارښود یاداښتونه
په دې برخه كې دا په ګوته كېږي، چې خوندي او مرستندويه ښوونيز چاپېريال ته څنګه لاس رسى ډېركړو. همدارنګه دغه برخه له زده كوونكو، ښوونكو او د ښوونې او روزنې له نور كارمندانو  سره د روحي ملاتړ په مرسته ټينګار كوي 
 ۱
امنیت او خوندیتوب
د ښوونځي چاپیریال له تاوتریخوالي څخه پاک دی او زده كوونکي،  ښوونکي او ښوونې او روزنې نور کارکوونکي  له ګواښونو، خطرونو او نورو زیانونو څخه خوندي ساتي.

په ملي كچه د چارواکي د امنیت خوندي کولو مسوول دي. خو ځینې وخت دا ناشوني ده چې هغوی دې ددې ساتنه وکړي. که چېرې امنیت ښه نه وي نو دا به ښايي خوندي وي چې ټولګي د ټولنې د یوه غړي په کور یا هم کومه بله ودانۍ کې جوړ شي چې د ښوونځي په توګه نه پیژندل کیږي. ټولنه باید تصمیم ونیسي چې آیا دوى ښوونځی غواړي یا یې هم ماشومان د کوم وګړي په کور کې زده كړې وکړي. 
 ۲
ذهني، فزیکي او ټولنیزه هوساینه
ماشومان په هغې چاپېریال کې زده كړه او ښه وده کوي چې هلته د خوندیتوب احساس وکړي، روغ او خوښ وي او له ښوونکو او د ښوونځي له نورو کارکوونکو سره ښه اړیکي ولري. ټولکی باید د ماشومانو لپاره په زړه پورې چاپېریال وي او ماشوم په کې د خوندیتوب احساس وکړي. ښوونکي او نورو لویان باید ماشومان په هغو پرېکړو کې شریک کړي چې دوی اغېزمنوي. که دا د ټولګي فعالیتونه وي او یا هم د ښوونځي په مهال ویش کې د بدلون موضوع.
دا ښوونکو ته مهمه ده چې ښوونکي د هر ماشوم د کورني ژوند په اړه پوه شي. که چېرې په کور کې د ماشوم پاملرنه نه کیږي چې هغوی د خوندیتوب، خوښۍ او روغتیا احساس وکړي، نو ښوونکي باید له هغو چارواکو او ادارو سره اړیکي ونیسي چې له کورنیو سره کار کوي (ټولنیز کارونه). 
۳
 خوندیتوب
د خوندیتوب مانا د ټولو فزیکي، ذهني او ټولنیزو ګواښوونو، ناوړه ګټې اخیستنې، ځبیښاک او تاوتریخوالي څخه خلاصون دی.
ځینې ګواښونه عبارت دي له: تبعیض، ناوړه جنسي ګټه اخیستنه، طبیعي آفتونه، د چاپیریال زیانونه، وسلې، مهمهات او ځمکنې ماینونه، وسله وال وګړي او نور پوځي ګواښونه، د جندر پر بنسټ تاوتریخوالی، قومي حساسیتونه او داسې نور.
ټولنه باید د خوندیتوب پر وړاندې شته خطرونو په ګوته کولو او دې پروسه كې دخيله ويدا چې ماشومان او لویان څنګه خوندي كېدای شي، .
د خوندیتوب په تړاو د هر ډول تاوتریخوالی په اړه باید په دقیقه توګه راپور ورکړل شي. ټولنه باید په دې كې موافقه وي چې څه ډول باید پیښه راپور شي.
۴
 جنسیتي تاوتریخوالی
په دې کې هر هغه زیان اړه وونکی عمل راځي چې د جندر د تفاوت په تړاو ترسره کیږي. ښايي په دې کې دواړه نارینه او ښځېنه شامل وي، خو تر ډیره دا ښځو او نجونو ستونزه ده. د ټولنې ټول غړي باید په ټولنه کې د جندر پر بنسټ شته د تاوتریخوالي د بېلابېلو بڼو په اړه بحث وکړي او دا لارې چارې ولټوي، چې له دې څخه د ټولنې غړي په ځانګړې توګه ماشومان څنګه  خوندي كېدای شي. 
د ټولنې د غړو د خوندیتوب لپاره ځینې لارې چارې:
· د جندر پر بنسټ تاوتریخوالو د بڼو پر وړاندې چې د ټولنې د غړو لخوا په ګوته شوې دي، په روښانه توګه د عامو لارو چاور جوړل او وده ورکول
· په کاري لایحه کې د دغو قوانینو ځای پر ځای کول چې د ښوونکو لخوا لاسلیک شوي وي.
· په ښوونځي کې د ښځینه کارکوونکو د شمېر زیاتول چې  ښځينه زده كوونکې د لا زیاتې هوساینې او آرامۍ احساس وکړي.
[ * کاري لایحه د ښوونکي د سلوک او د کړو وړو په اړه د منل شویو قوانینو مجموعه ده. د څلورمې برخې په  په پای کې د کاري لایحې نمونه شته دی. (ښوونکي او د ښوونې او رزنې نور کارکوونکي) دویم معیار، د چارو تړون] 

۵. د زده كړو د آسانتیاوو او زده كوونکو ترمنځ تر ټولو ډیر واټن

په دې اړه باید د ټولنې غړي تصمیم ونیسي. کله یې چې پریکړه وکړه بیا نو دا مهمه ده چې په پام کې ونیول شي چې ښوونځي باید خلکو ته نږدې وي او ټول ماشومان هغې ته لاس رسی ولري. په دې برخه کې د تر ټولو ډیر واټن چې وړاندیز یې شوی، دری کیلومتره دی.
۶. ښوونځي ته د تګ راتګ لارې

په دې اړه پریکړو کې چې ښوونځي ته د تګ راتګ کومې لارې خوندیتوب ته اړتیا لري، د ټولنې ټولې برخې باید دخيلې وي. د بېلګې په توګه یوه لاره ډیره تیاره ده، لویان ښايي دې ته په رضاكارانه ډول حاضر شي چې له ماشونو سره تر ښوونځي راشي او بیرته یې تر کوره ورسوي.

۷. له بریدونو د پوهنې خوندي ساتل
که چېرې ټولنه داسې انګیري چې ښايي پر ښوونځي برید وشي، نو د ټولنې غړي باید د مخنیوي لپاره یې د لاندې ګامونو په اخیستلو سره یوه خوله شي:
· ښايي ودانۍ نورې هم خوندي شي او دیوالونو یې غښتلي شي یا لوړ شي.

· ښايي د ټولنې غړي داوطلب شي د ښوونځي امنیت خوندي کړي.
· په سختو پیښو کې ښايي ښوونځی له یوه ځایه بل ځای ته ولیږدول شي.
· كليوالي ښوونځي داسې جوړ شي چې د چا پام ډیر ځان ته ورمات نه کړي.
· پر ښوونځیو باندې بریدونه ډیر جدي دي او باید په اړه یې راپور ورکړل شي. د پوهنې کمیټه کولي شي په دې اړه د پوهنې له سیمه ییزه چارواکو سره خبرې وکړي. هر څوک چې پر ښوونځي باندې د برید په اړه راپور ورکوي باید ډیره پاملرنه وکړي چې په دې کار سره خپله ځان په خطر کې وانه چوي.
۸. د رواني ملاتړ او هوساینې په اړه روزنې 
ښوونکي باید د هغو لارو چارو په اړه وروزل شي چې د ماشومانو لپاره په زړه پورې وي او لوبې او همدارنګه نورې میتودونه په کې شامل وي. ښوونکي باید په دې اړه هم وروزل شي که چېرې ماشومان ځانګړو مرستو ته اړتیا لري هغوی اړونده ادارو یا هم د خدمتونو وړاندې کوونکو ته وروپیژني.
ښوونکي او نور هغه لویان چې په ښوونځي کې کار کوي باید د ماشومانو د رواني ستونزو د پیژندلو په برخه کې وروزل شي. که چېرې هغوی په دنده کې خوښ او روغ وي نو د زده كړو چاپیریال به د ماشومانو لپاره ډیر مثبت وي.

۹. له تاوتریخوالي پرته د ټولګي اداره کول
ښوونکي باید ماشومان ونه وهي، غوږونه یې کش نه کړي یا هم د فزیکي تاوتریخوالي له نورو ډولونو څخه کار وانه خلي. همدارنګه ښوونکي باید پر ماشومانو باندې ونه غړومبیږي او هغوی به بدو نومونو هم یاد نه کړي.
ددې پر ځای مښوونکي باید پر ښو کړو وړ خپل پام ورټول کړي ځکه هغوی دي چې ماشومانو ښه سلوک ته هڅوي. که چېرې ښوونکي ماشومانو ته سزا ورکړي نو په دې ډول سزا کې باید له تاوتریخوالي پرته سزاوې لکه د تفریح پرمهال د ماشوم تم کول او یا هم له ماشوم څخه د ښوونځي د انګړ پاکولو غوښتنه شامله وي.
۱۰.‌د ټولنې ونډه
دا ډیره مهمه ده چې د ټولنې ټولې برخې د ماشومانو یا هم ځوانانو لپاره د یوې ښوونېزې آسانتیا یا د پوهنې په پروګرام په برابرولو کې دخيلې وې.
۱۱. د ناورین د خطر کمول او د هغې اداره کول
د ټولنې غړي باید د ناورین لپار د چمتوالي د پلانونو د جوړولو او عملي کولو په چارو کې دخيل وي. په دې کې د اور لګیدنې او یا هم زلزلې پرمهال د ښوونځې تخلیه هم راځي.
لاندې چک لست بشپړو میعیارونو ته د رسیدو لپاره د ښوونیزو پروګرامونو د اداره کوونکو سره د مرستې لپاره برابر شوی دی:

	۳. ښوونځي ته د تګ راتګ لارې خوندي شوې او ټول ماشومان هغې ته لاس رسی لري. 
	
	
	
	
	
	
	

	۴. ټولنې احتمالي خونديتوبونه او د جندر پر بنسټ تاوتریخوالي ګواښونه په ګوته کړي او د هغې د مخنیوي لپاره پلانونه جوړوي.
	
	
	
	
	
	
	

	۵. ټول ښوونکي د رواني ملاتړ او هوساینې په تړاو روزل شوي او کولی شي هغه ماشومان چې مرستې ته اړتیا لري نورو ته راجع کړي.
	
	
	
	
	
	
	

	۶. ښوونکي د ښو کړو وړو هڅولو ته ډیر پام کوي او له تاوتریخوالي پرته سزاوو څخه کار اخلي.
	
	
	
	
	
	
	

	۷. د ماشومانو او تنکي ځوانانوانو په ګډون د ټولنې غړي د ښوونيزو پلانونو په جوړولو کې برخه اخلي. په دې کې د ناورین د خطرونو کمولو او پیښو ته چمتوالی هم شامل دی.

	
	
	
	
	
	
	

	
	کله چې ټولې خانې ډکې شوې نو بشپړ معیارونه ترلاسه شوي دي!


	لاسرسي او زده کړې چاپېریال دریم معیار: اسانتیاوې او خدمتونه

	د ښوونې او روزنې اسانتياوې د زده كوونكو، ښوونكو او د ښوونې او روزنې د نورو  کارکوونکوو امنيت او رواني هوساينه تامينوي او له روغتيا، تغذيې، رواني او امنيتي خدمتونو سره تړاو لري


مهم ګامونه

· په ښه توګه او ټولو لپاره د لاس رسي وړ رونځایونو جوړول 
· د روزن ځایونو په جوړولو کې د ټولنې او د ټولنې د غړو ګډون
· ټولګي او شمېر یې د زده كوونکو د جندر او عمر سره سم جوړیږي
· د ټولګي د تر ټولو واړې اندازې لپاره له ریښتینو سیمه ییزو معیارونو څخه کار اخیستل
· د بیړني حالت پر مهال د هر چا لپاره د وتلو د کافي لارو شتون 
· په ښوونځي کې د لومړنیو روغتیايي مرستو د وسایلو شتون او ځینې کار کوونکو ته یې د کارولو په برخه کې د روزنو ورکړه
· ټول زده كوونکي او ښوونکي روغتیایي آسانتیاوو ته یو شان لاس رسی لري
· د روغتیا، تغذي او نورو اړونده سکتورونو سره فعاله همکاری
· ملي، سیمه ییز او د نورو اړونده ادارو چارواکي د زده كوونکو، ښوونکو او د پوهنې د نورو کارکوونکو اړتیاوو ته ځواب ورکوي.
· د ټولنې غړي، د د ښوونځي د ادارې كمېټې غړي، زده كوونکي، ښوونکي او پوهنې نور کارکوونکي د داوطلب په توګه د روغتیا، تغذي او د خوړو د مرستندویه کارکوونکو ملاتړي دي.
· زده كوونکي،  ښوونکي او ښوونې او روزنې نور کارکوونکي  په منظمه توګه د ښوونځي پرمهال خوړو ته لاس رسی لري.
· پاکي اوبه په کافي اندازه شته دي
· د بیت خلا آسانتیاوې د نارینه او ښځینه زده كوونکو لپاره په کافي اندازه شته دي
· په ورځني مهال ویش کې د روغتیا ساتنې فعالیتونو ته ځای ورکړل شوي
· ښوونکي باید د هغو زده كوونکو په   ګوته  کولو کې هڅه وکړي چې ځانګړې اړتیاوې لري لکه وږی یا په خوار ځواکۍ اخته ښکاري، طبي پاملرنې ته اړتیا لري یا معلولیت لري او په دې اړه د ټولنې له ښوونيزې کمیټې یا د میندو او پلرونو او ښوونکو کمیټې سره اړیکي نیسي چې د حل لاره ورته ومومي.
لارِښود یاداښتونه

ناروغۍ او د خوړو نه مصوونیت کولی شي د زیانمنونکو خلکو فزیکي او روانې هوساینې ته زیان ورسوي. دغه برخه له نورو سکتورونو لکه روغتیا، اوبو او روغتیا ساتنې، تغذي او سرپنا سره اړیکي په ګوته کوي چې کولی شي د امنیت، خوندیتوب، فزیکي او روانې هوساینې سره مرسته کوي.
۱. موقعیت

ښوونيزې آسانتیاوې باید په موقتي او یا هم دایمي توګه جوړې شي. د زده كړو مرکزونه باید خوندي او امن وي. ښوونځي باید د ماشومانو له کورونو څخه تر دری کیلیومترو څخه لرې نه وي. دا باید یقیني شي چې ښوونځي ته د تګ راتګ لارې د زده كوونکو، ښوونکو او د پوهنې د نورو کارکوونکو لپاره خوندي او له هر ډول زیان څخه پاکې دي. ټول احتمالي ګواښوونه او خطرونه باید   ګوته  شي. د ټولنې استازي او د پوهنې چارواکي باید د زده كړو د مرکزونو په تړاو سلا مشورو کې دخيل وي. په هغو ځایونو کې چې د زده كړو مرکزونه جوړیږي دوی کولی شي په اړه یې مهم معلومات راټول کړي. که یرې د پوهنې آسانتاوې په موقتي توګه کارول کیږي دا مهمه ده چې د ښوونځي شتمني لکه کتابونه، کتابتونونه، میز او څوکی، د ښوونځي اسنادو او د ثبت کتابونه او وسایل خوندي وساتل شي.
۲. جوړښت، طرحه او جوړول

کله چې موقتي او یا هم دایمي ټولګي جوړیږي نو لاندې ټکي بايد په پام کې ونیول شي:

-  د خوندي ځای غوره کول، ښايي د نړیدلو ودانیو بیرته رغول خوندي نه وي او باید په دې اړه له متخصیصینو سره مشوره وشي

- د خطرونو د کمولو په طرحه کې باید د طبیعي پیښې لکه سیلابونو او زلزلې، طوپانونه او اورلګیدنه په پام کې ونیول شي.

 - د زده كړو د چاپیریال په تړاو موضوعات لکه روښنایي، هوا باید په پام کې ونیول شی چې ودان د ټولو زده كوونکو او ښوونکو لپاره هوسا او د لاس رسي وړ ده.

- مواد او کارکوونکي باید د امکان په صورت کې له سیمې څخه وګمارل شي چې دا د کار په آسانتیا او په ارزانه بیه تمامیدو كې مرسته کوي.

- ټولنې،  چارواکي او نور باید دخيل وي ترڅو په بودجه او نورې سرچینې ډېرې شي .

۳. خلک او معلولیتونه

ښوونځی او ټولګي باید د هغو په ګډون چې د معلولینو له بایسکلونو څخه کار اخلي د ټولو لپاره د لاس رسي وړ وي. ورونه باید په کافي اندازه پراخ وي. میز او څوکۍ باید په سمه اندازه لوړ وي او د روغتیا ساتنې آسانتیاوې د لاس رسي وړ وي. په ښوونيزه کمیټه کې باید د معلولینو استازي شامل وي او همدارنګه كېدای شي له هغو موسسو سره چې  د معلولینو په برخه کې کار کوي سلا مشورې وشي.

۴. د زده كړو د ځایونو طرحه او جوړول

کله چې ټولګي طرحه کیږي نو په دې اړه بايد فکر وشی چې څوک ورځینې کار اخلي. په ریښتیني توګه څومره ماشومان له یوه ټولګي څخه کار اخلي؟ د زدکونکو د شمېر په پآم کې نیولو ټولګي باید په کافي اندازه لوی وي او د هر یوه لپاره میزونه او څوکۍ وي. ښوونيزه کمیټه او د ټولنې غړي د ودانۍ او آسانتیاوو په جوړولو کې مهم رول لوبولی شي چې دا یقیني شي، چې اړونده چاپیریال با کیفته زده كړو زمینه برابروي.

۵. د روغتیا ساتنې آسانتاوې

د زده كړو چاپیریال باید په کافي اندازه د روغتیا ساتنې آسانتیاوې ولري. آسانتیاوې باید د عمر، جنس او د معلولیتونو د په پام کې نیولو سره د ټولو لپاره د لاس رسي وړ وي. د جامدو فضله موادو د له منځه وړلو کافي آسانتیاوې وي. د اوبو د وتلو نلکې او همدارنګه د بیت الخلاوو د پاکولو لپاره کافي اوبه موجودې وي. ددې آسانتیا باید وي چې بیت الخلا د ننه خوا څخه وتړل شي. د ښځینه او نارینه زده كوونکو لپاره باید جلا بیت الخلاوې وي. بیت الخلاوې باید په یوه خوندي او مناسب ځای کې وي.

۶. پاكې اوبه او د روغتیا ساتنې دودول

د زده كړو چاپیریال باید د خوندي اوبو سرچینې ولري. د سفیر په پروژه کې د هر زده كوونکي لپاره د ورځې دری لیتره پاکې اوبه د خښاک او لاس مینځلو لپاره په پام کې نیول شوي دي. د زده كوونکو لباره د لاس او مخ مینځلو صابون باید برابر شي. همدارنګه زدکونکو ته باید د روغتیا ساتنې او روغتیا په اړه معلومات ورکړل شي. روغتیایي کارکوونکي کولی شي د روغتیاساتنې په اړه د پوهاوي د کچې لوړیدو لپاره کمپاین وچلوي.

۷.  په ښوونځي كې  د روغتیا او تغذي خدمتونه 

په هغو ځایونو کې شوني وي ماشومانو ته باید په ښوونځي کې یو وخت خواړه ورکړل شي. دا له دوی سره مرسته کوي چې په دې برخه کې د سرچینو په اړه فکر وکړي او دا په هغه صورت کې ډیر ارزښت خپلوي چې ماشومان په کور کې په کافي اندازه خواړه نه خوري. دا مهمه ده چې چارې د روغتیا او تغذي له سکتورونو سره همغږي کړل شي. د پوهنې کمیټه او ټولنه باید د دغو خوړو په څرنګوالي کې سره یوه خوله شي او د اكېدای شي د ټولنې د سرچینو له یوې برخې څخه برابر شي.

۸. سیمه ییزو خدمتونو ته لاس رسی او راجع کول

ښوونکي باید په ماشومانو کې د خپګان د نښو د پیژندلو په برخه کې وروزل شي. هغوی باید پوه شي چې څه وخت هغه ماشومان چې روانې ستونزې لري اړونده څانګو ته راجع کړي. ښوونيزه کمیټه باید په سیمه ییز کچه د ماشومانو او د هغوی د کورنیو لپاره د شته خدمتونو لکه د سلا مشورې مرکزونه ومومي. نادولتي موسسې او روغتیایي چارواکي کولی شي دغه خدمتونه برابر کړي. ښوونکو ته باید په دې اړه وویل شي. د نا دولتي موسسو استازي او نور هغه چې دغه شان خدمتونه برابروي کولی شي له ښوونځي څخه لیدنه وکړي او په اړه توضیحات ورکړي، چې دوی کوم خدمتونه وړاندې کوي او چاته یې وړاندې کړي. 
لاندې لست د ښوونیزو پروګرامونو له اداره کوونکو سره د مرستې لپاره طرحه شوی چې د پوره معیارونو د ترلاسه کولو په لور پرمختګونه په ګوته کوي:

	لاسرسي او زده کړې چاپېریال دریم معیار: اسانتیاوې او خدمتونه د اړونده معیار د درجه بندۍ لیست

	۱. د زده كړې مرکزونه شته خو د ټولو لپاره د لاس رسي وړ نه دی.
	
	
	
	
	
	
	

	۲. د زده کړو مرکزونو د ټولو لپاره د لاس رسي وړ دي، خو د طبیعي پیښو پر وړاندې مقاومت په کې په پام کې نه دی نیول شوی
	
	
	
	
	
	
	

	۳. د ښوونځي ودانۍ د ټولو لپاره د لاس رسي وړ دي او په بیړنیو حالتونو کې د هر چا د وتلو لپاره د وتلو لارې لري
	
	

	
	
	
	
	

	۴. د ټولګي په تر ټولو ستره اندازه باندې موافقه شوې او ټولګي له همدې معیار سره سم طرحه شوې دي
	
	
	

	

	
	
	

	۵. د ټولو  ماشومانو او کارکوونکو لپاره د روغتیا ساتنې کافي او د نارینه او ښځو لپاره بیلې بیلې آسانتیاوې شته دي
	
	

	
	

	
	
	

	۶. د ټولو ماشومانو او کارکوونکو لپاره په کافي اندازه د څښاک او لاس مینځلو پاکې اوبه شته دي. 
	
	
	
	
	

	
	

	۷. ښوونکي د هغو ماشومانو چې روانې ستونزې لري د پیژندلو او اړونده ادارو ته د معرفي کولو په برخه کې روزل شوي دي 


	
	
	
	
	
	
	

	
	کله چې دا ټول اووه بکسونه ډک شول بشپړ معیار ترلاسه شوی دی!


دریمه برخه:ښوونه او زده کړه

که چېرې ښوونه او روزنه یو ریښتینی ارزښت لري، نو باید په ریښتینې توګه زده کړې رامنځته کړي. ددې مانا دا ده چې د پوهنه د کیفیت او همدارنګه لاسرسی د لاسرسۍ سره تړاو لري. د پوهنې کیفت د زده كړو د پایلو څخه په ډاګه کیږي، خو پایلې په پروګرام باندې په پانګونې پورې اړه لري.

په دې پانګونو کې درسي نصاب، د تدریس او زده كړو مواد، په ټولګي کې او په ارزونه کې د کار وړ میتودونه شامل دي. د زده كړو د پایلو ارزونه په انفرادي توګه د زده كوونکو او همدارنګه د زده كړو د پروګرام د اروزنې د بریالیتوبونو په اړه معلومات برابروي. که چېرې ډیرو زده كوونکو په ښه توګه زده كړې کړې وي، نو ددې مانا دا ده چې پروګرام په ښه کیفیت ښوونه او روزنه وړاندې کړې ده، خو که چېرې ګڼ زده كوونکي ناکام پاتې شول او یا وایستل شول نو دا په ډاګه کیږي چې په پروګرام کې ستونزې شته دي.

د ښوونې او روزنې بیړني پروګرامونو په نصاب کې باید داسې موضوعات شامل وي چې په راتلونکې کې د ورته بیړني حالت له  رامنځته  کیدو او یا هم لږ ترلږه د ګواښ له راکمیدو سره مرسته وکړي. که چېرې بیړنۍ حالت د نښتو له لامله  رامنځته  شوی وی نو د سولې په اړه موضوعات باید په لومړیتوبونو کې وي. د سولې په اړه ښوونې او روزنې باید یواځې دا نه وي چې په اړه یې لکچر ورکړل شي چې سوله یو ښه شی دی یا یې هم په اړه څه ولوستل شي، ځکه په دې هر څوک پوهیږي. د سولې اغیزمنې زده كړې یوه سوله ییز او له تاوتریخوالي پرته چاپیریال ته په ښوونځي کې اړتیا ده. ښوونکو ته اړتیا ده چې د سوله ییزو چلندونو د پایلو په اړه زده كوونکو ته بېلګې وړاندې کړي او زده كوونکي یې په خپلو کې هغه وړاندې کړلی شي. دا یو لړ هغو درسونو ته اړتیا لري چې د بېلابېلو موضوعاتو په اړه پرانیستي بحثونه په کې وي، د بېلابېلو نظرونو په اړه بحثونو ته لاره هواره کړي او ټولو لږ ساري نظریو ته درناوی وشي. د سولې ښوونه یوه داسې موضوع ده چې د بېلابېلو مضامینو په ځانګړې توګه ژبې، د ژوند مهارتونه او ټولنیزو مطالعاتو په نصاب کې ځای پر ځای كېدای شي.

که چېرې بیړنی حالت د یوې طبیعي پیښې له لامله  رامنځته  شوی وي نو په نصاب کې باید هغه فعالیتونه شامل وي چې له زده كوونکو سره د ګواښونو په پیژندلو او د راکمولو د پلانونو په اړه مرسته وکړي. دا كېدای شي د ژبې په درسي کتابونو او فعالیتونو کې ځای ورکړل شي، د ریاضي او ساینس یا هم د ژوند د مهارتونو یا ټولنیزو مطالعاتو په ځینې فعالیتونو کې ځای پر ځای شي.
بیړنی حالت تل اقتصادي فعالیتونه له ځنډ او خنډ سره مخامخ کوي او بیوزلي زیاتوي. ځکه نو په ښوونه او روزنه کې باید دا پوهه، مهارتونه او کړه وړه شامل وي چې له زده كوونکو سره د دندې په موندلو او یا هم په خپله د کوچنیو کاروبارونود پیل کولو په برخه کې ورسره مرسته وکړي. دا داسې مسله نه ده چې یواځې یې په اړه لکچر ورکړل شي او یا یې هم په اړه څه ولوستل شي. بلکې په درسونو کې باید هغه فعالیتونه شامل وي چې له زده كوونکو سره د پلان، د ستونزو د هوارولو، ډله ییز کار او رهبری د مهارتونو په عملي کولو کې ورسره مرسته وکړي. بیا هم دغه ډول فعالیتونه باید د ټولو مضامینو په نصاب کې ځای کړل شي.

په بیړني حالت کې او یا هم له هغې وروسته د اوږدې مودې لپاره ښايي د ښوونکو کمښت او هم له عادي حالت څخه د هغوی د مسلکي کچې ټیټوالی موجود وي. ښايي ټولنې هغه وګړي چې ښې زده كړې ولري د ښوونکي په توګه وګماري که څه هم هغو مسلکي نه وي او لوړې زده كړې ونه لري. ځکه نو په دې صورت کې به لنډ مهاله روزنو ته اړتیا وي. همدارنګه به اوږد مهاله کورسونو ته هم اړتیا وي چې همدغه د ټیټې کچې ښوونکي ددې جوګه کوي چې خپلو زده كړو ته دوام ورکړي. د مسلکي ښوونکو کمښت د پوهنې له چارواکو څخه غواړي چې له هغوی څخه په ډیره سمه او ښه توګه په هغو سیمو کې چې د بشري منابعو کمښت وي کار واخلي. په ښوونه او روزنه کې تر ټولو مهم لامل د زده كوونکو ظرفیت او ژمنتیا ده چې آن په ډیرو ستونزمنو شرایطو کې هم خپلو زده كړو ته دوام ورکړي. سره له دې هم نا مسلکي ښوونکي د زده كوونکو له زده كړې سره مرسته کولی شي په ځانګړې توګه په لومړنیو ټولګیو کې. که چېرې نا مسلکي ښوونکو ته هم زمینه برابره شي چې خپلو زده كړو ته دوام ورکړي نو هغوی کولی شي بیا په لوړو ټولګیو کې هم له زده كوونکو سره د زده كړې په چاره کې مرسته وکړي. دا نوښتګرو فکرونو او غوره پلانونو ته اړتیا لري چې له په لاس کې شته بشري منابعو څخه په سمه توګه کار واخلي.

په بیړني حالت کې ځانګړې اړتیا دې ته ده چې ښوونکي په دې اړه روزنې ترلاسه کړي چې څه ډول د زده كړو په بهیر کې د هغو ماشومانو  د فعال ګډون ملاتړ وکړي چې د بیړني حالت له لامله له رواني فشارونو څخه رنځ وړي. 

	ښوونه او زده کړه لومړی معیار: درسي نصاب

	د رسمي او نا رسمي زده كړو دواړو درسي نصاب د کلتور، ټولنې او ژبې له پلوه د زه دکوونکو له اړتياوو سره تړاو لري. درسي نصاب د جندر له تبعیض څخه پاک، د زده کوونکو او افغانستان له اړتیاوو سره سم او له هر ډول سیاسي تړاوونو څخه پاک دی. 


مهم ګامونه:

· درسي نصاب ته د پوهنې د چارواکو لخوا وده ورکول کیږي، خو نور اړونده چارواکي هم په کې ګډون لري.
· درسي نصاب، درسي کتابونه او نورو موادو د زده كوونکو له عمر سره سم دي.
· د کډوالو، راستنیدونکو او کورنیو بې ځایه شويو لپاره په ښوونځیو کې د استفادې وړ درسي کتابونو او آزموینو کې د هغو ځانګړې اړتیاوې د پوهنې د چارواکو لخوا په رسميت پیژندل کیږي.
·  درسي نصاب او مواد د سواد زده كړې، حساب، د ژوند مهارتونه، روغتیا او روغتیا ساتنې اساساتو په ګډون  لومړنۍ زده كړې په ځان کې رانغاړي. 
· درسي نصاب ځانګړي مضامین لکه د پیښو د خطر کمول، د چاپیریال ساتنې په اړه زده كړې، د ځمکنیو ماینونو په اړه پوهاوی، د جګړې پایلې او د سولې په اړه پوهاوی په ځان کې نغاړي.
· درسي نصاب د روانې هوساینې او خوندیتوب لپاره د زده كوونکو اړتیاوې هم په ګوته کوي.
· د زده كړو ټول موادو د زده كوونکو په خپله ژبه برابریږي.
· درسي نصاب او مواد جندر – حساس دي او د نجونو او هلکانو ترمنځ تبعیض ته لمن نه وهي.
· درسي نصاب او مواد توپیرونه پیژني او ټولو زده كوونکو او د هغوی کلتور ته درناوی کوي.
· درسي نصاب د هغو موادو کارول هڅوي چې په سیمه ییزه کچه موندل کیږي.
لارښود یاداښتونه
۱. یو درسي نصاب داسې عمل پلان دی، چې  له زده كوونكو سره د هغوى د علم او مهارت په پياوړي كولو كې مرسته كوي.  په دواړو رسمي او غير رسمي زده كړو لکه سواد زده كړه او د ژوند مهارتونو كې نصاب ته اړتيا ده او لازمه ده، چې د زده كوونكو له اړتياوو سره سم او د منلو وړ وي. یو نصاب باید اړوند او بدلون منونکی وي.

په یوه نصاب کې د زده كړې موخې، د زده كړې محتويات، ارزونې، د تدریس لارې چارې او مواد شامل دي:

- د زده كړې موخې' د پوهې، فكر او مهارتونو څرګندويي کوي، چې د ښوونې او روزنې له لارې وده کوي او په دې سره د زده كوونكو علمي، ټولنيزه، رواني او فزيكي وده چټکتیا مومي.
-    د زده كړې د محتوياتو مانا هغه مضامین دي چې مطالعه کیږي  لكه ليك لوست زده كړه، حساب، د ژوند مهارتونه، ساینس او داسې نور.
-   د  ارزونې مانا ددې معلومول دي چې څومره څه زده شوي دي. د زده كوونکو د بریالیتونو له ارزولو څخه ترلاسه شوي معلومات كېدای شي د اړونده درسي نصاب د بډایه کولو او ودې لپاره وکارول شي.
  
-   د تدريس د ميتود:مانا د یوه مضمون د تدریس تګلاره ده. د زده كړې فعال میتودونه مرسته کوي چې زده كوونکي په ښه توګه زده كړې وکړي.
-   د تدريس د موادو مانا كتابونه، نقشې، چارتونه، د مطالعې اړونده مواد، د ښوونكو لارښود،ښوونيز وسايل، د لوبو سامان او د تدريس او زده كړې اړونده نور مواد دي.

۲. له وضيعت، عمر او پراختيايي سويې سره سم درسي نصاب: نصاب بايد له عمر سره سم وي، د زده كوونكو له پراختيايي سويې، روحيې، ذهن، د پوهې او ژبې له ځواك، رواني او فزيكي پراختيايي ځواك سره برابر وي. په بیړني حالت كې د ښوونې او روزنې په رسمي او غير رسمي پروګرامونو كې د زده كوونكو عمر او پراختيايي سويې ښايي ډېر توپير ولري. ځکه نو ښايي په نصاب او ميتودونو كې بدلون ته اړتيا وي.

۳.    د نصاب بيا كتنه او پراختیا:  دا يوه اوږده او پېچلې پروسه ده. او بايد د پوهنې او هغو  اړونده چارواكو لخوا ترسره شي، چې پوهه يې پېژندل شوي او منل شوې. که چېرې د ښوونې او روزنې رسمي پروګرامونه د بیړني حالت په ترڅ او يا وروسته له سره پيل شي نو بايد د ابتدائيه او منځنۍ مرحلې منل شوى نصاب وكارول شي. د كډوالو لپاره ښايي د سيمې او يا هم اصلي هېواد له نصاب څخه كار واخيستل شي. له دې پرته په نور ځايونو كې ښايي هغه نصاب غوره وي، چې په ورته بیړني حالت كې كارول شوى وي. د کډوالو په حالت کې دا غوره ده چې د هېواد، له سیمې څخه د کوم هېواد یا هم کوربه هېواد نصاب د منلو وړ دی. د کډوال او کوربه هېواد آندونه او نړیوال قوانین باید په پام کې ونیول شي.
       په بیړني حالت کې د پوهنې په رسمي او غير رسمي نصاب كې بايد د اړونده بیړني حالت په اړه معلومات او مهارتونه ځاى پرځاى شي  ښايي د ځينو ډلو لپاره ځانګړي نصاب ته اړتيا وي، لكه:
-   ښايي هغه ماشومان او ځوانان چې د اعاشې د ترلاسه كولو لپاره كار كوي، هغوى په مسلکي پروګرامونو کې روزنو ته اړتیا لري.


-   هغه تنکي ځوانانان  چې مخكې له وسله والو ځواكونو او ډلو سره يو ځاى شوي وو ښایي د پوهنې په سیستم کې د روغې جوړې مرستو ته اړتیا ولري
-   د هغو زده كوونكو لپاره چې عمرونه يې له اړونده ټولګيو څخه لوړ دي او يا ډېره موده له ټولګي څخه بهر پاتې شوي دي هغوى چټكو زده كړو او د ډېرو ټولګيو يو ځاى كولو ته اړتيا لري. (دا هغه ټولګي دي چې زده کوونکي په کوچنیو ډلو کې د یوه ښوونکي سره په ورته وخت کې دوه (۲) یا د دوو (۲) څخه زیاتې مرحلې ترسره کوي)
-  د ډیر عمر زده كوونکي ښايي د لویانو د سواد زده كړې پروګرام ته اړتیا ولري.

د نصاب او درسي كتابونو پراختيا او ارزونه بايد په مرحله واره او دوامداره توګه د پوهنې د اړونده چارواكو لخوا ترسره شي. په دې پروسه كې بايد زده كوونكي، ښوونكي او د ښوونكو ټولنې او ځپل شوې ټولنې را شاملې شي. د درسي كتابونو د بياكتنې په کمیټه کې د بېلابېلو قومونو او ځپل شويو ډلو استازي شامل دي او دا ښایي مرسته وكړي، چې د تعصبونو دايمي كېدل له منځه يوسي او د بېلابېلو ټولنو ترمنځ سوله او ثبات ټينګ شي. هغوى بايد پام وكړي، چې له درسي كتابونو څخه د تفرقې اچونې اړونده پيغامونو په لرې كولو كې د ستونزو راپيدا كولو ته لمن ونه وهي. 
۴.    بنسټيزې وړتياوې: بايد د زده كړې موادو او هم د ښوونكو د روزنې د اړونده موادو له ترتيبولو او تعديلولوڅخه مخكې په ګوته شي. د لومړنیو زده كړو په بنسټيزې وړتياوو کې بنسټیز ليك لوست او حساب شامل دي. همدارنګه په دې کې ځينې ضروري معلومات، د ژوند مهارتونه، افكار او هغه چارې شاملې دي چې د زده كوونكو لپاره ضروري وي چې په عزت او آبرو كې ژوند وكړي او د يو فعال او اغېزمن غړي په توګه د خپلې ټولنې په چارو كې ونډه واخلي.
        بنسټيزې وړتياوې بايد عملي هم شي. د ماشومتوب د مخكينۍ مرحلې د پراختيا اړونده پروګرامونه بايد د نويو ماشومانو لپاره موجود وي.

۵.   د ژوند مهارتونه، منځپانګه او بنسټیز مفاهيم بايد د زده كوونكو له عمر، د زده كړې له بېلابېلو ډولونو، تجربې او د زده كړې له چاپېريال سره برابر وي. دغه مهارتونه او مفاهيم د زده كوونكو ظرفيت لوړوي او دا توان وربښي چې خپلواك او ګټور ژوند ولري. منځپانګه او مفاهيم بايد د افغانستان له اړونده شرايطو سره سم وي او ښايي لاندې موضوعات پكې شامل وي:
-   د ښځو دوره یی ناروغۍ په ګډون ایچ آي وي ایډز او د روغتیا ساتنې وده
-   د ماشوم خوندیتوب او رواني ملاتړ
-   د بشري حقونو زده كړه، تابعيت، سوله ساتل او د بشر دوستۍ قانون 
-   د ځمكنيو ماينونو او ناچاوده مهماتو په اړه د معلوماتو په ګډون د ناورين د ګواښ كمول او د ژوند د ساتنې مهارتونه
-   نظمونه یا ترانې، ډرامې او بصري، کلتوری، تفريحي او سپورتي هنرونه 
-   د معيشت د مهارتونو او د حرفوي او تخنيكي مهارتونو روزنه
-   د سیمې او چاپېريال ساتنې اړونده معلومات


-   د هغو ځانګړو ګواښونو او تهديدونو په اړه دفاعي مهارتونه چې نجونې او هلكان ور سره مخامخ كېږي
د زده كړو منځپانګه د زده كوونكو د ژوند بنسټ جوړوي. د حرفوي زده كړو د پروګرامونو منځپانګه بايد د دندې موندلو فرصتونو پر بنسټ جوړ او باید د کار په سیمه کې عملي برخه ولري لكه په يوه حرفه كې شاګردي كول.
       په جګړه ځپلو ټولنو كې، د شخړو د حل او د سولې د ساتلو اړونده درسي موضوعات او ميتودونه ښايي د خلكو ترمنځ تفاهم ته وده وركړي. دغه موضوعات كولاى شي خلكو ته د تفاهم مهارتونه ور زده كړي ترڅو پخلاينه او سوله را وستل اسانه كړي. د سولې په تړاو د زده کړې د پروګرامونو پلي کول ډیر پاملرنې ته اړتيا لري چې دا یقیني شي چې ټولنې دې ته چمتو دي چې ځينې دردناك او حساس مسايل حل كړي.
۶. د زده كوونکو، ښوونکو او د پوهنې د نورو کارکوونکو رواني اړتياوې، حقونه او پراختیا بايد د بیړني حالت په هر پړاو كې په پام كې ونيول شي. د پوهنې کارکوونکي د روانې روغتیا په اړه روزنو ته اړتيا لري چې په زده كوونكو كې د ناهيلۍ نښې او نښانې وپېژني. د ښوونکو او د پوهنې د ملاتړو کارکوونکو او د ټولنې د غړو لپاره باید د رواني روغتیا داسې ځانګړي لارښوودونه وي چې په ټولګي او یا هم له هغې څخه بهر د ماشومانو ملاتړ وکړلی شي. هغه زده كوونكي چې پرېشانه او خفه دي ښايي دمه یې نه وي کړې او یا هم د تمرکز کولو په برخه کې ستونزې ولري. ځکه نو هغوی داسې تدريس ته اړتيا لري چې منظم جوړښت ولري او ترڅنګ یې د تدریس له مثبتو لارو چارو او د لنډ مهاله زده كړو څخه کار واخیستل شي. دا ښايي مرسته وکړي چې دغه زده كوونکي خپل پام د لوست خواته واړوي.  همدارنګه هغوی تفريحي فعاليتونو ته اړتیا لري چې ټول په کې ګډون ولري. دا به له هغوی سره د بیارغونې او ټولنیزو مهارتونو په برخه کې مرسته وکړي.

د تدریس مناسب میتودونه او منځپانګه زده كوونکو ته په ځان او راتلونکې ته د هیله منتوب زیاتیدو په برخه کې مرسته کوي. 

 ښوونکي او ښوونې او روزنې نور کارکوونکي  تر ډیره له هماغه ټولنو څخه وي چې ورته ناورین ځپلي، ځکه نو هغوی

هم ښايي د زده كوونکو په توګه له ورته ستونزو سره مخامخ وي. دغه موضوع باید د روزنو، څارنې او ملاتړ له لارې هغوی ته په ګوته شي.

۷.  ژپه  ښايي ژبه په هغو ټولنو او هېوادونو كې یوه ستونزه وي چې وګړي یې په ګڼو ژبو خبرې کوي. ددې لپاره چې د ځينو خلكو یوې خواته پاتې کیدو کچه لږ کړل شي د تدريس د ژبې په اړه بايد عام توافق وشي، چې په دې موافقه كې ټولنې، دپوهنې چارواكي او نور اړونده چارواکي ګډون كوي. ښوونكي بايد په هغه ژبه درس وركړي چې زده كوونكي پرې پوهېږي او د ماشومانو له مور او پلار او ټولنې سره پرې تفاهم وكړي. د كڼو او ړندو زده كوونكو د تدريس لپاره بايد له ډېرو مناسبو ژبو او ميتودونو څخه كار واخيستل شي، چې هغوى هم په ښوونيز بهير كې په بشپړ ډول سره شامل كړل شي. مرستندويه ټولګي او فعاليتونه بايد په هغه ژبه یا ژبو برابر شي چې زده كوونكي په کور کې ورباندې خبرې کوي. 
۸. توپير د حالت د عادي کیدو په لور د بیړني حالت په هر پړاو كې بايد د ښوونيزو فعاليتونو په طرح كولو او پلي کولو کې توپيرونه په پام كې ونيول شي.  د توپير ځينې ټاكلې ډولونه عبارت دي له: 
-  جنډر


-  ذهني او فزيكي معلوليت


-  د زده كړې ظرفيت
-  د بېلابېلو ډلو اړونده زد كوونكي


-  ټولګي، چې د بېلابېل عمر لرونكي ماشومان پكې وي
-  کلتور او ملیت
-  قوم او مذهب
ګډې او د ماشومانو لپاره په زړه پورې زده كړې باید د توپیر ددې ټولو ډولونو لپاره مناسبې وي.
نصاب، د زده كړو مواد او د تدریس میتودونه باید له هر ډول تبعیض څخه پاک وي او د توپیر په بېلابېلو ډلو کې په یو شان توګه پلي شي.   پروګرامونه ښايي د زغم له برید خبره تېره كړه او د خلكو چلند او د تفكر ډول بدلول پیل کړي. په دې سره غوره بدلون راځي او د نور د حقونو درناوى ډېرېږي.  پوهنه باید توپیر ته په داسې لارو پراختیا ورکړي چې له عمر سره مناسب وي او کلتوري حساسیتونه په کې په پآم کې ونیول شي.  د نصاب منځپانګه ښايي په ملي او نړیواله کچه د بشري حقونو او بشري قوانینو او د ژوند له مهارتونو سره تړاو ولري. که چېرې درسي کتابونه او نور موادو بیاکتنې ته اړتیا ولري نو ښايي ښوونکي ملاتړ ته اړتیا ولري چې موجود درسي مواد او د تدریس لارې چارې بدلې کړي.
۹.  په سيمه ييزه كچه ترلاسه كېدونكي درسي مواد: د بیړني حالت په لومړني پړاوونو کې بايد د زده كوونكو لپاره په سيمه ييزه كچه درسي مواد و ارزول شي. که چیرې شوني وي، د كډوالو لپاره د كوربه هېواد  او يا هم د خپل اصلي هېواد سيمه ييز درسي توكي شامل دي. د ټولو زده كوونكو لپاره بايد په كافي اندازه درسي مواد تعديل او يا برابر شي. د معلولو زده كوونكو لپاره د هغوى د لاس رسى وړ درسي مواد په كار دي. د پوهنې د اړونده چارواكو باید ملاتړ وشي چې د اړونده موادو زېرمه کول، ویش او کارول وڅاري.
لاندې چک لست بشپړو میعیارونو ته د رسیدو لپاره د ښوونیزو پروګرامونو د اداره کوونکو سره د مرستې لپاره طرح شوی دی:

	ښوونه او زده کړه لومړی معیار ، درسي نصاب: د اړونده معیار د درجه بندۍ لیست

	
	۱
	۲
	۳
	۴
	۵
	۶
	۷

	۱. په ملي کچه د ښوونې او روزنې د یوه داسې ځانګړي نصاب شتون، کوم چې په روښانه توګه په یوه ځانګړې مرحله د زده کوونکو د وړتیا اندازه ټاکي. 
	
	
	
	
	
	
	

	۲. د نصاب محتویات پر یو لړ جنسیتي حساسیتونو، پرمختیایی مرحلو، د زده کوونکو د عمر سره سم دی 
	
	
	
	
	
	
	

	۳.نصاب د زده کوونکو پر فعاله زده کړې متمرکز دی.  ترڅو دا د مختلفو ټولنو او د مختلفو وړتیا لرونکو زده کوونکو  اړتیاوې پوره کړي. 
	
	

	
	
	
	
	

	۴. د زده کوونکو په مورنۍ ژبه مختلف درسي مواد موجود دي. 
	
	
	

	

	
	
	

	۵. نصاب زده کوونکي هڅ وهلو، د ستونزو له منځه وړلو او د تنوع په اړه مثبتې انګیرنې ته هڅوي
	
	

	
	

	
	
	

	۶. نصاب ښوونکي دې نه هڅوي تر څو نصابي محتویات د زده کوونکو د ضرورت او خوښۍ سره تړاو ورکړي  
	
	
	
	
	

	
	

	۷. د نصاب د پراختیا او د بیا کتنې یوه دوامداره پروسه شتون لري 

	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!


	ښوونه او زده کړه دويم معیار: روزنه، مسلکي پراختیا او ملاتړ

	 ښوونکي او ښوونې او روزنې نور کارکوونکي  له اړتیاوو او شرایطو سره سم په نوبتي توګه اړونده او منظمي روزنې تلاسه کوي
 


مهم ګامونه:
· د ښوونکي د روزنې د لارښود چمتو كولو ته ډیره اړتیا ده او دا باید د مسلکي خلکو لخوا ترسره شي.
· د ښوونکو روزنه او مسلکي پراختیا د تدریس او زده كړو یوه مهمه برخه ده او باید د زده كړو د فعال میتود پر بنسټ طرحه او ښوونکو ته وړاندې شي. 
· د ښوونکو روزنې باید هم مسلکي او له اړونده مضمون سره سمې زده كړې په کې ونغاړي او ښوونکو ته وړاندې شي.
· د رواني روغتیا په تړاو روزنې باید په بیړنيو حالتونو کې د ښوونکو د روزنې یوه برخه وي.
· د ښوونکو منظمه ارزونه، د ټولګي ارزونه او ملاتړ او څارنه باید ترسره شي چې یقیني شي چې ښوونکي په ریښتیا هم د زده كړو فعال میتودونه کاروي. 
· د ښوونکو روزنه پیسو ته اړتیا لري. د پوهنې چارواکي باید باید له سیمه ییزو او نړیوالو سرچینو څخه د فنډ یا مرستو راټولو لپاره هڅې وکړي.
لارښوود ياداښتونه:

۱.  ښوونكى: ښوونكى د ښوونې او روزنې په رسمي او غير رسمي پروګرامونو کې معلم، اسان كوونكي او يا درس وركوونكي ته ویل کیږي. ښايي ښوونكي د بېلابېلو زده كړو کچې، تجربې او مهارتونه ولري. دوى كېداى شي، مشران زده كوونكي او يا د ټولنې غړي وي.


۲. د رسمي روزنې او محتویانو جوړول: د پوهنې د چارواكو دنده ده. نصاب او د هغې منځپانګه بايد د ټاكل شوې بودجې او وخت په پام كې نيولو سره د زده كوونكو اړتياوې او حقونه او په ځانګړي ډول د افغانستان د پوهنې د  کارکوونکو اړتياوې پوره كړي.
د ټرېنېنګ په منځپانګه کې كېدای شي لاندې ټکي شامل وي: 
-   د بنسټیزو مضامینو پوهه لکه ليك لوست زده كړه، حساب، د ژوند مهارتونه او روغتيايي زده كړې باید د افغانستان له شرایطو سره سمون ولري. 

-   پېداګوژي او دتدريس په ميتودونو کې د مثبت ديسپلين اصول او د ټولګي مديريت، د زده كړو فعال میتودونه او هر اړخيزې زده كړې شاملې وي.

-   د ښوونكو او د پوهنې د اړونده نورو کارکوونکو كړنلاره، د زده كوونكو او د راپور وړاندې كولو لپاره مناسب ميكانيزم پروړاندې د جنډر په تړاو تاو تريخوالي غندي.
-   د ناورين د خطر كموالى او شخړو د مخنيوي اصول
-   رواني او ټولنيز پرمختګ د زده كوونكو او ښوونكو د اړتياوو پوره كول او سيمه ييزو خدمتونو شتون او راجع كولو سيستم په کې رانغاړي
-   د بشري حقونو اصول او د بشر دوستۍ قانون كتل چې د هغو مانا ترلاسه شي، هدف يې وپېژندل شي او د زده كوونكو، ښوونكو، ټولنو او د پوهنې د چارواكو له اړتياوو او مسؤوليتونو سره د هغو تړاو په ګوته شي.
-  د افغانستان له شرايطو سره سم نور محتویات
د روزنې په پروګرامونو کې باید د تدریسي تګلارې کې د جندر حساسیتونه په پام کې ونیول شي او دواړه نارینه او ښځینه ښوونکي وهڅول شي چې په ټولګي کې د جندر برابرولي موضوع په پام کې ونیسي او پر هغې پوه او هغې ته ژمن وي. د پوهنې ښځينه  کارکوونکي او د ټولنې د غړو روزل كولاى شي په ټولګي او هم په ټولنه كې مثبت بدلون راولي

۳.  روزنه، ملاتړ او همغږي:  که شونې وي د پوهنې چارواكي بايد د ښوونكو د رسمي او نا رسمي روزنيزو فعاليتونو په طرح او تطبيق كې د مشرتابه رول ولوبوي. په روزنیزو پلانونو کې باید د خدمت دننه (ان سرویس) روزنې هم شاملې وي. په هغو ځایونو کې اړتیا وي د ښوونکو د روزنې د پوهنتونونه او انستیتیوتونه له سره ورغول شي. 

د پوهنې ملي او د نورو اړونده ادارو چارواکي باید د خدمت دننه د ښوونکو د روزنو د نصاب په اړه خبرې وکړي. په هغو ځایونو کې امکان لري د خدمت پرمهال زده كړې باید داسې طرح شي چې د یوه مسلکي ښوونکي لپاره په ملي کچه اړتیاوې ځواب کړي. نور عناصر لکه روانې اړتیاوې په روزنو کې په پام کې ونیول شي.  
· د ښوونکو روزنېز نصاب او د درسي کتابونو بیا کتنه
· د بیړني حالاتو اړونده محتویات شاملول
· د عملي تدریس فرصتونه، لکه په ټولګي کې د مرستیال یا د رضاکار په صفت مرسته کول، 

۴. د روزنې پېژندل او نیابت: د پوهنې د چارواکو په مټ منل او استازيتوب په بېړنیو حالاتو کې د ښوونکو د کیفیت د ډاډ لپاره قاطع کوونکي دي.

۵. تدریس او د زده کړې توکي: ښوونکو ته باید دا روزنه ورکړل شي چې له تدریسي نصاب سره سم د تدریس د اهدافو لپاره ځانګړې اړتیاوې په ګوته کړي. دوی باید دا زده کړي چې څرنګه د سیمه ییزو موجوده توکو په کارولو سره د تدریس د اهدافو لپاره اغېزناکه کاروکړي. 

۶. د ګواښ پوهاوی، د خطر راټيټول او د چمتووالي غبرګون:

ښوونکي له زده کوونکو سره د مرستې کولو او د ټولنې په حق کې د سختو ناورینونو د مخنيوي په برخه کې مهارتونو او پوهې ته اړتیا لري. دوی په تدریس او زده کړه کې د ګواښ د پراختیا د مخنيوي او د شخړو د مخنيوي په اړه ملاتړ ته اړتیا لري. 

 په دې کې د ټولنو لپاره د ممکنه ګواښونو او ناورینونو د مخنيوي لپاره معلومات او مهمې اړتیاوې هم شاملې دي. 
لاندې چک لست بشپړو میعیارونو ته د رسیدو لپاره د ښوونیزو پروګرامونو د اداره کوونکو سره د مرستې لپاره طرح شوی دی:

	ښوونه او زده کړه دویم معیار ، روزنه، مسلکي وده او ملاتړ: د اړونده معیار د درجه بندۍ لیست

	۱. د ښوونځي د ادارې په ګډون ټولو ښوونکو او د ښوونې او روزنې نورو کارکوونکو ته یو شمیر ټریننګونه ورکول
	
	
	
	
	
	
	

	۲. د ښووونکو علمي کچې لوړولو لپاره په مهمو مضمونو او د شاګرد محورۍ په میتودونو ټریننګ ورکول 
	
	
	
	
	
	
	

	۳.  د ټریننګ موضوعات او محتویات پلي کولو لپاره د ښوونکو سره د ټولګي په دننه کې مرسته کول
	
	

	
	
	
	
	

	۴. د ښوونکو په روزنېز سیستم کې د تعقیبي او ریفریشر ورکشاپونه شامل دي 
	
	
	

	

	
	
	

	۵. د ښوونکو په روزنه او ټریننګ کې اضافي اړونده موضوغګانې لکه د ماشومانو حقونه، ټولنیز او رواني ملاتړ، د ناورین لپاره چمتووالي، سوله ییزه زده کړه، شاملې دي. 
	
	

	
	

	
	
	

	۶. روزنیز پروګرامونه په رسمي توګه پیژندل شوي او د اعتبار وړ دي  
	
	
	
	
	

	
	

	۷. د ښوونکو او د ښوونې او روزنې نور کارکوونکو په ګډون د ښوونځيو مدیرانو، د والدینو، ښوونکو او د ښوونځي د شوراګانو د پرله پسې مسلکي ودې لپاره د داخل خدمت او خارج خدمت یو مدغم شوی او جامع سییتم شتون لري. 

	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!


	ښوونه او زده کړه دریم معیار: د ښوونې او د زده کړې پروسې

	د ښوونې  پروسې شاګرد محوري(شاګرد پالي) مشارکتي او هر اړخیزه دي.



مهم ګامونه:

· ښوونکي په خپلو ټولګیو کې د ټولنې ټولو ماشومانو ته هرکلی وايي او او څومره چې شونې وي د هغوی اړتیاوې پوره کوي.
· ښوونکي هغه لارې چارې او میتودونه کاروي، چې د زده كوونكو له عمر، ژبې، وړتیا او اړتیاوو سره سم وي.
· ښوونكي هغه کتابونه او درسي مواد کاروي چې د دوی لخوا د تدریس کیدونکي مضمون سره تړاو لري،. 
· ښوونکي ټول ماشومان هڅوي چې په فعاله توګه په درسونو کې ګډون وکړي.
لارښود نوټونه:

دغه معیار هغه لارې چارې بیانوي چې ښوونکي په اغیزناکه توګه د زده كړې لپاره د خپلو ټولو زده كوونکو د هڅولو  له چارې سره مرسته کوي.
۱. بنسټیز اصول:

دغه معیار  په ټولګي کې د تدریس او زده كړې له بهیرونو سره دری مهم ټکي بیانوي:

الف )  په زده كړه کې پوهاوی، حفظ کول او د هغې د کارولو یا عملي کولو وړتیا او دا چې په نوو حالتونو کې څه زده كېدای شي. زده كړه یواځې دا وړتیا نه ده چې په کتابونو کې لیکل شوي څیزونه بیرته تکرار شي.
ب )   زده كوونکي ښايي د زده كړې په برخه کې بېلابېلې اړتیاوې او د زده كړې لپاره بېلابېلې لارې ولري. ځکه نو ښوونکی باید د امکان تر بریده هڅه وکړي له بېلابېلو میتودونو څخه کار واخلي.
5)  ښوونکي باید د امکان په صورت کې هڅه وکړي چې دا یقیني کړي چې په ټولګي کې ټولو زده كوونکو لږ تر لږه د تدریس یوه برخه زده كړې ده. له دې بهیر څخه هیڅ زده كوونکی باید لرې پاتې نشي. 
۲. د ښوونکي ونډه:
د تدریس او زده كړې معیارونه هغه مهال ترلاسه كېدای شي چې په ټولګي کې لاندې څیزونه ترسره شي:
· ټول زده كوونکي په درس کې ونډه اخلي. هغوی د لوست د موضوعاتو په اړه فکر کوي او هڅه کوي هغه زده کړي. پوښتنو ته ځوابونه وایي او خپل آندونه، مفکورې او نظرونه څرګندوي.
· ښوونکي دا ګوري چې آیا زده كوونکو تدریس شوی لوست زده كړی دی.
· ښوونکې داسې دندې او فعالیتونه برابروي چې زده كوونکي هڅه کوي چې هغه څه یې چې د ستونزو د هوارولو یا د نوو مفکورو د ودې په برخه کې زده کړي، وکاروي.
· ښوونکی له هغو زده كوونکو سره چې ستونزې لري، اضافي مرستې هم برابروي.
· ښوونکی د زده كوونکو لپاره نورې داسې دنده هم رامخې ته کوي چې پر مټ یې لوست ډیر ساده کیږي او زده كوونکي ورڅخه نه ستړي کیږي.
· ښوونکی د هغو زده كوونکو لپاره چې معلولیتونه لري ځانګړي تدابیر په پام کې نیسي.
· دا د زده كوونکو پر وړاندې تبعیض نه دی چې هغوی له بېلابېلو قومونو او ډلو څخه دي.همدارنګه دا د هغو زده كوونکو پر وړاندې چې په بېلابېلو ژبو غږیږي، جلا جلا کلتورونه لري او یا هم له بیوزلو کورینو څخه وي.
· ښوونکی نه فزیکي سزاوې کاروي او نه هم زده كوونکي په هغې ګواښوي.
· زده كوونکو ته سپکاوی نه کیږي.
· هر زده كوونکي ته درناوی کیږي او د زده كړو لپاره ورسره مرسته کوي.
۳. هر اړخیزې زده كړې:
ددې مانا دا ده چې په ښوونځي کې د ټولنې ټولو ماشومانو ته هرکلی کیږي. هیڅ ماشوم د جندر، وړتیا یا معلولیت، روغتیایي حالت یا ټولنیز، اقتصادي، قومي، مذهبي یا ژبنیزې مخینې له لامله د زده كړو له بهیر څخه د باندې پاتې شي.
ښوونځی او ښوونکي  د هر وګړی د اړتیاوو او یاهم کومې ځانګړې اړتیا د لرې کولو لپاره هڅه کوي:

· هغه ماشومان چې د سترګو کمزوری یا هم د اورېدو ستونزې لري د ټولګي په مخکینۍ برخه ورته څوکۍ ایښودل کیږي. نور زده كوونکي هڅول کیږي چې له هغوی سره مرسته وکړي.
· هغه ماشومان چې د ژبې په برخه کې او په لارښوونو باندې د پوهیدو په برخه کې ستونزې لري له هغوی سره مرسته کیږي. ښوونکی نورو ماشومانو ته اجازه نه ورکوي چې هغوی وچیړي.
· هغه ماشومان چې په بیوزله کورینو او یا هم په لږکیو پورې اړه لري هغوی ته د نورو ماشومانو په څیر یو شان درناوی کیږي. په دې برخه کې هېڅ ډول تبعیض او خواخوږي نشته. دا د ټولنې د پوهنې د کمیټې او د زده كوونکو د شورا لخوا څارل کیږي. 
۴. د ماشومانو لپاره په زړه پورې ټولګي: ددې مانا یو داسې ټولګی دی چې ټولو ماشومانو ته په کې هرکلی کیږي او د هوساینی احساس کوي. په دې کې د هر اړخیزه پوهنې په اړه ټولې موضوعات شامل دي. ددې مانا دا هم کېدای شي چې د ټولګي چاپیریال په زړه پورې ډول د ماشومانو لخوا د ترسره شويو کارونو په بېلګو، انځورونو او یا هم نظرونو سمبال کړل شي.
د ماشومانو لپاره په زړه پورې ښوونځي کې له هر ماشوم سره مرسته کیږي چې په خپله سیمه او د خپلو وړتیاوو سره سم زده كړې وکړي.
۵. د تدریس میتودونه
د تدریس میتودونه باید هغه فعالیتونه راونغاړي چې ماشومان په وړو ډولو او یا هم دوکسیزو ډلو کې کار کوي. دندې باید زده كوونکي وهڅوي چې په خپله اړه بحث او مناظره وکړي او خپل نظرونه سره شریک کړي. څارنه، کاپي کول او د لارو چارو زده کول په پوهنه کې خپل ځای لري، خو یواځې د پوهنې یوه وړه برخه ده.
د موضوع یا مضمون په پام کې نیولو، ښوونکي کولی شي له کیسو، چیستانونو، ډرامو، لوبو او نورو میتودونو څخه کار واخلي چې ماشومانو د فکر کولو مهارتونو ته وهڅوي.

د زده كړې د فعالو میتودونو ځینې مثالونه په لاندي توګه دي:
· ښوونکی په توره تخته باندې ځینې کليمې لیکي، زده كوونکي په دوه کسیزو یا دري کسیزو ډول کې کار کوي چې لیکل شوې کلمې په جملو کې وکاروي.
· ددې ځای پر ځای چې له درسي کتابونو څخه کاپي کړل شي زده كوونکي په یوه لیکنه کې خپل نظرونه څرګندوي.
· زده كوونکي په دوه کسیزو یا دري کسیزو ډلو کې د ریاضياتو سوالونه حلوي، ښوونکي د هغوی کارونه څاري.
· ماشومان د ساینسي ځینې ساده تجربې عملي کوي. ښوونکی له زده كوونکو څخه غواړي چې د خپلو تجربو څخه په ساده توګه څه باید ولیکي. ښوونکی یې مهم ټکي په توره تخته باندې لیکي. ماشومان هغه لیکي او د تجربو په اړه یو بشپړ راپور لیکي. هغوی وړاندې له دې چې خپلې لیکنې ښوونکي ته ور وښیي، په دوه کسیزو یا دری کسیزو ډلو کې د یو بل کارونو ته له سره کتنه کوي. 
لاندې چک لست بشپړو میعیارونو ته د رسیدو لپاره د ښوونیزو پروګرامونو د اداره کوونکو سره د مرستې لپاره طرح شوی دی:

	ښوونه او زده کړه، دریم مغیار، دریم د ښوونې میتودونه (لارې چارې): د اړونده معیار درجه بندۍ لیست

	
	۱
	۲
	۳
	۴
	۵
	۶
	۷

	۱.ښوونکی او زده كوونکي شته او درس هم ورکول کیږي.
	
	
	
	
	
	
	

	۲. لارښوونو ته د پاملرنې او د زده كوونکو د پام ورماتو لپاره ښوونکی ماشومان په مهربانی او درناوی ګواښوي
	
	
	
	
	
	
	

	۳. په ټولنه کې ټول ماشومان په ښوونځي کې ثبت دي، خو ځینې په لوستونو باندې د پوهیدو په برخه کې ستونزې لري.
	
	
	
	
	
	
	

	۴. د معلولو او ګوښه پریښودل شويو ډلو په ګډون ټول ماشومان په ښوونځي کې ثبت دي او هرې ځانګړې یا د هر کس انفرادي اړتیاوو ته پاملرنه کیږي.
	
	
	

	

	
	
	

	۵. ټولګي په زړه راښکونکي توګه په انځورونو، چارتونو او د ماشومانو په لاسي کارونو سینګار شوي.
	
	
	
	
	
	
	

	۶. لوستونه بېلابېل فعالیتونه، په ټول ټولګي کې تدریس، دوه کسیز یا ډله ییزو ډلو کې کارونه او انفرادي دندې په کې رانغاړي.
	
	
	
	
	
	
	

	۷. ډېر وخت زده كوونکي په دوه کسیزو یا ډله ییزو پروژو کې کار کوي، بحثونه کوي، پلانونه جوړوي، د معلوماتو څېړنه کوي، د خپلو زده كړو د وړاندې کولو لپاره غوره لارې چارې لټوي. ښوونکی ډلې همغږې کوي، پوښتنو ته ځوابونه وایي، له زده كوونکو سره د هغوی د اړتیاوو په برخه کې مرستې کوي او له زده كوونکو سره د هغوی د ستونزو د هوارولو په برخه 
کې مرستې کوي.
	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!


	ښوونه او زده کړه څلورم معیار: د زده كړو د لاسته راوړنو ارزونه
  

	            د زده کړو د لاسته راوړونو د ارزولو لپاره مناسب میتودونو او لارې چارې کارول کیږي. 




مهم كارونه 
· ښوونکي ددې ترڅنګ چې د زده كوونکو اړتیاوې په ګوته کوي په منظمه توګه د هغوی پرمختګ هم څاري.
· کله چې زده كوونکي کورسونه بشپړوي بري لیکونه ورکول کیږي.
· د ارزونې میتودونه مناسب او د پوهیدو وړ دي او زده کوونکي نه ویروي او نه هم د هیچا پر وړاندې تبعیض ته لمن وهي.
لارښوود یاداښتونه:
۱.د ارزونې اغیزناک میتودونه او معیارونه باید معرفي او لاندې ټکي په پام کې ونیول شي:

· اړونده:  ازموينه او امتحان بايد د زده كړې له منځپانګې / محتویاتو او هم  د زده كوونكو له عمر سره مناسب وي.
· ثبات: د ارزونې ميتودونه آشنا او په هر ځای کې په يو شان توګه د ټولو ښوونكو لخوا پلي شي.
· فرصت: ناسوبه  زده كوونكو ته د ازموينې بل چانس وركول کیږي
· وخت: ارزونه د لوست په منځ او پاى كې ترسره کیږي پرله پسې ارزونه چې پر مټ یې د زده كوونکو ورځنۍ یا اوونیز پرمختګ ارزول كېدای شي باید له هغې ارزونې سره تړاو ولري چې له اوسني ټولګي څخه یې راتلونکې هغه ته د ارزونې لپآره هم کاریږي.

· تكرار: ښايي د ازموينې بهير په بیړني حالت كې اغېزمن شي.

· خوندي او مناسب چاپیریال: ښوونکي او آزموینه اخیستونکي باید دا یقیني کړي چې ماشومانو ته خوندي روغتیایي او له ګواښه پاک چاپیریال برابر شوی چې هغوی کولی شي پوښتنو ته پاملرنه وكړي. د کافي روښنایی درلودل او د تودوخې او څوکیو درلودل مهم دي. زده كوونکي باید د ملګرتوب لهجه ولري او ماشومانو ته کافي وخت ورکړل شي چې پوښتنې ځواب کړي. هغه ماشومان چې روانې ستونزې لري یا یې ضربه لیدلې ده ښايي ډیر نرمښت او داسې اروزنې ته اړتیا ولري چې ډیره سخته نه وي. په ټیټو ټولګیو کې ښوونکي آن کولی شي لوبې او ساعتیری وکاروي چې اروزنه آسانه شي.
· په اروزنه کې باید له بېلابېلو لارو چارو کار واخیستل شي. دا د بېلابېلو کچو ماشومانو ته اجازه ورکوي هغه څه یې چې زده کړي هغه بیان کړي. ځینې زده كوونکي په شفاهي آزموینه کې ښه وي، ځینې ماشومان ښايي پرانیستو پوښتنو ته ښه ځواب ووایي، نور بیا په د څو ځوابونو درلودلو پوښتنو په ځوابولو او یا هم د تشو خانو ډکولو کې ماهر وي او داسې نور. ماشومان فکر کوی او پوښتنو ته په بېلابېلو ډولونو ځواب ورکوي. د ارزونې وخت باید بدلون منونکی وي چې ماشومان د ویرې احساس ونه کړي.
· روڼوالی:  د ازموينې پايلې له زده كوونكو او يا د هغوى له مور او پلار سره شريكي او له هغوى سره بحث پرې كېږي.
· د معلولو ماشومانو لپاره استوګن ځای: دغو ماشونو ته  ډېر وخت وركول كېږي مهارت او پوهه په مناسبه او غوره طريقو او وسايلو ورته وړاندې کیږي.
۲. د اروزنې لاسته روړنې:
د پوهنې په رسمي پروګرامونو كې ارزونه ددې لپاره تر سره كېږي، چې د زده كوونكو لاسته راوړنې او د ازموينې پايلې د پوهنې د چارواكو لخوا په رسميت وپېژندل شي. د كډوالو زده كوونكو په اړه هم بايد هڅې وشي، چې د هغوى د ازموينې پايلې د كوربه او يا اصلي هېواد د پوهنې د چارواكو لخوا په رسميت وپېژندل شي. د تخنيكي او حرفوي زده كړو او روزنيزو خدمتونو وړاندې كوونكي بايد د تصديق او تاييد د ملي معيارونو په پام كې نيول باوري كړي.  د كورسونو د بشپړېدو په اسنادو كې ديپلومه او د فراغت سندونه شامل دي.

د هغو زده كوونکو د ارزونې پایلې چې اضافي ملاتړ ته اړتیا لري باید له هغوی سره په ډاډمنه توګه شریکې کړل شي. زده كوونکي باید دا غوراوی ولري چې که چېرې نه غواړي نو د هغوی پایلې په ډاګه نشي.
۳. د اخلاقي كړنلارې ارزونه:  ارزونه بايد د يوې اخلاقي كړنلارې په رڼا كې طرح او عملي شي. په دې مانا، چې ارزونه بايد عادلانه، د اعتبار وړ او په داسې طريقې عملي شي، چې وېره او يا ناهيلي  رامنځته  نه كړي. زده كوونكي بايد د ښو نومرو په وړلو او يا په ښوونځى کې د پرمختګ په بدل كې ناهيلي او ستړي نه شي. ددې لپاره، چې دا وېرې لرې شي، ښايي د څارونكو او د ټولنې د غړو لخوا د څارنې ترسره كول او وخت پر وخت ليدنه كتنه ښايي مرسته له دې چارې سره وكړي.

۴.  اړونده: د ارزونې منځپانګه او د ارزونې پروسه بايد په نېغ ډول له هغو موادو سره تړاو ولري، چې تدريس كېږي. د زده كړې موخې او محدوديت بايد له نصاب څخه وټاكل شي. كه چېرې ممكنه وي، په ارزونه كې بايد بدلون راوستل شي، چې د معياري نصاب پر ځاى هغه مواد منعكس شيو چې تدريس كېږي، په دې سره به په تدريس كې د خلاوو پر ځاى حقيقي زده كړه منعكسه شي.
       ښوونكي او د پوهنې نور کارکوونکي بايد د ارزونې اسانه او مناسب مواد او لارې چارې وكاروي. د ارزونې له موادو او ميتودونو څخه د استفادې په اړه روزنه ښايي د ارزونې اغېز ډېر كړي. د ټولنې غړي ښايي د زده كړې د پروسې په ارزونه  او د تدريس په اغېزمنتيا كې مرسته وكړي. دا كار ښايي په ځانګړي ډول په لويو او يا د ګڼو څانګو لرونكو ټولګيو كې ګټور پرېوځي او همدارنګه هغه وخت ګټور دي، چې زده كوونكي انفرادي پاملرنې ته اړتيا لري. 

له حرفوي پروګرامونو څخه فارغ شوي ددې لپاره اروزل کیږي چې د بدلیدونکي چاپیریال پر وړاندې یې د پروګرامونو اړوندتوب او د کیفیت جاج واخیستل شي

لاندې چک لست بشپړو میعیارونو ته د رسیدو لپاره د ښوونیزو پروګرامونو د اداره کوونکو سره د مرستې لپاره طرح شوی دی:

	ښوونه او زده کړه، څلورم د رده کړو د لاسته راوړنو ارزونه: د اړونده معیار درجه بندۍ لیست

	۱. زده كوونکي په منظمه توګه  ارزول کیږي.
	
	
	
	
	
	
	

	۲. ارزنې په دې موخه تر سره کیږي چې د رده کوونکو اړتیاوې په ګوته کړي. د ارزونو پایلې د ښوونې او د زده کړې د پیاوړي کولو لپاره کارول کیږي. 
	
	
	
	
	
	
	

	۳. ارزونه په حمایوي او په نا تهدیدونکي طریقه ترسره شوی ده، ترڅو رزده کوونکي د ارزونې پر مهال هوسا او آرامه وي، او ارزنې د دوي ریښتني وړتیاوی په ګوته کړي. 
	
	
	
	
	
	
	

	۴. د زده کوونکو د عمر، د پوهې، مهارت او د پراختیایی کچې سره سم د ارزنې طریقې کارول کیږي. 
	

	
	

	

	
	
	

	۵. د هغو زده کوونکو لپاره چې مورنۍ ژبه یی د نورو سره توپیر لري، د هغوي لپاره د تبغیض څخه پاک د ارزونې اوزار جوړ شوي دي.  
	
	
	
	
	
	
	

	۶. د کلیدي مهارتونو د ارزونې لپاره معیاري اوزار کارول شوي دي، او د پایلې یی په نصاب کې په بیا کتنه کې انغښتل شوي دي. 
	
	
	
	
	
	
	

	۷. د ارزونې اوزار او لارې چاری د ښوونې او زده کړې منظمه او بشپړه برخه ده. د ارزونې پایلې د هر زده کوونکي د ښوونېز اړتباو په ګوته کولو او د ښوونېز پروګرام د اغیزمنې او پراختیايي کچې د ارزیابۍ  لپاره کارول شوي دي. 
	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!


څلورمه برخه: ښوونکي او د ښوونې او روزنې نور کارکوونکي 
ښوونكي او د ښوونې او روزنې د نورو کارکوونکو څخه لاندې خلك عبارت دي: 

· د ټولګي ښوونكي، مرستیال ښوونکي او یا هم د ټولګي نالوستی مرستيال


· له ښوونځي څخه د مخکې دورې ښوونكي
· د معلولو ماشومانو ښوونكي


· د حرفوي زده كړو ښوونکي


· په یو ناڅاپي ناورین کې د ماشومانو لپاره د زده كړې په زړه پورې ځایونو چمتوکوونکي


· د پوهنې د پروګرامونو ټولنېز رضاكاران
· سرښوونكي، مدېران او په سیمه ییزه او په ملي کچه د پوهنې د چارواکي.
د ښوونكو او د پوهنې د نورو کارکوونکو دندې او مسؤوليتونه د زده كړې په ډول پورې اړه لري. دا ډیره مهمه ده چې هغوی چې د پوهنې د پروګرام پورې اړونده پریکړو کې شامل شي، او د دې خبرې پخلی وشي چې هغوی د پروګرام د یوې برخې په توګه په منظمه توګه روزل کیږي.  
 د ښوونكو او د پوهنې د نورو کارکوونکو په دنده ګمارل او استخدام بايد په شفاف او له تبعيض څخه پرته تر سره شي. د ټولنې ګډون په ځانګړې توګه د ښوونکو او د پوهنې د نورو کارکوونکو د غوراوي په پړاو کې مهم دی. هر یو ښوونکی چې ټاکل کیږي باید ټوله ټولنه پرې موافقه وي.
کله چې ښوونکي د حق الزحمې په بدل کې کار کوي، دا ډیره مهمه ده چې د هغوی تجربه او مهارتونه په پام کې ونیول شي. که څه هم ښايي دا تل شوني نه وي، چې پوره روزل شوی او تجربه لرونکي ښوونکي وموندل شي، خو ځینې نورې ځانګړتیاوې هم شته چې دا یقیني کوي چې ستاسو لخوا ګمارل شوي ښوونکي کولی شي په ښه توګه خپلې دندې ترسره کړي. ښوونکو ته مناسب معاش ورکړل شي او دا اجازه هم ورکړل شي چې د خوښې وړ ټولنې غړیتوب ترلاسه کړي. کاري ساعتونه او دا چې د دندې د یوې برخې په توګه د هغوی څخه څه تمه لرۍ، باید په ډیره روښانه او د یو قرارداد په بڼه ولیکل شي چې دواړو خواو لپاره د پوهیدو وړ وي. ټولنه باید په دې ټولو چارو کې دخيله وي او هر څوک له دې څخه خوښ وي چې ښوونکي باید کومې چارې ترسره کړي او څومره معاش ورکړل شي.
دا باید په پام کې ونیول شي چې د پوهنې په پروګرام کې د ماشومانو په څیر ښوونکي او د پوهنې چارواکي هم ورته فشارلاندې اوسي. ځکه چې دوي هم د داسې حالت سره مخامخ شوي وو.  . نه یواځې ماشومان او ځوانان  د ناورين سره د مقاوت لپاره ملاتړ ته اړتیا لري،  همدا رنګه ښوونکي او د پوهنې کارکوونکي هم ورته ملاتړ ته اړتیاو لري. که چېرې په منظمه توګه د هغوی ملاتړ ونشي نو هغوی به له ماشومانو سره د مرستې او د هغوي د ستونزو په حل کولو او یا هم له منځه وړلو په برخه کې اغیزناک نه وي. دا خبره باید جوته کړۍ چې داسې څوک هم شته ښوونکو او د ښوونې او روزنې د نورو کارکوونکو سره د ضرورت په وخت کې د دوي سره خبرې وکړي.

	ښوونکي او د ښوونې او روزنې نور  کارکوونکي لومړی معیار: استخدام او انتخاب

	د یوه پرانیستي او عادلانه پروسیې له لارې چې د ټولنې د بېلابېلو برخو خلک پكې ګډون ولري، په کافي اندازه د پوهنې کارکوونکي او ښوونکي په دندو ګومارل شوي دي.



مهم ګامونه
· د  کارکوونکو لپاره د تبعیض او د تعصب څخه پاکه د دندو لایحې جوړې شوي دي.
· د انتخاب په کمیټه کې د ټولنې د ټولو برخو وګړي (نارینه، ښځینه، معلول کسان، شتمن، بیوزله او داسې نور) ګډون لري. 

· د یو لړ روښانه ځانګړتیاوو پر بنسټ د ښوونکو غوره کول.
· په کافي اندازه د ښوونکو ټاکنه څارل تر څو په یوه ټولګي کې د ټاکلې اندازې څخه ډیر زرده کوونکي نه اوسي.

لارښوود  یادښتونه:

۱.   د وظايفو لايحه: دا مهمه ده چې هیڅوک د ښوونکي د دندې لپاره د درخواستی کولو څخه بې برخې پاتې نشي او د جنډر، مليت، مذهب، معلوليت او يا بل كوم توپير د هغوی مخه خنډ نشي.  

د یوې ساده دندې په لايحه كې بايد لږ تر لږه لاندې ټكي موجود وي چې:  

-   ښوونکی کوم مسؤوليتونه لري او په ښوونیزه پروژه کې يې ونډه څه ده.

-  څوک د هغوی کارونه ګوري او چاته راپور ورکوي.
- د ښوونکو څخه د زده کوونکو او د ملګرو په اړه د څه ډول چلند ا تمه کیږي. ځینې وخت دې ته د چارو تړون هم ویل کیږي، ښايي چې په دې کې پر ماشومانو د ګواښیدو څخه د ډډې کولو تړ هم شامل وي.
۲.  تجربې او پوهه/وړتیا: که شونې وي دا ښه ده چې هغه ښوونکي په دنده وګمارل شي چې همدا اوس د تدریس تجربه ولري. خو ښايي دا ځینې وخت امکان ونه لري. که مو چېرې با تجربه ښوونکي ونه موندل نو کله مو چې خپل پروګرام ته ښوونکي نیول نو ځینې دغه ټکي په پام کې ونیسی:

· هغوی څومره لوستي دي؟
· د ښوونځي څو ټولګي یې لوستي؟
· له ماشومانو سره د تعامل څومره تجربه لري؟
· له ماشومانو سره څومره ښه اړیکي لري؟ ایا داسې کوم مثال ورکولی شی چې ماشوم یا د ماشومانو یوې ډلې ته یو مطلب څنګه بیانولی شي یا دا چې له هغو ماشومانو سره چې چغې وهي یا ناوړه کړه وړه لري څه ډول چلند کوي؟
· آیا د تړکانۍ یا بزګری وړتیاوي لري چې ښايي ماشومانو ته ګتور وي؟
· هغوی په کومو ژبو خبرې کوي؟
· د څه لپاره یې د ښوونکي دنده ته غوښتنلیک ورکړی دی؟
په ځانګړې توګه  نویو تنکي ځوانانوانو ته ژبه ډیره مهمه ده. ښايي ماشومانو ته به ډیره ستونزمنه وي چې د نورو خلکو سره د هغوي په ژبه خبرې اترې وکړي، دې لپاره دا مهمه ده چې ښوونکي باید د ماشومانو سره د هغوي په مورنۍ ژبه خبرې اترې وکړي. 

دا هم ډیره مهمه ده چې د جندر/جنسیت په اړه فکر وشي. که چېرې ښوونکی نارینه وي نو ایا نجونې به وکولی شي چې ټولګي ته ولاړې شي؟ که دا ده چې یواځې وړې ماشومانې ورتلی شي.
په دې باید فکر وشي چې اړونده وګړی له کومه راغلی دی، آیا د همدې ټولنې غړی دی او که د بلې ټولنې/کلي/قریی څخه راغلی دی؟ که چېرې له همدې ټولنې څخه نه وي نو آیا هغه به د دې ټولنې خلکو ته د منلو وړ وي؟ کومې مهمې سیمه ییز سیاسي او ټولنیز موضوعات دي چې هغوی باید ورباندې پوهه شي؟ که چېرې له بهرنۍ ټولنې  یا بلې ټولنې څخه یو څوک د ټولنې لخوا منل کیږي نو تاسو باید د هغوي ځای، ترانسپورت او نورې آسانتیاوې په پام کې ونیسی. 
کله چې تاسو د ژبې، جندر، قوم او نورو موضوعاتو په اړه فکر کوی، تاسې ته به معلومه شي چې د انتخاب او د غوراوي په کمیټه د ټولې ټولنې برخه اخیستنه څومره مهمه ده. دا به مونږ سره دا مرسته وکړي چې مونږ دا خبره جوته کړو چې د ټولنې د هر وګړي نظر اوریدل شوی او ټاکل شوی ښوونکی د ټولنې ټولو غړو لپاره د منلو وړ دی.
۳. ضمانت:
که امکان ولري نو هڅه وکړی چې د هرټاکل شوي ښوونكي لپاره یو یا دوه کسان د هغه ضمانت په توګه په ګوته کړۍ. دا په ځانګړې توګه مهمه ده چې د هغه د ښوونکي په توګه ونه ګمارل شي چې تر دې مخکې ماشومانو ته په زیان رسولو کې تورن شوی. د خپل خپلوانو ضمانت باید ونه منل شي. 

۴.  د ټولګي اندازه: ټول ماشومان باید په ښوونیز پروګرام کې شامل وي.دا مهمه     چې ټولګی باید هغومره لوی هم نه وي چې ښوونکی یې سمبال نشي کړای. په ټولګي کې د ماشومانو شمېر له یوې سيمې  څخه تر بلې سیمې پورې توپیر لري خوباید له څلویښتو (۴۰) څخه زیات زده كوونکي په یوه ټولګي کې نه وي ترڅو ښوونکی ته د هغوي اداره كول اسان وي. د لوړو ټولګیو لپاره تاسو کولی شي د ښوونکي مرستیال یا هم د ټولنې یو رضاكاره وټاکۍ چې هغه د پاره دا ضروري نه وي چې هغه د هرومرو لوستی اوسي. دا په هغو ټولګیو لپاره ډیره ګټوره تمامیږي چې په ټولګي کې تنکي ځوانان وي او هر یو یې ځانګړې پاملرنې ته اړتیا لري.
لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	ښوونکي او د ښوونې او روزنې نور  کارکوونکي لومړی معیار د ښوونکو انتخاب او په دنده ګومارل: د اړونده معیار د درجه بندۍ لیست

	۱. ښوونکی شته او هر کله چې وخت په ګوتو ورشي ښوونځي ته راځي. د دندو لایحه لري خو په هغې نه پوهیږي او څوک یې څارنه هم نه کوي. 
	
	
	
	
	
	
	

	۲. دواړه ښځینه او نارینه ښوونکي شته 
	
	
	
	
	
	
	

	۳. د غوراوي په کمیټه کې د ټولنې د ټولو برخو استازیتوب کیږي. کمیټه ښوونکي غوره کوي
	
	
	
	
	
	
	

	۴. ښوونکي د دندو لایحه لري او پر هغې پوهیږي
	
	
	
	
	
	
	

	۵. د ټولګي اندازه مناسبه ده او ښوونکي یې اداره کولی شي. ښوونکي د ټولګي د اندازې لپاره د معیارونو په جوړولو کې دخيل دي.
	
	
	
	
	
	
	

	۶. ټول ښوونکي څارل کیږي او په ټولګي کې یې منظم ملاتړ کیږي.
	
	
	
	
	
	
	

	 ۷. د ټولنې د ټولو قومونو، قبیلو او ډلو څخه
ښځینه او نارینه ښوونکي دواړه شته. هغوی په خپلو منځو کې په بېلابېلو ژبو خبرې کوي او په هغو ژبو غږيږي، چې زده كوونکي په کور کې ورباندې خبرې كوي. ټول ښوونکي د دندو لایحه لري او دا لایحه د پوهنې د کمیټې لخوا تصویب شوې ده. د باندې نه په دنده ګمارل شويو ښځینه ښوونکو ملاتړ کیږي.

	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!


	ښوونکي او د ښوونې او روزنې نور  کارکوونکي دويم معیار: د کار شرایط

	د ښوونکو او پوهنې د ټولو کارکوونکو لپاره د کار شرایط روښانه دي او هغوی ټول په کافي اندازه پیسې او نور لګښونه ترلاسه کوي.(د بېلګې په توګه د ترانسپورت، ځای او نور)


مهم ګامونه 
· د پوهنې په پروګرام کې هر یو شریک کس د ښوونکو د کار د شرایطو او لګښتونو په اړه موافقه لري.
· هر ښوونکی یو قرارداد لري، چې د کار شرایط، لګښتونه او هغه څه چې دوی ترلاسه کوي او دا چې څه وخت یې ترلاسه کوي لیکل شوي دي.
· لګښتونه باید په منظمه توګه ښوونکو ته ورکړل شي.
· ښوونکي او د ښوونې او روزنې نور کارکوونکي  کولی شي سره راټول شي او د خپل کار د شرایطو او لګښتونو په اړه بحث او خبرې وکړي.
· داسې قانون شته چې ښوونکو ته دا په ګوته كړي،  چې څه بايد وكړي او دا د هر هغه چا لخوا تعقیب کیږي چې د پوهنې په پروګرام کې ونډه لري.
لارښود ياددښتونه
۱.  د كار شرايط: د د ښوونکي او ګومارونکي  تر منځ د كار ټول شرايط باید په قرارداد كې شامل وي. په دې کې د هغوی د دندو لایحه، د هغوی مسوولیتونه او دا چې څه فعالیتونه باید ترسره کړي شامل دي. په دې کې باید دا هم شامل وي چې څو ساعتونه باید کار وکړي او په بدل کې یې څومره پیسې یا نور لګښتونه ورکول کیږي. په قرارداد کې باید دا هم په ډاګه شي چې لګښتونه به د چا لخوا ورکول کیږي او دا هم باید واضح وي چې د څومره وخت لپاره په دنده ګمارل کیږي. په قرارداد کې باید د کار شرایط روښانه وي او هغه کړه وړه واضح وي چې له ښوونکي څخه یې تمه کیږي. (د قرارداد ټولې چارې په لاندې دریم پاراګراف کې شرح شوي دي)

دایمي ښوونکي ښايي د پوهنې وزارت لخوا کوم اوس مهال کوم ځانګړی قرارداد ونلري، خو هغوي ته په دنده د ګوماریدو داسې خط ورکړل کیږي چې په هغه کې د قرارداد ټولې چارې ځای پر ځای شوي وي.  

۲.  حقه الزحمه (معاش): دا ډیره مهمه ده چې ټول ښوونكي او د   ښوونې او روزنې نور کارکوونکو  ته په كافي اندازه معاش او حقه الزحمه ورکړل شي چې وکولی شي په پوره ډاډ خپله دنده ترسره کړي او د ژوند لګښتونو ته بسنه وکړي.

د پوهنې سیمه ییز چارواکي په لومړي قدم کې د ښوونکو او د پوهنې د نورو کارکوونکو د لګښتونو د ورکړې په برخه کې مسوولیت لري. ځکه نو له هغوی او ځینو نورو ادارو لکه د ملګرو ملتونو له ادارو او نادولتي موسساتو سره همغږي ډیره مهمه ده ترڅو دا یقیني شي چې لګښتونه مناسب او د ټولو ښوونکو او د پوهنې  ټول کارکوونکو لپاره یو شان دي. د پوهنې وزارت په رسمي توګه ښوونکو او د   ښوونې او روزنې نور کارکوونکو  ته معاش (حقه الزحمه) ورکوي. خو دا د کارکوونکو د تعلیماتو، ، وړتیاوو او تجربو پورې تړلې ده. د معاشونو  دغه کچه باید د امکان تر حده مناسب وي.
لګښتونه او معاش كېداى شي نه یواځې نغدي پيسې نه وي، دا کیدای شي چې د استوګنځي او يا هم د ترانسپورت  لکښتونه په کې شامل اوسي. خو دا مهمه ده چې هر لګښت باید مناسب وي او د ښوونکي په سیمه کچه د هغه د ژوند اړتیاوو ته بسنه وکړي. د لګښتونو د مناسب والي د ارزولو لپاره ښه دا ده چې په هماغه سیمه کې په ورته ځانګړتیاوو د یو بل ښوونکي چې همدا کار کوي د لګښتونو سره مقایسه کړل شي.

ښوونکي باید قانون او قرارداد سره سم خپلې چارې ترسره کړي دا ډېره مهمه ده چې ښوونکي باید له زده كوونکي څخه په شخصي توګه یا هم په ډله ییزه توګه د تدریس په بدل کې د درسي موادو، کتابونو یا کوم بل څه د اخیستو لپاره پیسې وانه خلي. ماشومان او د هغوی والدین باید په دې پوهه شي چې د ښوونې په ترڅ کې پیسو اخیستل کومه قانوني بڼه نه لري. او که چیرې داسې وشي، باید د هغې په اړه راپور ورکړي.
۳.  د چارو تړون: دا  د ښوونكو او د پوهنې د نورو کارکوونکو لپاره د چال چلند واضح معيارونه وضع كوي. په دې کې كېدای شي لاندې ټکي شامل وي:

· د زده كوونکو سره په نرمۍ سلوک کول، پر زده کوونکو نه ګواښیدل او د وهلو ټکلو څخه ډډه کول
· د هیڅ یو ماشوم پر وړاندې تبعیض نه كول
· دا باوري كول چې په ریښتیا هم ټول ماشومان په پروګرام کې رانغښتي دي
· د خپلې دندې په ښه توګه ترسره کولو سره سره د د ټولګي د چاپیریال څخه کنته چې بايد د ماشومانو لپاره په زړه پورې وي او او ماشومان په هغې کې د خوندیتوب احساس وکړي.
· د پوهنې د پروګرام په ترڅ کې په ټولو برابرو شويو تریننګونو کې ګډون
· د داسې څه نه ترسره کول چې له لامله یې بشري حقونه او یا د ماشومانو حقونو تر پښو لاندې نشي.
کړنلاره باید په واضحه توګه ووایي چې که کوم ښوونکی یا د پوهنې کوم بل غړی د کړنلارې کومه برخه تر پښو لاندې کوي نو څه به ورسره وشي. د اخبره باید له ټولو هغو ښوونکو څخه په دنده ګمارل کیږي شریکه کړل شي.

د ښوونکو لپاره د چارو د تړون یوه نمونه د معیار په پاې ورکړل شوی دی. د ښوونکو لپاره د چارو تړون باید د ښوونځي د اداری او یا هم د والدینو او د ښوونکو د شورا لخوا ترتیب شي. ښوونکي، والدین، زده کوونکي، د ښوونځي مدیر او د پوهنې د مدیریت چارواکي هم باید د چارو د تړون په وضع کولو کې ښکیل اوسي، ځکه چې دا به هغه وخت د ګټې وړ ترڅو د ټولو په خوښه ترتیب شوی وي. د چارو تړون ښایی د یو ښوونځي تر بل پوری څه نه توپیر ولري، خود ټولو لپاره غټ غټ ټکي د سیمه ییزو اړتیاو او لومویتوبونه سره په تړاو یو شان وي. د پوهنې ملي چارواکي باید ښوونځي دې ته وهڅوي چې هر ښوونځی ترڅو خپل د چارو تړون او د ارزیابې او د تطبیق لپاره  خپل د چارو تړون جوړ او ترتیب کړي.  په عادي توګه دغه څارنه به د ښوونځي د شورا او یا د ښوونکو او د والدینو د کمېټې لخوا تر سره کیږي.   

لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	ښوونکي او د ښوونې او روزنې نور  کارکوونکي دويم معیار د کار شرایط: د اړونده معیار د درجه بندۍ لیست

	۱. هر ښوونکي یو قرار داد لاسلیک کړی خو هغو دا نه پوهیږي چې په قرار داد کې څه ویل شوي
	
	
	
	
	
	
	

	۲. په قرارداد کې د کار ټول شرایط په ډاګه شوي او وړاندې له دې چې هغه لاسلیک کړي ښوونکي ته بیان شوي دي
	
	
	
	
	
	
	

	۳. ښوونکو ته د هغوی لګښتونه ورکول کیږي، خو په منظمه توګه نه او له سیمه ییزو معیارونو سره سمون نه لري.
	
	
	
	
	
	
	

	۴. لګښتونه په منظمه توګه پرې کیږي، مناسب دي او د پوهنې چارواکي د هغوی له تګلارو سره موافقه لري.
	
	
	
	

	
	
	

	۵.  د ټولو ښوونکو کړنلاره لاسلیک کړې ده خو د پلي کیدو څارنه یې نه کیږي.
	
	

	

	

	
	
	

	۶. د کړنلارې د تعقیبولو په برخه کې د ښوونکو څارنه کیږي خو د کړنلارې د ترپښو لاندې کولو لپاره د تاديب معیارونه روښانه نه دي. 
	
	
	
	
	

	
	

	۷. ښوونکي یو څرګند قرارداد لري، چې هغوی پرې پوهیږي. لګښتونه مناسب دي او له سیمه ییزو معیارونو سره سمون لري. ښوونکي هم یوه کړنلاره لاسلیکوي. د کړنلارې د ترپښو لاندې کولو لپاره د تاديب معیارونه په ګوته شوي او ټول ښوونکي له پر هغې پوهیږي او له هغې سره موافق دي.
	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!!


[په راتلونکي مخ د ښوونکو لپاره د کړنلارې یوه بېلګه وګورۍ]

د ښوونکو لپاره د کړنلارې یوه بېلګه

هر وخت:

· ښوونکي د خپلې وسې تر بریده خپلې دندې په ښه او مسلکي توګه ترسره کوي.
· ښوونکی په هېڅ ډول له خپلې دندې او منصب څخه ناوړه ګټه نه پورته کوي د بېلګې په توګه له والدینو څخه نه غواړي،  چې خپلو ماشومانو ته ښوونځى ته د راتلو لپاره پیسې ورکړي او یا د زده كوونكو نه د نمرو په بدل پيسې اخلي.
· ښوونکی ماشومان له هغو شیانو خوندي ساتي چې د زده كړې بهیر له ځنډ او خنډ سره مخامخ کوي یا هغه څیزونه چې د ماشومانو روغتیا ته زیان رسوي.
· ښوونکی دا باوري كوي چې ښوونيز بهير په ریښتیي توګه ټول ماشومان تر پوښښ لاندې راولي.
· ښوونکي په ټولو هغو روزنو کې برخه اخلي چې د ښوونيز پروګرام پرمهال ورته برابریږي.
· ښوونکی د زده كوونکو لپاره د صداقت او ريښتينولى یوه بېلګه ده.
ښوونکی باید هېڅکله لاندې څه ترسره نه کړي:

· کله هم په ماشومانو چیغې ونه وهي
· هيڅکله ماشوم نه وهي، غوږونه یا ویښتان یې نه کاږي او هغه ته درناکه سزا نه ورکوي.
· اجازه نه ورکوي چې کله هم نور لویان یا ماشومان په یو ماشوم وخاندي او یا پری ملنډې ووهي.
· کله هم ماشوم په بدو نومونو نه یادوي او نورو لویانو او ماشومانو ته هم دا اجازه نه ورکوي.
· کله هم د جنسي ناوړه ګټې اخیستنې په ګډون له ماشوم څخه له هیڅ لارې ناوړه ګټه نه اخلي او نه هم نور هڅوي او نه اجازه ورکوي چې دا کار وکړي.
په ټولګي کې:

· ښوونکی دا ګوري چې د ټولګي چاپیریال د ماشومانو لپاره په زړه پورې دی او ماشومان په هغې کې د خوندیتوب احساس کوي.
· ښوونکی ماشومانو ته په ټولګي کې په ډیره مینه ناکه توګه هرکلی وايي، ماشومان په خپلو نومونو یادوي او دا هم ګوري چې هغوی د آرامی احساس کوي.
· ښوونکی ټول ماشومان هڅوي چې خپلې چارې تر ممكنه حده په ښه توګه ترسره کړي.
· ښوونکي په ناوړه سلوک او تیروتنو باندې د تمرکز پر ځای هغوى ښه سلوک او ښو كارونو ته هڅوي.
· کله چې ښوونکی غواړي څوک تاديب کړي، له تاوتریخوالي پرته سزا کاروي. د بېلګې په توګه هغوی د تفریځ پرمهال تم ساتي او یا هم له هغوی غواړي چې د ښوونځي حویلي پاکه کړي.
په ټولنه کې:

· ښوونکي د نمونې په توګه په ګوته کیږي او نورو ته دا ښیي چې ماشومان څه ډول په مینه او درناوي وګواښول شي.
· ښوونکی د میندو او پلرونو او نورو لویانو سره د خبرو او یا هم له کورنیو څخه د لیدنې له لارې د هغوی په هڅولو کې په فعاله توګه برخه اخلي چې ماشومان ښوونځي د تلو لپاره وهڅوي..
· ښوونکی په فعاله توګه میندې او پلرونه او د ټولنې نور غړي هڅوي چې په ښوونځي ونډه واخلي.
که چېرې ښوونکي دغه کړنلاره تر پښو لاندې کوي:
· د پوهنې کمیټه به ښوونکي هغه مهال لرې كوي چې په پلټنه كې د هغه سرغړونه ثابته شي. پلټنې به په رڼه توګه ترسره کیږي او ښوونکي ته به دا چانس ورکړل شي چې له خپله اړخه کیسه کمیټې ته وړاندې کړي.
· که چېرې وموندل شي چې ښوونکي کړنلاره ترپښو لاندې کړې، نو تاديبي سزا به ورکړل شي.
· د سرغړونې جديتوب ته په كتو ښايي د ښوونکي پر وړاندې بېلابېل عملونه ترسره شي. دا چې څه باید ترسره شي په اړه یې کمیټه پریکړه کوي. 
· دا به په بشپړه او پرانیستې توګه له ښوونکي سره وڅېړل شي.
	ښوونکي او د ښوونې او روزنې نور  کارکوونکي دریم معیار: ملاتړ اوڅارنه

	ښوونکی او د ښوونې او روزنې نور  کارکوونکي سره باید په اغیزناکه توګه ملاتړ وشي او وڅارل شي ترڅو هغوی خپلې دندې په ښه توګه ترسره کړاى شي.


مهم ګامونه 
· د ښوونکو لپاره  باید په كافي اندازه تدريسي ، د زده كړې مواد او د ټولګي چاپیریال موجود وي تر څو دوي په ښه توګه خپلې دندې تر سره کړي. 
· د ښوونكو او د پوهنې د نورو کارکوونکو لپاره بايد د مسلكي پرمختګ فرصت برابر شي، چې هغوی د ملاتړ احساس وکړي او په ښه توګه د خپلو دندو ترسره کولولپاره وهڅیږي. 
· د پروګرام اړونده وګړي په دې ښه پوهیږي چې څارنه څنګه، ولې، کله او د چا لخوا ترسره کیږي.
· د ښوونكو او د پوهنې د نورو کارکوونکو څارنه بايد په منظمه توګه ترسره شي، د ارزونه/ارزیابۍ پایلې  په ښه توګه ترتيب شي او په اړه یې له ښوونکو او د پوهنې له نورو کارکوونکو سره مطرح شي. 
· د ښوونکو او د پوهنې د نورو کارکوونکو د کار او فعالیت  په اړه باید ماشومان وپوښتل شي. 
· ښوونكي او د پوهنې نور  کارکوونکي د آرامۍ او د هوساینې احساس لپاره د اړتیا وړ ټولنیز  روانې ملاتړ ته لاس رسی.
لارښود ياداښتونه
۱.  تدريس ، د زده كړې مواد او ښوونیز چابیریال: ښوونکي او نور اړونده خلك د زده كړو سمو موادو او کافي ځای ته اړتیا لري، چې خپلې چارې ښې ترسره کړي. هغوى بايد هر وخت وليدل شي كېداى شي چې کوم بدلون ته اړتيا ولري. د بېلګې په توګه نوي مواد ښايي د یوه ځانګړي مضمون سره تړاو ولري. یا ښايي نور ماشومان هم له ټولګي سره یو ځای شي یا هم معلول ماشومان له دې ډلې سره یو ځای شي چې یو جلا ټولګي ته اړتیا لري.
۲.  د ملاتړ او څارنې (سوپروېژن) تګلارې: ښوونکي او د ښوونې او روزنې نور کارکوونکي  باید له څارنې څخه ونه ویریږي. دې ته باید د یوې آزموینې په توګه ونه کتل شي چې که چېرې په ترڅ کې یې ناکام شي نو ښايي دوی خپلې دندې له لاسه ورکړي. څارنه باید په ټولګي کې د ښوونکي ملاتړ وکړي او دا یقیني کړي چې هغوی سمه پوهه او په ښه توګه د دندې ترسره کولو لپاره مهارتونه لري. او څارنه هغوی وهڅوي چې خپل تدریس ته وده ورکړي.

دا مهمه ده چې د پوهنې چارواکي د څارنې په بهیر کې ونډه ولري. د ټولنې د پوهنې کمیټه هم باید په ښوونځي کې د ښوونکو د څارنې په بهیر کې رول ولوبوي.  هغوی کولی شي چې د ښوونکو سوبتیا څخه څارنه وکړي، د دې تر څنګ د ستونزو په هوارولو کې د هغوی سره مرسته کولای شي. ښايي هلته د ملګرو ملتونو ادارې او نادولتي موسسې شتون ولري چې د ښوونکو او د پوهنې د کارکوونکو په څارنه کې تخصص ولري، هغوی کولی شي دڅارنه  د یوه سیستم په طرحه کولو کې له هغوی سره مرسته وکړي.

د ظرفيتونو لوړول، روزنه او مسلكي پراختیا:  د ښوونکو روزنه یو پرله پسې بهیر دي. دا داسې څه نه دي چې یواځې له دندې څخه وړاندې باید ترسره شي، بلکې د تدریس پرمهال هم په منظمه توګه ترسره كېږي. ځینې روزنیز پروګرامونه عمومي وي او د ښوونکو یوې ډلې ته ورکول كېدای شي لکه كوم ډول ماشومان ډیر د لوستونو په بهير کې ورګډولی شو یا ماشومان څه ډول وروزل شي چې لیکل او لوستل زده کړي. لکه څرنګه چې د هر انسان اړتیاوې تر بله پورې توپیر لري همدا شان له ښوونکو څخه هم باید وپوښتل چې څه او په كومه برخه کې لا زیاتې روزنې ته اړتیا لري. 

هغه څه چې تاسو یې پوښتلی شی لاندې ټکي په کې شاملیدای شي:

· كوم لوستونه د هغوی لپاره آسانه او كوم یې د تدریس لپاره سخت دي.
· د ماشومانو هغه کوم چلند دى چې قابو کول يې ګران دي؟
· آیا هغوی په ټولګي کې په ځان د نه باور احساس کوي؟ که یې کوي په کوم حالت کې؟ ولي هغوی دا ډول فکر کوي؟
هغه مثبت او منفي څیزونه وپوښتۍ چې د ښوونکو له هڅونې سره مرسته کوي. دا هم ښايي په ګوته شي چې په کومو برخو کې د هغوی ظرفیت لوړیدلی شي، په کومو برخو کې هغوی د یو مسلکي ښوونکي په توګه وده کولی شي او په کومو برخو کې ښه ځلیدلی شي او په ځان د باور احساس کوي. دا د هغوی له ټول پرمختګ سره مرسته کوي.
۴.  د چارو ارزونه:  د هغه څه ارزولو چې یو ښوونکی یې ترسره کوي د یوه ځانګړې هدف پر وړاندې ډیر مهم بلل کیږي چې دا د پروګرام په پیل کې تنظیمیږي. دا یقنیي کوي چې اروزنه یوه هدف دی او دا د ګډون کوونکي په شخصي احساساتو پورې کوم تړاو نه لري.
دا باید په څرګنده توګه بیان شي چې وړاندیز باید څه ډول ترسره شي او د چا لخوا ترسره شي. د بېلګې په توګه ښايي په دې کې په ټولګي کې د ښوونکي ارزول شامل وي، درسي پلان کتنه په کې شامله وي یا هم په ټولګې کې د ماشومانو فعالیتونه وارزول شي. ارزونه د زده كړې یو فرصت دی. له درس وروسته باید ارزونکی له ښوونکي سره کښیني او د پایلو په اړه بحث وکړي. او وروسته دواړه په دې سلا شي چې چیرته پرمختګ ته اړتیا ده او څه باید وشي او کله وشي. دغه شان څرګنده پریکړې به د پرمختګ  رامنځته  کیدل یقیني کړي.

۵.  د زده كوونكو ونډه: کله کله د ښوونکو په اړه د زده كوونکو پوښتل ګران وي. ښايي ښوونکي دا كار خوښ نه کړي ځکه هغوى احساس کوي چې څوک به ورباندې نیوکه وکړي. یو ماشوم ښايي د ویرې احساس وکړي چې د خپل ښوونکي په اړه کوم منفي څه ووایي. خو د ماشومانو لپاره د ارزونې د پروګرام موخه داده  چې یو څه زده کړي او ښوونکی باید دا وړتیا ولري چې هغوی ته یو څه تدریس کړي. ځینې وخت د هغوی د تجربو په اړه د ماشومانو پوښتل کولی شی دا په ډاګه کړي چې د ښوونکي د تدریس په میتودونو کې كومه تشه شته یا ښوونکي هغه میتودونه كاروني چې په کې روزل شوى دى. دا ښايي له دې لامله وي چې هغوی یې په کارولو باوري نه دي یا هم هغوی د روزنې پرمهال پر هغې په سمه توګه پوه شوي نه دي. 

د ماشومانو د نظرونو غوښتل ښايي ځینې مهم څیزونه په ډاګه کړي د بېلګې په توګه که چېرې د هغوی ښوونکي له کړنلارې څخه سرغړونه کړي وي د بېلګې مثلا: له یوه ماشوم سره يې جګړه کړې وي یا یې هغه وهلی وي. ځکه نو دا ډیره مهمه ده چې له ماشوم څخه د یوداسې چا لخوا په یوه خوندي ځای کې پوښتنې وشي چې هغوی ورباندې باور کولی شي. خو که چېرې د پوښتنو لپاره ماشوم په ټولګي ځان خوندي احساسوي نو باید ښوونکی په ټولګي کې حاضر نه وي. خو دا پوښتنې کله هم د یوه کس لخوا ونه پوښتل شي بلكې دوه یا دري لویان باید وي. 
ځینې وخت ماشومان شرمیږي چې لویانو ته څه ووایي. هغوی ښايي داسې ځوابونه ورکړي چې د هغوی په اند لویان خوښ شي او هغه څه ونه وایي چې هغوی یې واقعا احساس کوي. ځکه نو مهمه دا ده چې له داسې پوښتنو ډډه وشي، چې دا ډول وړانديز ترې  رامنځته  كېږي د بېلګې په توګه دا مه وایاست چې ستاسو ښوونکو ځینې وخت ستاسو سره جګړه کوي؟ که چېرې ځواب هو و نو تاسو کولی شی نورې پوښتنې مطرح کړی وپوښتی مثلا څنګه وه یا هم ورته پوښتنې. دا به ددې په پرتله غوره وي چې وپوښتی آیا هغه تل ټولګي ته ناوخته راځي پرځای یې وپوښتی تاسو او ستاسو ټولګیوال څه کوی کله چې د ښوونکي د راتګ لپاره انتظار کوی؟ څوځله داسې شوی چې تاسو په انتظار پاتې یاست؟
۶.  رواني ملاتړ او هوساينه: کله چې یو بیړنی حالت  رامنځته  شي دا ډیر ارزښت لري چې په یاد مو وي چې ښوونکي هم د ماشومانو او د ټولنې د نورو غړو په څیر له ورته حالت څخه رنځ وړي. ځکه نو هغوی هم ملاتړ ته اړتیا لري. دغه رنځ ښايي له هغو ماشومنو سره نور هم زیات شي چې په سختۍ سره زده كړو ته خپل پام اړوي یا يې هم ضربه لیدلې وي یا یې یو فشار زغملی وی.

تاسو باید یو داسې کس یا اداره په ګوته كړئ، چې د هغو ښوونکو سره مرسته وكړي، چې د روانې فشار یا په بیړني حالت کې له کارکولو څخه رنځېږي. ښوونکي په خپله هم اړتیا لري چې د روانې فشارونو په نښو نښانو وپوهیږي ځکه نو هغوی پوهیږي چې کله اړتیا لري او څه وخت دا احساس کوي چې په دې اړه له چا سره وغږیږي.

ځینې وخت دا د خلکو لپاره ستونزمنه وي د روانې ستونزو لرل ومني. ځینې خلک دا د کمزورۍ نښه بولي. د ښوونکو لپاره د روزنې هر پروګرام باید په دې اړه ځینې لنډ معلومات ولري چې څنګه له دې ستونزې سره مبارزه وکړي اود مرستې غوښتنه هم ډیره مهمه ده ځکه که چېرې ښوونکي له رواني ستونزو څخه کړیږي ښايي دا پرماشومانو هم اغیز وکړي. د څارنې او د چارو د ازرونې پرمهال بايد دا په ګوته شي، چې ښوونکي له دې ډول ستونزو سره څه كوي. دا یو بل دلیل دی چې څارنه او ارزونه بايد په هغه ډول ترسره شي څرنګه چې مخكې یادونه وشوه. ځکه نو هغوی به بیا د نورو اضافي ستونزو لامل نشي.

لاندې لېست د ښوونیز پروګرام له جوړوونکو او تنظیمونکو سره د بشپړ معیار په ترلاسه کولو کې مرسته کوي:  

	ښوونکي او د ښوونې او روزنې نور کارکوونکي دریم معیار ملاتړ او څارنه: د اړونده معیار د درجه بندۍ لیست

	د ښوونکو څارنه او ليدنه کیږي خو دا هغوی ته ریښتینی ملاتړ نه وړاندې کوي
	
	
	
	
	
	
	

	کله ناکله د پوهنې د کمیټې غړي ښوونکي او د ښوونې او روزنې نور کارکوونکي  ګوري.
	
	

	
	
	
	
	

	د پوهنې کمیټې غړي له ښوونکو او د پوهنې له نورو کارکوونکو سره په منظمه توګه ګوري. هغوی هڅه کوي چې ستونزې حل کړي. ښوونکي پر هغوی باور کوي.
	
	

	
	
	
	
	

	کړنې په منظم ډول څارل کیږي خو په دې برخه کې د ماشومانو نظرونه نه اخیستل کیږي. 
	
	
	
	
	
	
	

	له ماشومانو څخه په ټولګي کې د هغوی د نظرونو په اړه پوښتل کیږي دغه نظریات له ښوونکي سره په خبرو کې شریکږی.
	
	
	
	
	
	
	

	داسې نورې زده كړې هم شته چې له ښوونکو سره د هغې مضمون په اړه مرسته وکړي چې تدریس کوي یې او د تدریس مهارتونه یې لوړ کړي او هم د ښوونځي له اداره کوونکو سره د هغوی د مهارتونو په لوړولو کې مرسته وکړي.
	
	
	
	
	
	
	

	د ټولګي د منظمو لیدنو، روزنو او د څارنې د منظمو غونډو  له لارې په بشپړه توګه د ښوونکو ملاتړ کیږي چې د خپلو تجربو له مخې روانې ستونزې بیان کړي.
	
	
	
	
	
	
	

	
	کله چې ټولې اووه (۷) واړه خانې  ډکې شوې، بشپړ معیار ترلاسه شوی دی!


پنځمه برخه: د ښوونې او روزنې تګلاره (پالیسي)
د افغانستان په اساسي قانون کې د زده كړو حق بیان شوی دی.او په هغو نړیوالو قوانینو او اعلامیو کې یی هم یادونه شوې چې افغانستان یې غړیتوب لري. په هم دې اړه د افغانستان دولت او د دې نړیوال ملګرو دا دنده ده چې خلکو ته د زده  زده كړو زمینه برابره کړي.

د زده كړو په حق کې د بیان د آزادی، نظر څرګندولو حق هم راځي. که څه هم د دې حقونو عملي کول جدي پاملرنې ته اړتیا لري ترڅو د نورو خلکو حقونه تر پښو لاندې نشي.
همدارنګه د زده كړو په حق کې د تبعیض له هرې بڼې څخه پاکوالی هم شامل دی د بېلګې په توګه د جنس، قوم، ژبې، قبیلې، مذهب، وړتیا یا معلولیت. 
د زده كړو په حق کې د ټولو خلکو حق بیا هم له تبعیض پرته شامل دی چې د پوهنې د تګلارې په اړه د هغوی نظرونه واوریدل شي.

دغه حقونه باید د بیړني حالتونو پرمهال او همدارنګه د عادي پرمختګ پرمهال عملي شي. ځكه خو د پوهنې او اړونده نور چارواكي بايد د بيړنيو حالتونو لپاره د ښوونې او روزنې پلان جوړ او هغه عملي كړي.
په بیړني حالاتو کې ښوونیز پلان باید له لاندې اصولو سره تړاو ولري:

· په پلان کې باید ملي او نړیوال معیارونه په پام کې ونیول شي.
· د پلان موخه باید دا وي چې په بیړني حالاتوکې هم د ټولو وګړو د زده کړې حق باوري کړي
· پلان باید د ټولو خلکو با کیفته زده كړو ته لاس رسی یقیني کړي
· پلان باید په روښانه توګه د ناورین له پیښیدو وړاندې فعالیتونه چمتو کړي، هغه فعالیتونه چې د ناورین د پښیدو په صورت کې هغې ته ځواب وویل شي او هغه فعالیتونه چې له ناورین وروسته عادي پرمختګ ته راګرځیدلو سره مرسته کوي.
په یوه بریالي پلان او په بیړني حالت کې د هغې په پلي کولو کې د ټولنې ګډون ډیر مهم دی.
 د بیړنیو زده كړو پلانونه باید د ټولو لپاره د زده كړو موخې منعکسې کړي او د زريزې له پرمختیایي هدفونو سره سمون ولري. دا د پوهنې په برخه کې د افغانستان د پوهنې وزارت د تګلارې بنسټ دی.

د بیړنیو زده كړو پلانونه باید د اړونده د  ملګرو ملتونو لخوا د ماشومانو د حقونو د كنوانسيون له مادو سره سم وي. د ماشومانو د حقونو كنوانسيون (CRC)  د افغانستان د اسلامي علماوو لخوا منل شوی او د زده كړو په تړاو له اسلامي تدریس سره بشپړ سمون لري.

	د ښوونې او روزنې تګلاره  لومړی معیار: تګلاره او قانون

	د پوهنې چارواکي باید دا خبره یقیني کړي، چې په بیړني حالت کې زده كړې له پامه نه دي غورځیدلې. دا په دې مانا   چې د ټولو لپاره په یو شان با کیفته زده كړې پرته له کوم لګښت څخه برابريږي. زده كړې باید د بیړني حالت پرمهال او همدرانګه له هغې رووسته ډیر لږ ځنډ ولري.


مهم ګامونه 
· د پوهنې تګلارې، قوانین او مقررات باید د ښوونځیو، زده كوونکو، ښوونکو اود پوهنې د ټولو کارکوونکو خوندیتوب یقیني کړي. لازمه ده، چې خوندیتوب د نړیوالو بشري حقونو او د بشري حقونو د قانون تر سیوري لاندې وي. 
· د پوهنې د تګلارې قوانينو، مقررات موخه باید د خلکو د زده كړو د حق ترلاسه کول وي.  ښوونه او روزنه باید په بیړني حالاتو کې هم دوام ولري. 
· قوانين او مقررات باید دا باوري كړي، چې جوړ شوي ښوونځي له هر ډول خطر څخه خوندي دي.  په دې کې منظم خطرونه لکه موسمي سېلابونه هم راځي. دا په دې مانا هم چې د ښوونځي لپاره د هغو سیمو غوره کول هم دي چې د خطر  د سیمو څخه لیرې وي (د بېلګې په توګه کیمیاوي کارخانې او داسې نور). د ښوونځي ودانۍ باید داسې جوړې شي چې له زلزلې، اور او نورو ورته خطرونو څخه خوندي وي.  همدارنګه ښوونځي باید د ناروغیو د مخنیوي لپاره د اوبو او روغتیا پالنې آسانتیاوې ولري.
· .تګلارې، قوانین او مقررات باید د شرايطو د تحلیل او ارزونې پر بنسټ جوړې شي. دغه تحلیلونه باید د خلکو نظرونه او سلا مشورې را ونغاړي. د سلا مشورو بهیر باید هر اړخیزه او له تبعیض پرته وي.
· بیړنیو حالاتو ته د بیړني ځواب ویلو د یقیني کولو لپاره باید د عملي پلانونه، قوانین او بوديجه شتون ولري.  ملي ښوونېز معلوماتي سیستم(EMIS)  باید د هرې ولسوالۍ د پیژندل شويو پیښو د خطرونو معلومات ولري. دغه معلومات باید په بیړني حالت کې د ښوونې او روزنې د تګلارو په جوړولو کې وکارول شي. د پوهنې وزارت د بیړنیو زده كړوڅانګه  باید له  پیښو سره د مبارزې د ملي ادارې سره په ګډه کار وکړي ترڅو دا یقیني کړي چې زده كړې د پیښو لپاره د چمتوالي په پلانونه کې  شامله ده.
·  د نورو هېوادونو د کډوالو ښوونځيو ته باید اجازه ورکړل شي چې د خپل هېواد نصاب او ژبه د زده كوونکو لپاره وکاروي. ځکه کډوال هم د نورو خلکو په څیر ورته حقونه لري. د هغوی د اړتیاوو په پام کې نیولو سره هغوی ته هم باید باکیفیته زده كړو ته د لاس رسي زمینه برابره شي. قوانین او مقررات باید دا په واضحه توګه بیان کړي. په دې اړه باید له مرکز څخه سیمه ییزو چارواکو سره خبرې وشي.
· د پوهنې د وزارت سره د سلا مشورې  وروسته د ملګرو ملتونو ادارو او نا دولتي موسساتو ته  باید اجازه ورکړل شي چې په هغو سیمو کې چې حکومت ورڅخه ناتوانه دی، د بیړنیو زده كړو پروګرام برابر کړي. او دا باوري کړي چې د خلکو د پوهنې حق ترلاسه شوی که څه هم حکومت په خپله نشي کولی په خپله هغوی ته خدمتونه برابر کړي. تګلارې، قوانین او مقررات باید دا په څرګنده توګه بیان کړي.
لارښود ياداښتونه
۱.  د ښوونځيو خونديتوب: د بشري حقونو او بشري قانون په نړیواله موافقه کې د زده كړو د حق پیژندل هم شامل دي. د ښوونځیو، زده كوونکو، ښوونکو او نورو ملي وګړو په برخه کې هم نړیواله موافقه شته ده. ځکه نو هغوی باید د پوځي عملیاتو پرمهال په نښه نشي. ددې ما نا دا ده چې پر ښوونځیو، زده كوونکو یا ښوونکو باید بریدونه د نړی په ټولو هېوادونو کې یو جرم ګڼل کیږي او پوځي عملیات قانونیت نه لري.

له بریدونو څخه د ښوونځیو د خوندي ساتلو په برخه کې حکومت دنده لري چې دا باوري کړي چې له ښوونځي څخه د زده كړو پرته بله ګټه نه اخیستل کیږي چې هغوی ښايي د بریدونو له ګواښ سره مخامخ کړي. 

که چېرې ښوونځي، ښوونکي یا زده كوونکي تر برید لاندې راځي یا یې حقونه تر پښو لاندې کیږي نو د دغې حالت څارنه باید وشي او برید یا تاوتریخوالی راپور بايد خپور شي. د شواهدو راټول ضروري دی. د ناوړه ګټې اخیستنې او په راتلونکې کې د ناوړه ګټې اخیستنې د مخنیوي لپاره د اغیزناکو پلټنو لپاره شواهد اړین دي. همدارنګه شواهد د راتلونکو جرمونو د تعقیب لپاره اړین دي.
۲. د ماشومانو حقونه

د ماشومانو د حقونو کنوانسیون زده كړو ته د ماشومانو د لاس رسي حق بیانوي او هم د پوهنې په سیستم کې د هغوی حقونه بیانوي. په دې کې هغه حقونه هم شامل دي چې له ماشومانو سره د هغو مسايلو په اړه سلا مشوره وشي او په پرېكړو كې شامل شي، د هغوى په اړه وي. 
ماشومان دا حق هم لري چې د خپلو حقونو په اړه پوه شي. ددې مانا دا ده چې لویان دنده لري، چې ماشومانو ته د هغوی د حقونو په اړه زده كړې ورکول باوري كړي.

دافغانستان په ګډون ګڼو هېوادونو د ماشومانو د حقونو كنوانسيون (CRC)  لاسلیک کړی دی.

۳. د ښوونو تداوم:

په بیړني حالت کې د زده كړو لپاره تګلارې او پلانونه بايد هغه كارونه یقیني کړي، چې له ناورین وروسته ښوونځي د اوږدې مودې لپاره تړلي نه پاتې کیږي. په بیړني حالت کې باید ښوونځي هرڅه ژر تر ژره پرانیستل شي. په دې کې باید ټول ماشومان له تبعیض پرته شامل وي. په دې کې باید له ښوونځي څخه د تګ له عمر څخه د کوچنیو ماشومان لپاره د ماشومتوب د مخكينۍ مرحلې د ودې خدمتونه هم شامل وي. او هم بايد د لویو ماشومانو د زده كړو لپاره پلانونه او تګلارې موجودې وي.

۴. پېښو ته چمتووالی

د پیښو پر وړاندې د چمتوالي پلانونه باید د پوهنې د پرمختیایي پروګرامونو یوه برخه وي. نړیوال شریکان او مرستندویان باید په خپلو پروژو کې د پیښو پر وړاندې تابیاوې شاملې کړي. ماشومان او تنکي ځوانانان باید د ټولنې په کچه پلانونو کې ونډه ولري.

۵. عدم تبعیض 

د عادي حالت په څیر په بیړني حالت کې  هم ښوونيز پروګرامونه باید داسې طرحه شي چې ټولې ټولنیزې ډلې له کوم تبعض پرته هغه ته لاس رسی ولري.

	د ښوونې او روزنې پالیسي دویم معیار: پلان جوړول او پلي کول

	د ښوونې او روزنې فعاليتونه د پوهنې له نړيوالو او ملي پاليسيو، قوانينو او معيارونو او پلانونو او هم د اغېزمن شويو زده كوونكو له اړتيا سره سم برابرېږي .


مهم ګامونه:

· د رسمي غیر غیر رسمي    كړو دواړه پروګرامونه باید هر اړخیز وي. او د ټولنې د ټولو ډلو ښوونیزې اړتیاوې پوره کړي.
· د بیړني حالاتو ښوونیز پروګرامونه باید د نورو سکتورونو د پروګرامونو  لکه خوندیتوب، تغذي، روغتیا، اوبو روغتيا ساتنې سره ادغام او تړاو  ولر ي شي.
· د بیړني حالاتو ښوونیز پروګرامونه باید د ملي ښوونیز پرمختیایي تګلارو او پلانونو سره تړاو ولري.
· په بیړني حالت کې د زده كړو پلانونه باید هغه فعالیتونه او چارې په ګوته کړي چې په روان او په راتلونکې کې د بیړني حالت پرمهال ترسره کیږي. په دې کې باید د همغږۍ ، د پریکړو نیول  او نورو ټولو موضوعاتو د پلي کولو په تړاو روښانه لارښوونې شاملې وي. همدارنګه د خبرداري د سیستم شاخصونه هم شامل وي.
· د ښوونې او روزنې ټول اړونده برخه اخیستونکي باید دا ډاډ تر لاسه کړي چې په بیړني حالت کې د ښوونيزو پروګرامونو د پلي کولو لپاره په کافي اندازه پیسې او بشري سرچینې شته دي.
لارښود یاداښتونه:

د پوهنې د وزارت سره په ګډه ښوونېز فرصتونه باید د ماشوم لپاره پر زړه پورې  پر بنسټ ولاړ اوسي. 

د پیسو (بوديجې) او د  پرسونل (بشري)  اړتیاوو سره سره پر ښوونځیو ، زده کوونکو او ښوونکو  د بریدونو  په اړه د راپورونو او څارنې سرچینې هم شاملې دي. د بریدونو د مخنیوي او ټوړلنو د ملانړ لپاره سرچېنې باید په مساوي توګه وویشل شي
سیستمونه داداري  فساد، خپلوان پالنې او د شکایتونود اوریدو او پر ځای کیدو لپاره د سیستمونو جوړولو ضرورت دی. د دې ډول د سیستم اغیزناکۍ لپاره هم داسې تګلارو او سیستمونو ته اړتیا ده، ترڅو خلک وهڅوي چې د فساد یا خپلوان پالنې په اړه راپور او معلومات شریک کړي، او د دې تر څنګ د هغو وګړو چې راپور ورکوي،  خونديتوب یی  ډاډمن کړي.


� -  داقرأ سورت ۱ آيت

